
ᐱᒋᐊᓚᐅᖏᓐᓂᖏᓐᓂ ᓯᕗᓪᓖᑦ ᐅᖃᐅᓰᑦ
ᐊᓂᒎᖅᓯᒪᔫᖕᓂ ᒪᕐᕈᖕᓂᒃ ᐊᕐᕋᒍᓂᒃ, ᓱᕖᑕᓐᒥᐅᑕᐃᑦ ᐃᒃᓯᕙᐅᑕᕆᔭᐅᓚᐅᕐᒪᑕ ᐅᑭᐅᖅᑕᖅᑐᓕᕆᓂᕐᒧᑦ ᑲᑎᒪᔨᕐᔪᐊᕐᓄᑦ, ᐅᕙᖓᓗ 
ᐱᕕᒃᓴᖃᖅᑎᑕᐅᓯᒪᓚᐅᖅᑐᖓ ᓇᒧᑐᐃᓐᓇᑦᑎᐊᖅ ᐊᐅᓪᓚᕈᓐᓇᖃᑦᑕᓚᐅᕐᓂᖅ ᐅᑭᐅᖅᑕᖅᑐᒥ. ᑕᑯᖃᑦᑕᓚᐅᖅᑐᖓ ᐱᐅᔪᒻᒪᕆᖕᓂᒃ ᑲᔾᔮᕐᓇᖅᑐᓂᒃ 
ᓄᓇᖁᑎᒋᔭᐅᔪᓂᒃ; ᐃᓄᖕᓄᑦ ᑲᑎᒪᖃᑎᖃᖃᑦᑕᖅᓯᒪᔪᑦ ᑕᐅᕙᓂᕐᒥᐅᑕᐅᔪᓂᒃ ᑕᐅᕙᓂᓗ ᐱᓕᕆᔨᐅᔪᓂᒃ, ᐊᒻᒪᓗ ᐅᔾᔨᕆᓯᒪᓪᓗᒋᑦ ᐃᓕᖁᓯᖏᑦ 
ᐱᐅᓯᖏᓪᓗ. ᑕᑯᖃᑦᑕᖅᓯᒪᒋᕗᖓ ᐊᓯᔾᔨᖅᓯᒪᓂᖏᓐᓂᒃ ᓇᓂᑐᐃᓐᓇᖅ ᐅᑭᐅᖅᑕᖅᑐᒥ.
 
ᑕᒪᐃᒪᑦ, ᖁᕕᐊᓱᑦᑎᐊᖅᐳᖓ ᑐᓂᓯᔪᓐᓇᕐᓂᖅ, ᐃᓱᐊᓂ ᓱᕖᑕᓐᒥᐅᑕᐃᑦ ᐃᒃᓯᕙᐅᑕᕆᔭᐅᓂᖏᓐᓂ, ᐅᑭᐅᖅᑕᖅᑐᒥ ᐆᒪᔪᐃᑦ ᐊᔾᔨᒌᖏᑦᑑᑦ 
ᖃᐅᔨᓴᖅᑕᐅᓂᖏᓐᓂᒃ, ᓯᕗᓪᓕᖅᐹᑦᑎᐊᕆᔭᐅᓗᑎᒃ ᓄᓇᕐᔪᐊᑉ ᖄᖓᓂᕐᒥᐅᑕᓂᒃ ᖃᐅᔨᓂᐊᕈᑎᑦ ᖃᓄᐃᓕᖓᓂᖏᓐᓂᒃ ᐊᒻᒪᓗ ᖃᓄᐃᓕᕙᓪᓕᐊᓂᖏᓐᓂᒃ 
ᐊᔾᔨᒌᖏᑦᑑᑎᑦ ᐆᒪᔪᖁᑎᒋᔭᐅᔪᑦ ᓂᕐᔪᑏᑦ. ᐊᔾᔨᒌᖏᑦᑐᑦ ᐆᒪᔪᐃᑦ − ᐃᓅᔾᔪᑎᒻᒪᕆᐅᔪᑦ ᓄᓇᕐᔪᐊᕐᒥᐅᑕᓄᑦ − ᑕᐃᒪᖓᑦ ᐱᑕᖃᐃᓐᓇᕆᐊᖃᕐᓂᑰᒐᒥᒃ 
ᐃᓄᐃᑦ ᐃᓅᔪᓐᓇᕐᓂᖏᓐᓄᑦ ᐅᑭᐅᖅᑕᖅᑐᒥ ᐅᖓᓯᒃᑐᒥᒃ ᐅᓪᓗᒥᓗᓐᓃᑦ ᐊᑕᖃᑎᒌᖕᒪᑕ ᓱᓕ ᐃᓄᐃᓪᓗ ᐱᐅᓯᑐᖃᕆᔭᐅᔪᓐᓄ ᓄᓇᒥ, ᓇᓗᓇᖏᑦᑎᐊᖅᓱᑎᒃ. 
ᐊᓯᔾᔨᖅᐸᓪᓕᐊᖅᑎᓪᓗᒍ ᓄᓇᕐᔪᐊᖅ, ᓄᑖᑦ ᐊᒃᓱᕈᕐᓇᖅᑐᑦ ᓴᕿᖃᑦᑕᖅᑐᑦ, ᐊᒻᒪ ᓄᑖᑦ ᐱᕙᓪᓕᐊᔾᔪᑕᐅᔪᓐᓴᖅᑐᑦ. ᑕᐃᒪᓕ ᐅᕙᒍᑦ ᐊᖑᒪᔪᓐᓇᑦᑎᐊᕐᓂᐊᕈᑦᑕ 
ᖃᓄᐃᓕᐅᕈᓐᓇᕐᓂᖅ ᐊᒃᓱᕈᕐᓇᖅᑐᓂᒃ, ᐊᒻᒪᓗ ᒪᑭᐹᓪᓕᕈᑎᒋᔪᓐᓇᕐᓂᐊᕈᑦᑎᒍᑦ ᓴᕿᑉᐸᓪᓕᐊᔪᑦ, ᑐᑭᓯᐅᒪᑦᑎᐊᕆᐊᖃᖅᐸᕗᑦ ᐅᑭᐅᖅᑕᖅᑐᒥ ᐆᒪᔪᖃᕐᓂᖏᑦ 
ᓄᓇᖏᓪᓗ. ᖃᐅᔨᒪᔭᕆᐊᖃᖅᑐᒍᑦ ᖃᓄᖅ ᐃᓚᒌᖕᓂᖏᓐᓂᒃ (ᐆᒪᔪᐃᓪᓗ ᐃᓄᐃᓪᓗ), ᖃᓄᕐᓗ ᐊᑕᖃᑎᒌᒃᐸᖕᒪᖔᑕ, ᐊᒻᒪᓗ ᖃᓄᖅ ᐅᕙᓪᓗᓐᓃᑦ 
ᐊᑐᕈᓐᓇᕐᒪᖔᑦᑎᒍ  ᐱᑕᖃᐃᓐᓇᕈᓐᓇᕐᓂᐊᕐᓗᑎᒃ (ᓄᓇᐃᓪᓗ ᐆᒪᔪᐃᓪᓗ ᐱᕈᖅᑐᓪᓗ ᐳᐃᔩᓪᓗ ᐃᒪᕐᓂ). ᐅᑭᐅᖅᑕᖅᑐᒥ ᐊᔾᔨᒌᖏᑦᑑᑎᓂᒃ ᐆᒪᔪᖁᑎᒋᔭᐅᔪᓂᒃ 
ᓂᕐᔪᑎᓂᒃ ᑐᑭᓯᓂᐊᖅᓯᒪᓂᖅ ᐱᒻᒪᕆᐅᓘᔪᓐᓇᕐᒪᑕ ᑐᑭᓯᓂᐊᕈᑕᐅᖃᑦᑕᕐᓂᕐᒧᑦ ᖃᐅᔨᒪᓂᕆᔭᑦᑎᓐᓂᒃ ᐅᑭᐅᖅᑕᖅᑐᒥ ᐱᐅᓯᑐᖃᕆᔭᐅᔪᓂᒃ, ᐊᒥᓲᓂᐊᖅᑐᓂᒃ 
ᐊᕐᕋᒍᓂ. ᐊᑐᐊᒐᓕᐅᖅᐸᓪᓕᐊᓂᕐᒧᑦ ᐊᑐᓕᖁᔭᐅᓂᖏᑦ ᐃᑲᔪᕐᓂᐊᖅᑐᑦ ᐅᕙᑦᑎᓐᓄᑦ ᓴᐳᓐᓂᐊᖅᑕᐅᓂᖏᓐᓄᑦ ᐊᑭᖃᓕᕈᓐᓇᖏᑦᑐᑦ ᐊᓐᓂᕐᓇᕐᓂᖏᓐᓄᑦ 
ᐅᑭᐅᖅᑕᖅᑐᒥ ᐊᔾᔨᒌᖏᑦᑐᑦ ᐱᑕᖃᕐᓂᖏᑦ ᐆᒪᔪᐃᓪᓗ ᐱᕈᖅᑐᓪᓗ ᐊᒻᒪᓗ ᐊᑐᖅᑕᐅᔪᓐᓇᕐᓂᖏᓐᓂᒃ ᐊᒥᐊᒃᑯᖃᐃᓐᓇᕐᓗᑎᒃ ᐱᑕᖃᖅᑎᑦᑏᓐᓇᕐᓗᑎᒃ.
 
ᖁᔭᓐᓇᒦᕈᒪᕗᖓ ᑕᒪᐃᓐᓄᑦ ᖃᐅᔨᓴᖅᑎᓄᑦ, ᐱᐅᓯᑐᖃᕆᔭᐅᔪᓂᒃ ᖃᐅᔨᒪᔪᑐᖃᕐᓂᒃ ᐊᓯᖏᓐᓂᒡᓗ ᐃᑲᔪᖃᑕᐅᓯᒪᔪᓂᒃ ᐅᑭᐅᖅᑕᖅᑐᒥ ᐆᒪᔪᐃᑦ, ᐱᕈᖅᑐᑦ, 
ᓂᕐᔪᑏᓪᓗ ᐊᔾᔨᒌᖏᑦᑐᑎᑦ ᑐᑭᓯᓂᐊᖅᑕᐅᓯᒪᓂᖏᓐᓂᒃ. 

ᑳᕈᓪ ᐱᐅᓪᑦ Carl Bildt
ᒥᓂᔅᑕᐅᔪᖅ ᓄᓇᕐᔪᐊᖓᑕ ᓯᓚᑖᓄ ᐱᓕᕆᐊᖑᔪᓄᑦ, ᓱᕖᑕᓐ

ᐃᓄᐃᑦ ᐊᖑᓇᓱᒃᑎᑦ ᐊᑦᓛᓐᑎᒃᒥᐅᑕᓂᒃ ᐊᐃᕕᕐᓂᒃ, ᑲᓛᖡᑦ ᓄᓇᓐᓂ, ᐊᑯᑭᑐᑦ  
ᐊᔾᔨᖁᑎᖓ: ᔾᔨᐊᓂ ᐃ. ᕌᔅ Jenny E. Ross



3ᐅᑭᐅᖅᑕᖅᑐᒥ ᐊᔾᔨᒋᖏᑦᑑᑏᑦ ᐆᒪᔪᐃᑦ ᖃᓄᐃᓕᖓᓂᖏᓐᓂᒃ ᖃᐅᔨᓴᖅᑕᐅᓚᐅᖅᑐᓂᒃ ᑐᑭᓕᐅᕈᑕᐅᓂᖏᑦ

ᐅᑭᐅᖅᑕᖅᑐᒥ ᐊᔾᔨᒋᖏᑦᑑᑏᑦ ᐆᒪᔪᐃᑦ ᖃᓄᐃᓕᖓᓂᖏᓐᓂᒃ ᖃᐅᔨᓴᖅᑕᐅᓚᐅᖅᑐᓂᒃ ᑐᑭᓕᐅᕈᑕᐅᓂᖏᑦ

ᐱᔾᔪᑎᖃᖅᐳᑦ ᑐᕌᖓᔪᓂᒃ ᐊᑕᐅᓯᕐᒦᓗᖁᓪᓗᒋᑦ ᐊᒻᒪᓗ ᑐᑭᓕᐅᖅᑕᐅᑦᑎᐊᖁᓪᓗᒋᑦ ᖃᓄᐃᓕᖓᓂᖏᑦ ᐊᒻᒪᓗ ᖃᓄᐃᓕᕙᓪᓕᐊᓂᖏᑦ ᐆᒪᔪᐃᑦ ᐊᔾᔨᒌᖏᒃᑑᑎᑦ 
ᐅᑭᐅᖅᑕᖅᑐᒥ. ᓇᓗᓇᐃᖅᓯᔾᔪᑕᐅᓂᐊᖅᑐᖅ ᒫᓐᓇᐅᔪᖅ ᖃᓄᐃᓕᖓᓂᖏᓐᓂᒃ ᐊᒻᒪᓗ ᑕᐃᔅᓱᒪᓂᐅᔪᒥᒃ ᐱᒋᐊᖅᓯᒪᓪᓗᑎᒃ ᖃᓄᐃᓕᕙᓪᓕᐊᓂᖏᑦ 
ᐊᒥᓲᑎᒋᓂᖏᑦ ᐊᒻᒪᓗ ᓇᓃᖃᑦᑕᕐᓂᖏᑦ ᐅᑭᐅᖅᑕᖅᑐᒥ ᐆᒪᔪᐃᑦ, ᐊᒻᒪᓗ ᐊᑐᐃᓐᓇᐅᒑᖓᒥᒃ, ᓴᕿᑎᑕᐅᓗᑎᒃ ᓇᓚᐅᑦᑖᖅᑕᐅᓯᒪᓂᖏᑦ ᓯᕗᓂᒃᓴᒥ 
ᐊᓯᔾᔨᕐᓂᐊᓂᕐᒧᑦ. ᖃᐅᔨᒪᔭᐅᓂᖏᑦ ᑖᒃᑯᓇᓂ ᐊᑐᐃᓐᓇᐅᒐᒥᒃ ᐃᓚᐃᓐᓇᑯᓗᖏᓐᓄᑦ ᖃᐅᔨᒪᔭᐅᓂᖅᓴᐅᔪᓄᑦ ᐆᒪᔪᓄᑦ ᐊᒻᒪᓗ ᓇᔪᖅᐸᒃᑕᖏᓐᓄᑦ, ᐊᔪᕐᓇᖅᐳᖅ 
ᐃᓛᒍᑦ ᑕᒪᐃᓐᓂᒃ ᐅᓂᒃᑳᑦᑎᐊᕈᓐᓇᕐᓂᖅ ᖃᓄᐃᓕᖓᓂᖏᓐᓂᒃ ᖃᓄᐃᓕᕙᓪᓕᐊᓂᖏᓐᓂᒃ ᑕᒪᕐᒥᒃ ᐅᑭᐅᖅᑕᖅᑐᒥ ᐊᔾᔨᒌᖏᑦᑑᑎᑦ ᐆᒪᔪᐃᑦ. ᐊᔪᕐᓇᖏᑦᑐᖅ, 
ᑭᓯᐊᓂᓕ, ᐅᖃᐅᓯᐅᔪᓐᓇᕐᓂᖏᓐᓂᒃ ᓂᕈᑐᔪᒥᒃ ᖃᓄᐃᓕᕙᓪᓕᐊᔪᔮᕐᓂᖏᓐᓂᒃ ᓇᔪᖅᐸᒃᑕᖏᑦᑕ ᖃᓄᐃᓕᖓᓂᖏᑦ ᐊᒻᒪᓗ ᖃᓄᑎᒋ, ᓇᔪᖅᐸᒃᑕᖏᓐᓂᒃ 
ᐊᑑᑎᖃᖅᑎᒋᓂᖏᓐᓂᒃ ᐊᒻᒪᓗ ᑕᒪᐃᓐᓂᒃ ᐊᔾᔨᒌᖏᑦᑐᑎᐅᔪᓂᑦ ᐆᒪᔪᖏᓐᓂᒃ.

ᐅᑭᐅᖅᑕᖅᑐᒥ ᐊᔾᔨᒌᖏᑦᑑᑎᐅᔪᓂᒃ ᐆᒪᔪᕐᓂᒃ ᖃᐅᔨᓴᕐᓂᖅ ᐱᑕᖃᕈᑕᐅᕗᖅ ᐱᑕᖃᕆᐊᖃᒻᒪᕆᖕᓂᒃ ᐅᓂᒃᑳᕈᑎᓂ ᖃᓄᐃᓂᖓᓕᕐᓂᖏᓐᓂᒃ ᐊᔾᔨᒌᖏᑦᑑᑎᑦ 
ᐅᒪᔪᐃᑦ ᐅᑭᐅᖅᑕᖅᑐᒥ. ᐃᒪᓐᓇᐃᓗᑕᐅᓂᐊᕐᒪᑕ:

●● ᑐᖓᕕᓕᐅᕈᑕᐅᓂᐊᖅᑐᑦ ᐊᒃᑐᖅᑕᐅᓗᐊᖅᓯᒪᖏᓐᓂᖏᓐᓂᒃ ᓱᓕ ᖃᐅᔨᒪᔾᔪᑎᒃᓴᓂᒃ ᐊᑐᕈᓐᓇᕐᓂᐊᖅᑐᓂᒃ ᓄᓇᕐᔪᐊᓕᒫᒥ ᐊᒻᒪᓗ 
ᐊᕕᒃᑐᖅᓯᒪᓂᐅᔪᓂ ᑐᑭᓕᐅᕈᑕᐅᓂᖏᓐᓄᑦ ᐅᑭᐅᖅᑕᖅᑐᒥ ᐊᔾᔨᒌᖏᑦᑑᑎᐅᓂᖏᓐᓂᒃ ᐆᒪᔪᐃᑦ, ᖃᐅᔨᒪᔾᔪᑕᐅᓂᐊᕐᒪᑕ ᐊᒻᒪᓗ 
ᒪᓕᒃᑕᐅᔪᓐᓇᕐᕋᔭᖅᓱᑎᒃ ᓯᕗᓂᒃᓴᒥᒃ ᐅᑭᐅᖅᑕᖅᑐᒥᐅᑕᓕᕆᓂᕐᒧᑦ ᑲᑎᒪᔨᕐᔪᐊᕐᓄᑦ ᐱᓕᕆᐊᖑᔪᓄᑦ;

●● ᐱᑕᖃᕈᑕᐅᔪᖅ ᓄᑖᓂᒃ ᐅᓪᓗᒥᒧᑦ ᖃᐅᔨᒪᔭᐅᓕᖅᑐᓂᒃ ᑲᑎᖅᓱᖅᑕᐅᓯᒪᔪᓂᒃ ᖃᐅᔨᓴᖅᑏᑦ ᐅᖃᓕᒫᒐᕆᐊᕆᕙᒃᑕᖏᓐᓂᒃ ᑎᑎᕋᖅᓯᒪᔭᖏᓐᓂᒃ 
ᐃᓚᖃᖅᑎᑕᐅᓗᑎᒃ ᖃᐅᔨᒪᔭᐅᓂᖏᓐᓂᒃ ᐃᓄᖕᓄᑦ ᖃᐅᔨᒪᔭᑐᖃᕆᔭᖏᓐᓂᒃ;

●● ᓇᓗᓇᐃᖅᓯᓂᐊᖅᑐᖅ ᐊᒥᒐᓗᐊᕐᓂᖏᓐᓂᒃ ᖃᐅᔨᒪᔭᐅᔪᒃᓴᓂᒃ ᐱᓯᒪᔭᐅᓕᐊᓂᒃᑐᓂᒃ;
●● ᐅᓂᒃᑳᕈᑕᐅᔪᑦ ᐱᒻᒪᕆᐅᔪᓂᒃ ᐊᑐᒐᒃᓴᐅᔪᓐᓇᖅᑐᓂᒃ ᐊᓯᔾᔨᖅᐸᓪᓕᐊᑎᑦᑎᓂᕐᒧᑦ ᐊᑐᕈᓐᓇᕋᔭᖅᑐᒥᒃ; ᐊᒻᒪᓗ
●● ᐅᓂᒃᑳᓱᑎᒃ ᖃᐅᔨᓴᖅᑕᐅᓯᒪᔪᓂᒃ ᑐᖓᕕᖃᖅᑐᓂᒃ ᐃᓱᒪᒋᔭᐅᔪᓐᓇᕐᓂᐊᖅᑐᓂᒃ ᖃᓄᐃᓕᐅᕆᐊᕈᑕᐅᔪᓐᓇᕐᓂᕐᒧᑦ ᐱᒻᒪᕆᐅᓂᖏᓐᓄᑦ 

ᐊᒃᓱᕈᕐᓇᕈᑕᐅᕙᓪᓕᐊᑐᐃᓐᓇᓕᖅᑐᓂᒃ ᐅᑭᐅᖅᑕᖅᑐᒥ ᐊᔾᔨᒌᖏᑦᑐᓄᑦ ᐆᒪᔪᖁᑎᒋᔭᐅᔪᓄᑦ.

ᐆᒪᔪᕐᓂᒃ ᐊᔾᔨᒌᖏᑦᑐᓂᒃ ᖃᐅᔨᓴᖅᑕᐅᓯᒪᓂᖏᑦ ᐃᓚᖃᖅᐳᑦ ᐊᕕᒃᑐᖅᓯᒪᔪᓂᒃ ᓯᑕᒪᓄᑦ: (1) ᐅᑭᐅᖅᑕᖅᑐᒥ ᐊᔾᔨᒌᖏᑦᑑᑎᑦ ᐆᒪᔪᐃᑦ ᖃᓄᐃᓕᕙᓪᓕᐊᓂᖏᑦ 
2010–ᒥ ᓂᕈᐊᖅᑕᐅᓯᒪᔪᑦ ᓇᓗᓇᐃᒃᑯᑕᕆᔭᐅᔪᓐᓇᕐᓂᕐᒧᑦ ᐊᓯᔾᔨᖅᐸᓪᓕᐊᓂᖏᓐᓂᒃ, ᐅᓂᒃᑳᖅᓯᒪᑦᑎᐊᕐᒪᑕ ᓯᕗᓪᓕᖅᐹᖅᓯᐅᑎᓂᒃ ᑐᑭᓯᑎᑦᑎᒋᐊᕈᑕᐅᔪᓂᒃ 
ᖃᓄᐃᓕᖓᓂᖏᓐᓂᒃ ᐊᒻᒪᓗ ᖃᓄᐃᓕᕙᓪᓕᐊᓂᖏᓐᓂᒃ ᐅᑭᐅᖅᑕᖅᑐᒥ ᐊᔾᔨᒌᖏᑦᑑᑎᑦ ᐆᒪᔪᐃᑦ; (2) ᐅᑭᐅᖅᑕᖅᑐᒥ ᐆᒪᔪᐃᑦ ᐊᔾᔨᒌᖏᑦᑐᑦ 
ᖃᓄᐃᓕᖓᓂᖏᓐᓂᒃ ᖃᐅᔨᓴᖅᑕᐅᓗᑎᒃ ᑐᑭᓕᐅᕈᑕᐅᔪᑦ: ᖃᓄᐃᓕᖓᓂᖏᓐᓂᒃ ᐊᒻᒪᓗ ᖃᓄᐃᓕᕙᓪᓕᐊᓂᖏᓐᓂᒃ ᐅᑭᐅᖅᑕᖅᑐᒥ ᐊᔾᔨᒌᖏᑦᑑᑏᑦ ᐅᒫᔪᐃᑦ  
ᑕᒪᒃᑭᖅᑐᓂᒃ, ᐱᓕᕆᔨᐅᕙᒃᑐᓄᑦ ᕿᒥᕐᕈᐊᖅᑕᐅᓯᒪᔪᓂᒃ ᖃᐅᔨᓴᖅᑕᐅᓯᒪᓗᑎᒃ ᑐᑭᓕᐅᕈᑕᐅᓯᒪᓕᕐᓂᖏᑦ ᐅᑭᐅᖅᑕᖅᑐᒥ ᐊᔾᔨᒌᖏᑦᑑᑎᓂᒃ ᐆᒪᔪᓕᕆᓂᕐᒥᒃ, (3) 
ᐱᐅᓯᑐᖃᕐᓂᒃ ᓄᓇᒥᒃ ᐱᕈᖅᑐᓂᒃ ᐆᒪᔪᓕᕆᓂᕐᒥᒡᓗ ᖃᐅᔨᒪᔭᐅᔪᑐᖃᐃᑦ ᐃᓚᒋᔭᐅᔪᑦ ᐊᒻᒪᓗ (4) ᑖᒃᑯᓂᖓ ᓇᐃᓈᖅᑕᐅᓯᒪᔪᓂᒃ ᐊᑐᐊᒐᓕᐅᖅᑎᐅᕙᒃᑐᓂᒃ 
ᑐᕌᖓᓪᓗᑎᒃ ᖃᐅᔨᓴᖅᑕᐅᓯᒪᔪᓂᒃ ᐊᑐᐃᓐᓇᐅᑎᑦᑎᔪᓐᓇᕐᓂᖅ ᐃᓱᒪᓕᐅᖅᑎᒋᔭᐅᕙᒃᑐᓄᑦ ᐊᒻᒪᓗ ᓇᓗᓇᐃᔭᐃᓂᕐᒧᑦ ᖃᓄᐃᓕᐅᖅᑕᐅᔪᓐᓇᕐᓂᐊᖅᑐᓂᒃ 
ᖃᓄᖅᑑᕈᑕᐅᓂᕐᒧᑦ ᐱᒻᒪᕆᐅᔪᓄᑦ ᖃᐅᔨᒪᔭᐅᓕᖅᑐᓄᑦ.

ᓯᕗᓂᐊᒍᑦ ᐊᑐᓚᐅᖅᓯᒪᖏᑦᑐᑦ ᐊᓯᔾᔨᖅᐸᓪᓕᐊᓕᖅᑐᑦ ᖃᐅᔨᔭᐅᓯᒪᓕᖅᑐᑦ ᐅᑭᐅᖅᑕᖅᑐᒥ ᐱᔾᔪᑕᐅᓗᐊᖅᐳᑦ ᐱᒻᒪᕆᐅᓂᖏᓐᓄᑦ ᐊᒻᒪᓗ ᑐᐊᕕᕐᓇᕐᓂᖏᓐᓄᑦ 
ᖃᐅᔨᒪᔾᔪᑎᒃᓴᖃᑦᑎᐊᕆᐊᖃᕐᓂᕐᒧᑦ ᐃᓱᒪᓕᐅᖅᑎᐅᕙᒃᑐᓄᑦ ᓈᒻᒪᓈᖅᓯᒪᔪᓂᒃ. ᑕᐃᒪᐃᓕᖓᔪᓐᓇᕐᓂᐊᕈᑎᒃ, ᐱᔭᐅᓴᕋᐃᑦᑑᔪᓐᓇᖅᑐᓂᒃ, ᑕᒪᒃᑭᑦᑎᐊᖅᑐᓂᒃ 
ᖃᐅᔨᒪᑎᑦᑎᔾᔪᑎᒃᓴᖃᕐᓗᓂ, ᑐᑭᓕᐅᖅᑕᐅᓯᒪᑦᑎᐊᖅᑐᓂᒃ ᐊᒻᒪᓗ ᒪᓕᑦᑎᐊᖅᓯᒪᔪᓂᒃ ᖃᐅᔨᓂᐊᖅᑕᐅᓯᒪᔪᓂᒃ, ᓄᑖᓂᒃ ᐅᓪᓗᒥᒧᑦ ᑎᑭᓯᒪᔪᓂᒃ 
ᑐᑭᓕᐅᖅᕈᑕᐅᓯᒪᔪᓂᒃ ᖃᐅᔨᓴᖅᑕᐅᓯᒪᔪᓂᒃ ᖃᓄᐃᓕᕙᓪᓕᐊᓂᖏᓐᓂᒃ ᐱᑕᖃᕈᓐᓇᕆᐊᖃᖅᐳ5 ᐊᒻᒪᓗ ᑐᑭᓯᓯᒪᑦᑎᐊᕐᓗᑎᒃ ᑭᐅᔾᔪᑎᒃᓴᐅᓕᐅᕈᑕᐅᔪᓐᓇᕐᓗᑎᒃ. 
ᐊᑕᐅᓯᕐᒦᓕᖅᑐᓂᒃ ᐱᔭᒃᓴᐅᓗᑎᒃ ᑐᑭᓯᐅᒪᔾᔪᑏᑦ ᖃᓄᐃᓕᖓᓂᖏᓐᓂᑦ ᐊᒻᒪᓗ ᖃᓄᐃᓕᕙᓪᓕᐊᓂᖏᓐᓂᒃ ᐅᑭᐅᖅᑕᖅᑐᒥ ᐊᔾᔨᒌᖏᑦᑑᑎᑦ ᐆᒪᔪᐃᑦ 
ᑕᐃᒃᑯᓇᓂ ᑕᐃᒃᑯᐊ ᓄᓇᕐᔪᐊᓕᒫᑉ ᐅᑭᐅᖅᑕᖅᑐᖅᐸᓯᐊᓂ ᐊᔾᔨᒌᖏᑦᑑᑎᓂᒃ ᐆᒪᔪᕐᓂᒃ ᖃᐅᔨᓴᕈᑏᑦ ᓇᐅᑦᑎᖅᑐᐃᓂᕐᒧᑦ ᐊᑐᖅᑕᐅᔪᑦ (CBMP-ᑯᑦ) 
ᐃᓚᖃᕆᕗᑦ ᑕᐃᔭᐅᕙᒃᑐᓂᒃ  ᓴᐳᓐᓂᐊᖅᑕᐅᓂᖏᓐᓄᑦ ᐅᑭᐅᖅᑕᖅᑐᒥ ᐱᕈᖅᓯᐊᖏᑦ ᐱᕈᖅᑐᖁᑎᖏᑦ ᐊᒻᒪᓗ ᐆᒪᔪᖁᑎᖏᓐᓂᒃ (CAFF−ᑯᑦ)−ᖏᓐᓂᒃ 
ᐱᓂᖅᐸᖑᔪᓂᒃ ᐱᓇᓱᐊᖅᑕᖏᓐᓂᒃ ᖃᐅᔨᓴᐃᓐᓇᕈᒪᓂᖅ ᓇᐅᑦᑎᖅᑐᕐᓂᕐᒧᑦ ᐊᔾᔨᒌᖏᑦᑑᑎᐅᔪᓂᒃ ᐆᒪᔪᓂᒃ ᑲᔪᓰᓐᓇᖅᑐᒥᒃ ᐱᓕᕆᓗᑎᒃ, ᐊᑐᐃᓐᓇᐅᖁᔨᓂᕐᒧᑦ 
ᐊᑑᑎᖃᑦᑎᐊᕈᓐᓇᕐᓂᐊᖅᑐᓂᒃ ᖃᐅᔨᒪᔾᔪᑎᒃᓴᓂᒃ ᐃᓱᒪᓕᐅᖅᑎᐅᕙᒃᑐᓄᑦ ᐊᑐᖅᑕᐅᔪᓐᓇᖃᑦᑕᕐᓂᐊᖅᑐᓂᒃ ᐱᔾᔪᑎᖃᖅᑐᓂᒃ ᐊᓯᔾᔨᖅᐸᓪᓕᐊᓕᖅᑐᓂᒃ 
ᐊᑐᖅᐸᓪᓕᐊᓕᖅᑐᓂᒃ ᐊᒻᒪᓗ ᑐᖓᕕᐅᓂᖏᓐᓂᒃ ᐱᔾᔪᑕᐅᓂᖏᓐᓂᒃ.

ᐱᓗᐊᖅᑐᒥᒃ, ᓄᓇᕐᔪᐊᓕᒫᑉ ᐅᑭᐅᖅᑕᖅᑐᖅᐸᓯᐊᓂ ᐊᔾᔨᒌᖏᑦᑑᑎᓂᒃ ᐆᒪᔪᕐᓂᒃ ᖃᐅᔨᓴᕈᑏᑦ ᓇᐅᑦᑎᖅᑐᐃᓂᕐᒧᑦ ᐊᑐᖅᑕᐅᔪᑦ (CBMP-ᑯᑦ) ᓴᓇᕙᓪᓕᐊᓕᖅᐳᑦ 
ᐊᒻᒪᓗ ᐊᑐᓕᖅᑎᑦᑎᕙᓪᓕᐊᓕᖅᓱᑎᒃ ᐆᒪᔪᓕᖕᓂᒃ ᐱᕈᖅᑐᓕᖕᓂᒡᓗ ᖃᐅᔨᓴᐃᓐᓇᖃᑦᑕᕐᓂᐊᓕᕐᓂᖅ ᑕᕆᐅᖑᖏᑦᑐᓂ ᐃᒪᕐᓂ, ᑕᕆᐅᕐᒥ ᐃᒪᕐᓂ ᐊᒻᒪᓗ 
ᓄᓇᒥ ᓄᓇᒥᐅᑕᖃᖅᑐᓂᒃ ᐊᕙᑎᒥᒃ ᐊᒻᒪᓗ ᐸᕐᓇᒃᓯᒪᓕᖅᓱᑎᒃ ᐊᓯᐊᓂᒃ ᓱᓕ ᑐᕌᖓᓂᐊᖅᑐᒥᒃ ᓯᒡᔭᖅᐸᓯᖕᒦᑉᐸᒃᑐᓂᒃ ᐊᕙᑎᓕᖕᓂᒃ. ᓴᕿᓯᒪᓂᖏᑦ 
ᖃᐅᔨᒪᑎᑦᑎᔾᔪᑎᒃᓴᐃᑦ ᐊᑐᐃᓐᓇᐅᑎᑕᐅᕙᓪᓕᐊᓕᖅᐳᑦ ᓴᕿᑎᑕᐅᓯᒪᓂᖏᓐᓄᑦ ᓇᓗᓇᐃᒃᑯᑕᕆᔭᐅᔪᑦ ᑕᒪᒃᑯᓂᖓ  ᓄᓇᕐᔪᐊᓕᒫᑉ ᐅᑭᐅᖅᑕᖅᑐᖅᐸᓯᐊᓂ 
ᐊᔾᔨᒌᖏᑦᑑᑎᓂᒃ ᐆᒪᔪᕐᓂᒃ ᖃᐅᔨᓴᕈᑏᑦ ᓇᐅᑦᑎᖅᑐᐃᓂᕐᒧᑦ ᐊᑐᖅᑕᐅᔪᑦ (CBMP-ᑯᓄᑦ) ᐊᒻᒪᓗ ᐊᓯᖏᓐᓄᑦ ᖃᕆᑕᐅᔭᒃᑯᑦ ᑕᑯᓂᐊᖅᑕᐅᕝᕕᖕᓄᑦ, 
ᐊᖅᑯᑎᒋᔭᐅᓪᓗᑎᒃ ᐅᑭᐅᖅᑕᖅᑐᒥ ᐊᔾᔨᒌᖏᑦᑑᑏᑦ ᐆᒪᔪᖏᓐᓂᒃ ᖃᐅᔨᒪᑎᑦᑎᓂᕐᒧᑦ ᐱᔨᑦᑎᕋᐅᑎᖏᑦ ᐊᒻᒪᓗ ᐊᖅᑯᑎᒋᔭᐅᓂᖏᓐᓄᑦ ᐊᓯᖏᑦ 
ᐅᖃᓕᒫᒐᒃᓴᓕᐊᖑᕙᒃᑐᑦ ᓲᕐᓗ ᐊᕐᕋᒍᑕᒫᖅ ᐅᑭᐅᖅᑕᖅᑑᑉ ᐅᓂᒃᑳᖅᑕᐅᓂᖏᓄᑦ ᐅᖃᓕᒫᒐᒃᓴᐃᑦ. ᑕᒪᒃᑯᐊ ᐱᓇᓱᐊᖅᑕᐅᓂᖏᑦ ᑐᕌᖓᔪᑦ ᐃᑲᔪᕈᒪᓂᕐᒧᑦ 
ᓇᐃᒡᓕᒋᐊᖅᑕᐅᑎᑦᑎᓯᒪᔪᒪᓂᖅ ᖃᐅᔨᔭᐅᓯᒪᓂᖏᓐᓂᒃ ᐊᓯᔾᔨᓯᒪᓕᕐᓂᖏᓐᓂᒃ, ᐅᓂᒃᑲᖅᑕᐅᖃᑦᑕᕐᓂᖏᓐᓂᒃ ᐊᒻᒪᓗ ᐊᑑᑎᖃᑦᑎᐊᕐᓂᐊᖅᑐᓂᒃ 
ᐊᑐᐊᓕᐅᕈᑕᐅᕙᓪᓕᐊᓕᕈᓐᓇᕐᓂᖏᓐᓂᒃ.

ᖄᖓᒍᑦ ᐊᓐᓂᕐᓇᕈᑎᒻᒪᕆᐅᓂᖏᓐᓄᑦ, ᐅᑭᐅᖅᑕᖅᑐᒥ ᐊᔾᔨᒌᖏᑦᑑᑏᑦ 
ᐆᒪᔪᐃᑦ ᐱᑕᖃᕈᑕᐅᔪᑦ ᓈᓴᒐᒃᓴᐅᖏᑦᑐᓂᒃ ᐱᔨᑦᑎᕋᐅᑎᓂᒃ ᐊᒻᒪᓗ 
ᐱᒻᒪᕆᐅᑕᐅᔪᓂᒃ ᐃᓄᖕᓄᑦ. ᐅᑭᐅᖅᑕᖅᑐᒥ ᓇᔪᖅᑕᐅᕙᖕᓂᖏᑦ 
ᐊᖏᕐᕋᕆᔭᐅᒐᒥᒃ ᐆᒪᔪᕐᓄᑦ ᐊᔾᔨᐅᖏᑦᑐᒥᒃ ᓱᖏᐅᑎᓯᒪᓂᖃᖅᑐᓂᒃ 
ᐆᒪᐃᓐᓇᕈᓐᓇᕐᓂᖅ ᐊᒃᓱᐊᓗᒃ ᓂᒡᓚᓱᒃᐸᒃᑐᓂᒃ ᐊᒻᒪᓗ 
ᐊᓯᔾᔨᕐᔾᔪᐊᕈᓐᓇᖅᑐᓂᒃ ᓯᓚᒥᒃ ᖃᓄᐃᑐᓐᓇᖅᑐᒥᒃ. ᒥᓕᔭᓐᖏᓃᒻᒪᑦ 
ᑎᑭᑉᐸᒃᑐᑦ ᑎᖕᒥᐊᑦ ᑕᐅᕗᖓ ᐅᑭᐅᖅᑕᖅᑐᒧᖓᐅᕙᒃᑐᑦ ᐃᕙᔭᖅᑐᖅᓱᑎᒃ 
ᓂᓕᐊᖅᐸᒃᓱᑎᒃ ᑕᒃᐹᓂ, ᒪᓂᖃᖅᐸᒃᓱᑎᒃ, ᐊᒻᒪᓗ ᓄᓇᕐᔪᐊᓕᒫᕐᒥᒃ 
ᑲᐃᕕᑲᓴᒃᓯᒪᔪᒥᒃ ᐃᑳᖅᐸᓪᓕᐊᕝᕕᖃᖃᑦᑕᕆᐊᖃᓲᖑᓪᓗᑎᒃ, ᐊᑑᑎᖃᖅᓱᑎᒃ 
ᓄᓇᕐᔪᐊᒥ ᐊᔾᔨᒌᖏᑦᑐᖃᕐᓂᖏᓐᓄᑦ ᐆᒪᔪᐃᑦ ᐊᒻᒪᓗ 
ᐆᒪᔪᐃᓪᓗ ᐱᕈᖅᑐᓪᓗ ᖃᓄᐃᖏᓗᑕᐅᓂᖏᓐᓄᑦ. 
ᐅᖓᑕᓂᒻᒪᑦ 10−ᒋᔭᖏᓐᓃᑦᑐᑦ ᓲᕐᓗ 
100-ᖑᓇᔭᖅᑐᓂᒃ ᓄᓇᕐᔪᐊᓕᒫᒥᒃ 
ᐃᖃᓗᖁᑎᒋᔭᐅᔪᑦ ᐱᑕᖅᑕᐅᕙᖕᓂᖏᑦ 
ᐅᖁᒪᐃᓐᓂᒃᑯᑦ ᐅᑭᐅᖅᑕᖅᑐᕐᒥᖔᖅᓯᒪᕙᒃᐳᑦ 
ᐊᒻᒪᓗ ᐅᑭᐅᖅᑕᖅᑐᖅᐸᓯᐅᓂᖓᑕ ᐊᑖᓂ 
ᑕᕆᐅᕐᕌᓗᖕᓂᖔᖅᓯᒪᓪᓗᑎᒃ. ᐳᓚᕋᑏᑦ 
ᐅᑭᐅᖅᑕᖅᑐᒥᖓᐅᕙᓪᓕᐊᑐᐃᓐᓇᓕᖅᐳᑦ ᐊᒻᒪᓗ 
ᓄᓇᕐᔪᐊᓕᒫᒥ ᖁᔭᒋᔭᐅᕙᓪᓕᐊᑐᐃᓐᓇᓕᖅᐳᑦ 
ᐅᑭᐅᖅᑕᖅᑐᒥᐅᑕᐃᑦ ᐆᒪᔪᐃᑦᐊᒻᒪᓗ ᐱᕈᖅᑐᑦ 
ᓄᓇᐃᓪᓗ ᓇᔪᖅᐸᒃᑕᖏᑦ, ᓴᕿᑉᐸᓪᓕᑐᐃᓐᓇᖅᑐᒥᒃ 
ᐱᑕᖃᖅᑐᑑᕙᓪᓕᐊᔪᔮᕆᔭᐅᓂᖏᓐᓄᑦ ᐊᒃᑐᖅᑕᐅᓯᒪᖏᓐᓂᖅᐹᖑᖃᑕᐅᔪᓂᒃ 
ᐊᖏᔪᒥᒃ ᐱᐅᔪᑎᓂᒃ ᐊᔾᔨᒌᖏᑦᑑᑎᓂᐅᔪᓂᒃ ᐆᒪᔪᖃᕐᕕᐅᓂᖏᓐᓂᒃ.

ᐅᑭᐅᖅᑕᖅᑐᖅ ᐊᖏᕐᕋᕆᔭᐅᔪᖅ ᐅᖓᑖᓃᑦᑐᑦ 21,000 ᖃᐅᔨᒪᔭᐅᔪᓂᒃ 
ᐆᒪᔪᓂᒃ, ᐊᒃᓱᐊᓗᒃ ᓂᒡᓚᓱᒃᑐᒦᑐᓐᓇᕐᓂᕐᒥᒃ ᓱᖏᐅᑎᓯᒪᔪᓂᒃ 
ᐆᒫᔪᕐᓂᒃ, ᑎᖕᒥᐊᓂᒃ, ᐃᖃᓗᖕᓂᒃ, ᕿᒥᕐᓗᖃᖏᑦᑐᓂᒃ, ᐱᕈᖅᑐᓂᒃ, 
ᐅᖁᒃᑐᖅᐸᒃᑐᓂᒃ ᐃᓚᖃᖅᑐᓂᒃ ᓲᕐᓗ ᑎᖓᐅᔭᕐᓂᒃ, ᐊᒻᒪᓗ 
ᖁᓕᒐᓴᖕᓐᓃᑦᑐᓂᒃ 1000−ᖏᓐᓂᒃ ᑕᑯᔭᒃᓴᐅᑦᑎᐊᖏᑦᑐᓂᒃ ᖁᐱᕐᕈᕐᓂᒃ. 
ᑕᒪᒃᑯᐊ ᐃᓕᑕᕆᔭᐅᑦᑎᐊᖅᑐᑦ ᐆᒪᔪᐃᑦ, ᓲᕐᓗ ᓇᓄᐃᑦ, ᐅᒥᖕᒪᐃᑦ, 
ᐊᕐᕖᑦ, ᕿᓇᓗᒐᐃᑦ ᑐᒑᓖᑦ, ᑐᒃᑐᐃᑦ, ᐃᖃᓗᐃᑦ, ᓇᐅᔭᕚᑦ, ᑎᕆᒐᓂᐊᑦ 
ᐊᒻᒪᓗ ᐅᒃᐱᒡᔪᐊᑦ ᐊᒻᒪᓗ ᐊᒥᓱᒻᒪᕆᐊᓗᐃᑦ ᐊᓯᖏᑦ ᐆᒪᔪᐃᑦᑕᐅᖅ 
ᖃᐅᔨᒪᔭᐅᖏᓐᓂᖅᓴᐃᑦ. ᐆᒪᔪᐃᑦ ᑕᒪᒃᑯᐊ ᐊᓯᖏᓐᓂᒃᑕᐅᖅ, ᐅᑭᐅᖅᑕᖅᑐᒥ 
ᐱᑕᖃᕆᕗᖅ ᑕᕆᐅᕐᒥᑕᓂᒃ, ᑕᕆᐅᖑᖏᑦᑐᒥ ᐃᒪᕐᓂᒃ ᐊᒻᒪᓗ ᓄᓇᒥ 
ᓇᔪᖅᑕᐅᕙᖕᒥᔪᓂᒃ, ᓲᕐᓗ ᐊᖏᔫᑎᐊᓗᖕᓂᒃ ᓇᐹᖅᑐᖃᖏᓐᓂᕐᒥᒃ 

ᓄᓇᒥᒃ, ᒪᓴᐅᓂᐅᔪᓂᒃ ᓄᓇᓂᒃ, ᑭᖓᕐᓂᒃ, ᐃᒃᑲᑦᑐᓂᖏᓐᓂᒃ ᑕᕆᐅᕌᓗᖕᒥ 
ᖁᕙᓯᖕᓂᖃᕐᓂᕐᒥᒃ, ᐱᑐᖃᕐᔪᐊᒻᒪᕆᐊᓗᖕᓂᒃ ᑕᐃᔅᓱᒪᓂᑐᖃᒻᒪᕆᐊᓗᖕᓂᒃ 
ᐊᐅᔪᐃᑦᑐᓂᒃ ᓯᕐᒥᖃᖅᑐᓂᒃ, ᓯᑎᔪᓂᒃ ᓱᕋᑦᑎᕋᔪᖏᑦᑐᓂᒃ ᓯᑰᓂᐊᓗᖕᓂᒃ 
ᐊᒻᒪᓗ ᐊᖏᔫᑎᐊᓗᖕᓂᒃ ᐳᖅᑐᔪᐊᓗᖕᓂᒃ ᑕᕆᐅᕐᒦᓲᖑᔪᓄᑦ 
ᑎᖕᒥᐊᖃᕐᕕᐊᓗᖕᓂᒃ ᐅᔭᕋᐅᓂᐊᓗᐃᑦ ᑭᖔᕈᐃᑦ.

ᐊᑯᓐᓂᖏᓐᓂ ᑕᐃᒃᑯᐊ ᐅᑭᐅᖅᑕᒻᒦᖏᓐᓇᖅᐸᒃᑐᓂᒃ ᐊᒥᓲᒋᕗᑦ 
ᐊᔾᔨᒌᖏᑦᑑᑎᑦ ᓄᓇᖃᖄᖅᑐᑐᖃᐃᑦ ᐃᓄᐃᑦ, ᐅᑭᐅᖅᑕᖅᑐᒥᒃ 
ᐊᖏᕐᕋᖃᖅᑐᑦ. ᐃᓅᓯᕆᔭᖏᑦ ᓴᕿᐅᒪᔪᖃᖅᐳᑦ ᐃᓅᔾᔪᑕᐅᓂᖏᓐᓂᒃ 

ᐅᖃᐅᓯᖏᓐᓂᒃ ᐊᒻᒪᓗ ᐃᓕᖅᑯᓯᑐᖃᕐᓂᕐᒥᒃ 
ᖃᐅᔨᒪᓂᖏᓐᓂᒃ, ᐱᒻᒪᕆᐅᔪᓂᓘ ᐃᓄᖁᑎᒋᔭᐅᔪᑦ 
ᐃᓚᖃᕐᓂᖏᓐᓂᒃ/ᐊᑕᓂᖏᓐᓂᒃ ᐊᔾᔨᒌᖏᑦᑑᑎᐅᔪᓂᒃ 
ᐆᒪᔪᓂᒃ. ᐅᑭᐅᖅᑕᖅᑐᒥ ᐃᓕᖅᑯᓯᑐᖃᕆᔭᐅᔪᑦ 
ᑐᖓᕕᖃᐃᓐᓇᕐᓂᖅᓴᐅᓯᒪᔪᑦ ᐊᖑᓇᓱᖃᑦᑕᕐᓂᕐᒥᒃ 
ᐊᒻᒪᓗ ᐃᖃᓗᒃᓯᐅᖃᑦᑕᕐᓂᕐᒥᒃ ᓴᓂᐊᓂᒃ 
ᐊᓯᓕᒫᑲᓴᑦᑎᐊᕆᔭᐅᔪᓂᒃ ᓄᓇᕐᔪᐊᕐᒥᐅᑕᓂᒃ, 
ᐱᔾᔪᑕᐅᓂᖏᓐᓄᑦ ᐃᓱᒪᖃᕐᓂᖏᓐᓂᒃ 
ᐊᑐᐃᓐᓇᐅᔪᓐᓇᖃᑦᑕᕐᓂᖏᑦ ᓂᕆᔭᒃᓴᐃᑦ ᐃᖕᒥᓂᒃ 
ᐱᕈᖅᐸᒃᑐᑦ ᐱᕈᖅᓯᐊᑦ. ᐃᓚᖏᑦ ᐆᒪᔪᐃᑦ ᓱᕐᓗ 
ᓇᓄᐃᓪᓗ ᐊᕐᕖᓪᓗ ᕿᓇᓗᒐᐃᓪᓗ, ᐱᒻᒪᕆᐊᓗᖕᓂᒃ 
ᐅᒃᐱᕐᓂᖕᓐᓄᑦ ᐊᑕᕗᑦ ᐅᑭᐅᖅᑕᖅᑐᒥᐅᑕᓄᑦ 

ᐃᓕᖅᑯᓯᕆᔭᐅᔪᓄᑦ, ᐊᒻᒪᓗ ᐊᖑᓇᓱᒃᑕᐅᖃᑦᑕᕐᓂᖏᑦ ᐆᒪᔪᐃᑦ 
ᑕᖃᒪᖔᓗᒃ ᐊᑕᓪᓗᑎᒃ ᐃᖕᒥᓂᒃ−ᑭᓇᐅᓂᕐᒥᓄᑦ ᐅᑭᐅᖅᑕᖅᑐᒥᐅᑕᓄᑦ 
ᐃᓄᖕᓄᑦ. ᐱᐅᓯᑐᖃᕐᒥᒍᑦ ᓂᕿᒋᔭᐅᕙᒃᑐᑦ ᒫᓐᓇᐅᔪᖅ 
ᓂᕿᒋᔭᐅᕙᖕᓂᖏᑦ ᒥᑭᒡᓕᕙᓪᓕᐊᓯᒪᕗᑦ ᑕᐃᔅᓱᒪᓂᐅᕙᓚᐅᖅᑐᓂᒃ 
ᓂᕿᒋᔭᐅᖏᓐᓇᓚᐅᕐᓂᖏᓐᓂᒃ, ᑭᓯᐊᓂ ᐊᔾᔨᒌᖏᓐᓂᖏᑦ ᐆᒪᔪᐃᑦ 
ᐊᒻᒪᓗ ᖃᓄᐃᓐᖏᓐᓂᖏᑦ ᐊᕙᑎᑐᖃᖏᑦ ᐊᑕᔪᒻᒪᕆᐅᕗᑦ ᓱᓕ 
ᖃᓄᐃᖏᓐᓂᖏᓐᓄᑦ ᐅᑭᐅᖅᑕᖅᑐᒥᐅᑕᐃᑦ ᐃᓄᐃᑦ. ᓂᕿᒃᓴᐅᒐᒥᒃ 
ᑭᓯᐊᓂ ᑕᒪᓐᓇᑐᖏᒪᑕ, ᖃᐅᑕᒫᖅ ᐅᓪᓗᑕᒫᖅ ᐃᓚᒋᔭᐅᕗᑦ ᐊᒻᒪᓗ 
ᑐᖓᕕᐅᓪᓗᑎᒃ ᐃᓅᓂᖏᓐᓄᑦ ᐃᓕᑕᕆᔭᐅᓯᒪᓂᕐᒧᑦ, ᐃᓕᖅᑯᓯᑐᖓᖏᓐᓄᑦ 
ᑲᔪᓰᓐᓇᕈᓐᓇᕐᓂᕐᒧᑦ ᐊᒻᒪᓗ ᐅᒃᐱᕐᓂᖃᕈᓐᓇᕐᓂᕐᒧᑦ ᐃᓅᓯᕐᒥᒃ.

ᓄᓇᖓ ᑕᑯᓪᓗᒋ , ᐅᑭᐅᖅᑕᖅᑐᖅ ᓴᓇᓯᒪᔪᖅ ᓄᓇᕐᔪᐊᓕᒫᒥᒃ 
ᒥᑭᓐᓂᖅᐹᖅᑕᖃᖅᓱᓂ ᑕᕆᐅᕌᓗᖕᒥᒃ ᐊᒻᒪᓗ ᓴᓂᓕᕆᔭᖏᓐᓂ 
ᑕᕆᐅᖑᔪᓂᒃ, ᐊᕙᓗᔭᐅᓯᒪᓪᓗᓂ ᑕᑭᔪᑯᑖᒐᓚᐅᔪᒧᑦ ᕿᑭᖅᑕᑯᑖᖕᒧᑦ 

“ᓄᓇᒦ ᐱᐅᓯᑐᖃᐅᔪᑦ ᐅᕙᓐᓄᑦ 
ᐱᕈᕈᑕᐅᕗᑦ. ᐅᕙᓐᓂᒃ ᐃᑲᔪᕐᒪᑕ. 
ᐅᖃᖃᑎᒋᔪᓐᓇᖅᑕᒃᑲ ᐱᕈᖅᑐᑦ, 
ᐃᕖᑦ, ᐅᖅᐱᒃᑲᑦ ᐃᒪᐃᓪᓗ − 
ᐅᖃᖃᑎᒋᔪᓐᓇᖅᑕᐃᓐᓇᕆᕙᒃᑲ 
ᓱᓇᑐᐃᓐᓇᑦᑎᐊᑦ ᑕᒪᕐᓂᒃ. ᐊᑕᒐᒥ 
ᑕᒪᐃᓐᓄᑦᑎᐊᖅ ᓱᓇᓄᑦ.”

ᑎᒦᑐᕆ ᓂᑯᒪᐃᔭᕕᑦᓯ ᐱᒍᓇᕝ, 
ᓄᓇᒥᓂ ᐲᒐᓈᕝ ᑦᓲᕐᓯᑭᒥ,  ᕌᓯᐊᒥ

ᓯᕗᓪᓕᖅᐹᑦ ᐅᖃᐅᓯᒃᓴᐃᑦ

ᐅᑭᐅᖅᑕᖅᑐᒥ ᐊᔾᔨᒌᖏᑦᑑᑎᑦ ᐆᒪᔪᐃᑦ ᐃᓇᖏᖅᑕᐅᒐᒃᓴᐅᖏᒻᒪᑕ, ᐃᓕᖅᑯᓯᑐᖃᕐᒧᑦ ᐊᑕᓪᓗᑎᒃ, 
ᖃᐅᔨᓴᖅᑕᐅᔪᓐᓇᕐᓂᖏᓐᓄᑦ, ᓄᓇᒧᑦ ᐊᓯᖏᓄᓪᓗ ᐆᒪᔪᓄᑦ, ᐃᓅᓯᓕᐅᕈᑕᐅᓂᕐᒧᑦ ᐊᒻᒪᓗ ᐅᒃᐱᕐᓂᕐᒧᑦ 
ᐃᑲᔫᑕᐅᖕᒪᑕ.

ᓱᓇᐅᖕᒪᑦ/ᑭᓲᖕᒪᑦ ᐊᔾᔨᒌᖏᑦᑑᑎᑦ ᐆᒪᔪᐃᑦ ᑲᑐᔾᔨᖃᑎᒌᒃᑐᑦ ᓄᓇᕐᔪᐊᒥᐅᑕᐃᑦ ᓄᓇᓕᐊᓗᐃᑦ ᑲᑎᒪᔨᖏᑦ 
ᐊᔾᔨᒌᖏᑦᑑᑎᐅᓂᖏᓐᓂᒃ ᐆᒪᔪᕐᓄᑦ ᑐᑭᓕᐅᖅᓯᒪᕗᑦ ᐊᔾᔨᒌᖏᑦᑐᓂᒃ ᐆᒪᔪᓕᕆᓂᕐᒥᒃ ᐃᒫᒃ “ᐊᔾᔨᒌᖏᑦᑑᑎᐅᓂᖏᓐᓂᒃ ᐆᒪᔪᓕᒫᑦᑎᐊᑦ, 
ᓇᑭᑐᐃᓐᓇᖅ, ᓲᕐᓗ ᓄᓇᒥᒃ, ᑕᕆᐅᕐᒥᒃ, ᐊᓯᖏᓐᓂᒡᓗ ᐃᒪᕐᓂᒃ ᐱᕈᖅᕕᐅᔪᓂᒃ ᐆᒪᔪᖃᕐᕕᐅᔪᓂᒃ ᐊᒻᒪᓗ ᐊᔾᔨᒌᖏᑦᑑᑎᑕᖃᐅᖅᑐᓂᒃ, 
ᐃᓚᒋᔭᐅᓂᖏᓐᓂᒃ: ᑕᒪᒃᑯᐊ ᐃᓚᖃᖅᐳᑦ ᐊᔾᔨᒋᖏᑦᑑᑎᐅᕙᓐᓂᖏᓐᓂᒃ ᐆᒪᔪᐃᑦ ᐆᒪᔪᖁᑎᒥᓂᒃ, ᐊᒻᒪᓗ ᐆᒪᔫᖃᑎᖏᓐᓂᒃ ᐊᒻᒪᓗ 
ᓇᔪᖅᐸᒃᑕᖏᓐᓂᒃ”. ᐊᔾᔨᒌᖏᑦᑐᑏᑦ ᐆᒪᔪᐃᑦ ᐃᓚᖃᖅᐳᑦ ᐊᒥᓱᓂᒃ ᖃᐅᔨᒪᔭᐅᖏᓐᓂᖅᓴᒻᒪᕆᖕᓂᒃ ᐆᒪᔪᓂᒃ, ᐊᒥᓲᓪᓗᑎᒡᓗ ᑕᒪᒃᑯᐊ ᐅᑭᐅᖅᑕᖅᑐᒥ, 
ᐊᑕᐅᑎᒃᑯᑦ ᑲᑎᓪᓗᒋ ᑐᖓᕕᐅᕙᒃᑐᑦ ᓂᕿᒃᓴᕆᔭᐅᓕᖃᑦᑕᕐᓂᕐᒧᑦ ᐊᒻᒪ ᐱᕈᖅᓯᐊᓄᑦ ᐱᕈᖅᑐᓄᓪᓗ. ᐊᑕᖃᑎᒌᖕᓂᖏᑦ ᐃᓄᐃᑦ ᐊᕙᑎᖏᓪᓗ 
ᐃᓚᒋᔭᐅᒋᕗᑦ ᐊᔾᔨᒌᖏᑦᑑᑎᐅᓂᖏᓐᓄᑦ, ᐱᑕᖃᕆᐊᖃᒻᒪᕆᖕᓂᖏᓐᓄᑦ ᐊᒻᒪᓗ ᑲᔪᓰᓐᓇᕈᓐᓇᕐᓂᖏᓐᓄᑦ ᐃᓅᓯᖅ ᓄᓇᕐᔪᐊᕐᒥ.

ᐊᒻᒪᓗ ᓄᓇᕐᔪᐊᕌᓗᓂᕐᒧᑦ ᓇᐸᖅᑐᖃᖏᑐᒥᒃ, ᐊᖏᔪᖅ ᐊᑖᓃ 
ᐊᐅᔪᐃᑦᑑᓪᓗᓂ ᖁᐊᖑᐃᓐᓇᖅᑐᖅ ᓄᓇᖓᑕ ᐃᓗᐊᓂ. ᑕᕆᐅᖏᑦᑐᒥ 
ᐃᒪᕐᒥᐅᑕᐃᑦ ᐱᑕᖃᖅᑎᒋᕙᒃᐳᑦ ᐃᒃᑲᑦᑑᑎᓂᒃ ᑕᕆᐊᕐᔪᖕᓂᒃ, 
ᑰᒡᕕᐅᕙᓪᓕᐊᖏᓐᓇᖅᓱᑎᒃ ᐊᖏᔪᑎᐅᓂᖅᓴᓂᒃ ᐃᑎᓂᖅᓴᓂᒃ ᑕᓯᕐᒥᒃ 
ᐊᒻᒪᓗ ᑰᖕᓂᒃ. ᐅᑭᐅᖅᑕᖅᑐᒥ ᓄᓇᖏᑦ ᑕᕆᐅᖑᖏᓐᓂᖏᓪᓗ 
ᐃᒪᐅᓂᖏᑦ ᓱᓇᓕᐅᕐᕕᐅᒐᔪᖏᓐᓂᖅᓴᐅᕙᒃᑐᑦ ᐊᒻᒪᓗ 
ᐆᒪᔪᖃᕋᔪᖏᓐᓂᖅᓴᐅᕙᒃᓱᑎᒃ, ᐃᓚᖏᓐᓂᒃ 
ᑕᐃᒪᐃᑦᑐᐃᓐᓇᐅᖏᒃᑲᓗᐊᕆᓪᓗᑎᒃ. 
ᓲᕐᓗ ᐆᒃᑑᑎᒋᓪᓗᒍ, ᐊᒥᓱᑎᒋᓂᖏᑦ 
ᐱᕈᖅᓯᐊᑦ ᐱᕈᖅᑐᑦ ᐊᒻᒪᓗ ᑎᖓᐅᔭᐃᑦ 
ᐊᔾᔨᒌᖏᑦᑑᑏᑦ ᓇᐹᖅᑐᖃᖏᓐᓂᕐᒥᒃ 
ᐳᖅᑐᔪᓃᖃᑕᔪᑦ ᐱᐅᓂᖅᐹᑦᑎᐅᖑᖃᑕᐅᔪᑎᑐᑦ 
ᐃᕕᒃᓴᐅᔭᖅᑎᑐᑦ ᐅᖂᓇᕐᓂᖅᓴᐅᕙᒃᑐᓂᒃ 
ᐊᒻᒪᓗ ᐆᓇᕐᓂᖃᕐᓂᖅᓴᒻᒪᕆᐅᕙᖕᓂᖏᓐᓂᒃ 
ᓄᓇᓕᐊᓗᖕᓂ. ᑕᕆᐅᕐᒥᓕ, ᑕᕆᐅᕐᒥ ᓯᑯ 
ᐃᓕᑕᕐᓇᕈᑕᐅᒻᒪᕆᒃᐳᑦ ᐅᑭᐅᖅᑕᖅᑐᒥᒃ. 
ᐊᔾᔨᐅᖏᒻᒪᑕ ᐅᑭᐅᖅᑕᖅᑐᒥ ᓄᓇᒥᐅᑕᐃᑦ 
ᐊᒻᒪᓗ ᑕᕆᐅᖑᖏᑦᑐᒥ ᓇᔪᖅᑕᐅᕙᖕᓂᖏᓐᓂᒃ, ᑕᕆᐅᕐᒥᑕᐅᑕᓖᑦ 
ᐃᒫᓗᐃᑦ ᐃᓚᖏᓐᓂ ᐅᑭᐅᖅᑕᖅᑐᒥ ᐃᒪᐅᓂᐊᓕᖏᓐᓂ 
ᐱᑕᖃᕐᕕᐅᓂᖅᐹᑦᑎᐊᖑᖃᑕᐅᕗᑦ ᑕᕆᐅᕌᓘᖃᑕᐅᔪᓂ 
ᓄᓇᕐᔪᐊᓕᒫᒥ. ᑕᒪᓐᓇ ᑕᕆᐅᑉ ᓯᑯᐊ ᐃᖕᒥᓐᓇᖅ ᐱᑕᖃᕈᑕᐅᕗᖅ 
ᐱᒻᒪᕆᐊᓗᖕᓂᒃ ᐆᒪᔪᓂᒃ ᐊᒥᓱᓂᒃ ᐊᔾᔨᒋᖏᑦᑑᑎᐅᔪᓂᒃ ᐊᒻᒪᓗ 
ᐱᑕᖃᕆᐊᖃᒻᒪᕆᒃᓱᓂ ᐅᑭᐅᖅᑕᖅᑐᒥ ᑕᕆᐅᕐᒥᑕᐃᑦ ᐅᒫᔪᐃᑦ 
ᓂᕿᒃᓴᖃᐃᓐᓇᕈᓐᓇᕆᐊᖃᕐᓂᖏᓐᓄᑦ. ᐅᑭᐅᖅᑕᖅᑐᒥ ᑕᕆᐅᖏᑦ 
ᐃᒪᐃᑦ, ᑕᕆᐅᖑᖏᑦᑐᑦ ᐃᒪᐃᑦ ᐊᒻᒪᓗ ᓄᓇᒦᑦᑐᑦ ᐆᒪᔪᐃᑦ, 
ᐱᕈᖅᑐᓪᓗ ᐱᑕᖃᕈᓐᓇᕐᓂᖏᑦ ᐊᑕᖃᑎᒌᒃᑐᐃᓐᓇᐅᕗᑦ ᑎᒥᒃᑯᓪᓗ 
ᐆᒪᔪᓐᓇᕐᓂᖏᓄᓪᓗ.

ᐊᒃᓱᐊᓗᒃ ᓂᒡᓚᓱᓕᖅᐸᖕᓂᖓ ᓯᓚ ᐊᒻᒪᓗ ᐊᓯᔾᔨᖃᑦᑕᕐᓂᖓ 
ᐊᕐᕋᒍᓕᒫᖅ ᐊᒻᒪᓗ ᐊᐅᓚᑕᐅᔪᓐᓇᑦᑎᐊᖏᓐᓂᖏᓐᓂ ᐃᓄᖕᓄᑦ 
ᐊᒃᑐᖅᑕᐅᒋᐊᖅᓯᒪᔪᓐᓇᓗᐊᖏᓪᓚᖅ ᑕᐃᒪᐃᓐᓂᖏᓄᓪᓗ 
ᖃᓄᐃᓕᖓᐃᓐᓇᕐᓂᖏᑦ ᑕᐃᒪᖏᓐᓇᕐᓂᑰᕗᑦ  
ᐸᒡᕖᓴᑦᑕᐅᓯᒪᓗᐊᖏᑦᑐᒥᒃ. ᑭᓯᐊᓂ ᓯᓚᐅᑉ ᐊᓯᔾᔨᖅᐸᓪᓕᐊᓕᕐᓂᖓᓄᑦ 
ᐊᒻᒪᓗ ᐱᔪᒪᔭᐅᕙᓪᓕᐊᑐᐃᓐᓇᓕᕐᓂᖏᓐᓄᑦ ᐅᑭᐅᖅᑕᖅᑐᒥ 

ᓄᓇᒥᐅᑕᕆᔭᐅᔪᑦ ᐱᔾᔪᑕᐅᕙᓪᓕᐊᓕᖅᐳᑦ 
ᐃᓄᖕᓄᑦ ᐱᓕᕆᕝᕕᐅᕙᓪᓕᐊᓂᕐᒧᑦ 
ᐊᒃᑐᐃᓂᖃᕐᓂᐊᖅᑐᒃᓴᐅᓪᓗᑎᒃ ᐅᑭᐅᖅᑕᖅᑐᒥ 
ᐊᔾᔨᒌᖏᓂᖏᓐᓄᑦ ᐆᒪᔪᖁᑎᖏᓐᓄᑦ. 
ᑲᔪᓰᓐᓇᕈᓐᓇᕐᓂᖏᑦ ᐃᓅᖃᑎᒌᒃᑐᑦ 
ᐱᑕᖃᐃᓐᓇᖅᑐᒥᒃ  ᐊᕙᑎᖃᑦᑎᐊᕈᓐᓇᕆᐊᖃᕐᒪᑕ, 
ᑭᓯᐊᓂ ᑕᒪᓐᓇ ᐅᑭᐅᖅᑕᖅᑐᒦᑦᑐᖅ 
ᐊᕙᑎᖓᑦ ᑕᐃᒪᐃᖏᓐᓇᕈᓐᓇᕐᓂᖓ 
ᐃᓱᒪᒋᔭᐅᔭᕆᐊᖃᒻᒪᕆᓕᖅᑐᖅ.

ᐊᔾᔨᐅᖏᑦᑐᒥᒃ ᐊᒻᒪᓗ ᑐᐊᕕᕐᓇᖅᓯᓯᒪᔪᒥᒃ 
ᐱᕕᒃᓴᖃᓕᖅᐳᖅ ᐅᑭᐅᖅᑕᖅᑐᒥᒃ ᓴᐳᓐᓂᐊᖅᑕᐅᓯᒪᔪᓐᓇᕐᓂᖅ 
ᐊᖏᔪᑏᑦ, ᐊᒃᑐᖅᑕᐅᓯᒪᖏᑦᑐᑦ, ᐸᒡᕕᓴᑦᑕᐅᓯᒪᖏᑦᑐᑦ ᐆᒪᔪᖃᕐᕕᐅᔪᑦ 
ᓄᓇᐃᓪᓗ ᐃᒪᐃᓪᓗ ᐱᕈᖅᕕᐅᓯᒪᔪᖃᖅᑐᓪᓗ, ᐊᒻᒪᓗ ᐆᒪᔪᖁᑎᖏᑦ 
ᐃᓕᖅᑯᓯᕆᔭᐅᔪᓂᒡᓗ ᐊᑑᑎᖃᕐᓂᖏᑦ. ᑕᐃᒪᐃᓕᐅᕈᓐᓇᖅᐸᑕ 
ᐃᑲᔪᕐᓂᖃᕐᓂᐊᖅᐳᖅ ᓴᐳᓐᓂᐊᖅᑕᐅᔪᓐᓇᕐᓂᖏᓐᓄᑦ ᐱᐅᔫᑎᐅᓂᖏᓐᓂᒃ 
ᖃᓄᐃᖏᓐᓂᖏᓂᒃ ᐅᑭᐅᖅᑕᑑᑉ ᐊᔾᔨᒌᖏᑦᑑᑎᓂᒃ ᐆᒪᔪᖃᕐᓂᖏᑦ ᐊᒻᒪᓗ 
ᑲᔪᓰᓐᓇᕈᓐᓇᕐᓂᐊᕐᓂᖏᓐᓂᒃ ᐅᑭᐅᖅᑕᖅᑐᒥ ᓄᓇᓖᑦ. ᓯᕗᓂᒃᓴᖓᑦ 
ᐅᑭᐅᖅᑕᖅᑐᑉ ᐊᒻᒪᓗ ᐊᔾᔨᒋᖏᑦᑑᑎᐅᔪᓂᒃ ᐆᒪᔪᖅᑕᖃᕐᓂᖏᑦ 
ᐱᓕᕆᐊᖑᓪᓚᑖᕆᐊᖃᖅᐳᑦ ᐊᒻᒪᓗ ᐃᓱᒪᓕᐅᕈᑕᐅᓯᒪᑦᑎᐊᖃᑦᑕᕐᓗᑎᒃ 
ᐃᓱᒪᒋᔭᐅᓗᑎᒃ ᓴᐳᓐᓂᐊᖅᑕᐅᓯᒪᔭᕆᐊᖃᕐᓂᖏᑦ ᐊᒻᒪᓗ 
ᑲᔪᓰᓐᓇᕈᓐᓇᕐᕆᐊᖃᕐᓂᖏᑦ.

“ᐅᕙᒍᑦ ᐱᔾᔪᑎᒃᓴᖃᖅᑎᑕᐅᓪᓗᖓ 
ᐊᖑᓇᓱᖃᑦᑕᕐᓂᕐᒥᒃ ᑕᕆᐅᕐᒥ 
ᐃᒪᕐᓂ ᐳᐃᔨᓂᒃ, ᑭᓯᐊᓂ ᑕᒪᓐᓇ 
ᑕᐃᒪᐃᖏᓐᓇᕐᓂᐊᕋᓱᒋᔭᐅᔭᕆᐊᖃᖏᓚᖅ. 
ᑕᒪᐃᓐᓂᖓᓄᑦ 
ᓴᐳᓐᓂᐊᖅᓯᒪᑦᑎᐊᕆᐊᖃᕐᓂᖅ 
ᐱᒻᒪᕆᐊᓘᕗᖅ ᐃᓕᖅᑯᓯᑐᖃᑦᑎᓐᓄᑦ.”

ᔾᔪᐊᔾᔨ ᓅᖕᕗᒃ ᓴᕘᖓᒥ, ᐊᒥᐊᓕᑲᒥᐅᑦ 
ᓄᓇᖓᓐᓂ

ᓴᐳᓐᓂᐊᖅᑕᐅᓂᖏᓐᓄᑦ ᐅᑭᐅᖅᑕᖅᑐᒥ ᐱᕈᖅᓯᐊᓂᒃ ᐱᕈᖅᑐᓂᒃ ᐊᒻᒪᓗ ᐆᒪᔪᖁᑎᖏᓐᓂᒃ (CAFF−ᑯᑦ) ᐱᓕᕆᐊᖑᕙᒃᑐᑦ ᓴᐳᓐᓂᐊᖅᑕᐅᓯᒪᒋᐊᕐᓂᖏᓐᓄᑦ 
ᐅᑭᐅᖅᑕᖅᑐᒥ ᐊᔾᔨᒌᖏᑦᑑᑎᑦ ᐆᒪᔪᐃᑦ ᐊᒻᒪᓗ ᐊᔭᐅᖅᑕᐅᓂᖏᓐᓂᒃ ᐱᑕᖃᐃᓐᓇᕈᓐᓇᕐᓂᖁᔭᐅᓂᖏᑦ ᐅᑭᐅᖅᑕᖅᑐᒥ ᓄᓇᒥᐅᑕᐃᑦ ᐆᒪᔪᖁᑎᖏᖑᑦ 
ᐃᑲᔫᑕᐅᒋᐊᓪᓚᒃᑲᓐᓂᖅᐳᑦ ᓴᐳᓐᓂᐊᖅᑕᐅᓂᖏᓐᓂᑦ ᐊᒻᒪᓗ ᐱᑕᖃᐃᓐᓇᖁᔭᐅᓂᖏᓐᓄᑦ ᐊᑐᖅᑕᐅᔪᓐᓇᕐᓂᖏᓐᓄᑦ ᑐᕌᒐᕆᔭᐅᔪᓄᑦ ᑲᑐᔾᔨᖃᑎᒌᒃᑐᑦ 
ᑲᑎᒪᔨᕐᔪᐊᖏᑦ ᓄᓇᕐᔪᐊᒥᐅᑕᐃᑦ ᓄᓇᓕᐊᓗᐃᑦ ᑲᑎᒪᔨᖏᑦ  ᐊᔾᔨᒌᖏᑦᑑᑎᐅᓂᖏᓐᓂᒃ ᐆᒪᔪᕐᓄᑦ  (CBD-ᑯᑦ). 2013−ᒥ ᐅᑭᐅᖅᑕᖅᑐᒥ 
ᐆᒪᔪᐃᑦ ᐊᔾᔨᒌᖏᑦᑑᑎᑦ ᖃᓄᐃᓕᖓᓐᓂᖏᓐᓂᒃ ᖃᐅᔨᓴᖅᑕᐅᓯᒪᓪᓗᑎᒃ  ᑐᑭᓕᐅᕈᑕᐅᓂᖏᑦ ᐱᑕᖃᕈᑕᐅᓂᐊᖅᐳᑦ ᖃᐅᔨᒪᔾᔪᑎᒃᓴᓂᒃ ᐊᒻᒪᓗ 
ᖃᐅᔨᒪᔭᐅᔾᔪᑎᒃᓴᖏᓐᓂᒃ ᖃᓄᐃᓕᖓᓂᖏᓐᓂᒃ ᐊᒻᒪᓗ ᖃᓄᐃᓕᕙᓪᓕᐊᓂᖏᓐᓂᒃ ᐆᒪᔪᐃᑦᐊᔾᔨᒌᖏᑦᑑᑎᑦ ᐱᓪᓗᒋᑦ  ᐅᑭᐅᖅᑕᖅᑐᒥ, ᑐᓂᔭᐅᓯᒪᓂᐊᕐᒪᑕ 
ᓯᑕᒪᖓᓐᓄᑦ ᓄᓇᕐᔪᐊᕐᒥ ᐊᔾᔨᒌᖏᑦᑑᑎᑦ ᐆᒪᔪᐃᑦ ᐃᓱᒪᒋᔭᐅᒋᐊᕐᓂᖏᓐᓄᑦ ᖃᐅᔨᓴᖅᑎᓄᑦ. ᐃᓚᑖᕆᔭᐅᓂᐊᕐᒥᔪᑦ ᐅᑭᐅᖅᑕᖅᑐᒥᐅᑕᓕᕆᓂᕐᒧᑦ 
ᑲᑎᒪᔨᕐᔪᐊᓄᑦ ᑐᓂᓂᐊᕐᒥᔭᖏᓐᓄᑦ ᑲᑎᒪᔨᕐᔪᐊᖏᓄᑦ ᓄᓇᕐᔪᐊᒥᐅᑦ ᓄᓇᓕᐊᓗᐃᑦ ᑲᑎᒪᔨᖏᓄᑦ ᐊᔾᔨᒌᖏᑦᑑᑎᐅᓂᖏᓐᓂᒃ ᐆᒪᔪᐃᑦ  (CBD- ᑯᑦ) 
ᖃᓄᐃᓕᐅᕈᑎᒃᓴᒥᓄᑦ ᐸᕐᓇᐅᑎᖏᓐᓄᑦ ᐊᔾᔨᒌᖏᑦᑑᑎᐅᔪᓄᑦ ᐆᒪᔪᓕᕆᓂᕐᒧᑦ 2011-2020−ᒥ.

ᑕᓪᓕᒪᐃᑦᑕᐅᖅ ᐊᓯᖏᑦ ᐱᒻᒪᕆᐅᔪᑦ ᓄᓇᕐᔪᐊᕐᒥ ᑲᑎᒪᔨᑦ ᑕᐅᑐᒐᖃᖃᑕᕆᕗᑦ ᐊᔾᔨᒌᖏᒃᑑᑎᓂᒃ ᐆᒪᔪᓕᕆᓂᕐᒥᒃ ᐃᓱᒪᓘᑕᐅᕙᒃᑐᓂᒃ. ᑲᑎᒪᔨᕐᔪᐊᑦ 
ᓴᐳᓐᓂᐊᖅᑕᐅᓯᒪᓂᖏᓐᓄᑦ ᑎᖕᒥᐊᑦ ᑎᒃᑭᐸᒃᑐᑦ, ᑲᑎᒪᔨᕐᔪᐊᑦ ᓄᓇᕐᔪᐊᓕᒫᒥ ᓂᐅᕐᕈᑎᒃᓴᓕᕆᔨᖏᑦ ᓄᖑᓕᖅᑐᓂᒃ ᐆᒫᔪᓂᒃ ᐊᒻᒪᓗ ᐱᕈᖅᑐᓂᒃ/
ᐱᕈᖅᓯᐊᓂᒃ, ᓄᓇᕐᔪᐊᕐᒥ ᐊᖏᕈᑏᑦ ᐱᕈᖅᓯᐊᑦ ᓄᓇᒥᐅᑕᐃᑦ ᓂᕿᒃᓴᐃᑦ ᐊᒻᒪᓗ ᐱᕈᖅᓯᐊᕆᔭᐅᔪᓐᓇᕐᓂᖏᑦ, ᕌᓐᓴᕐᑯᑦ Ramsar−ᑯᑦ ᑲᑎᒪᔨᕐᔪᐊᖏᑦ 
ᒪᓴᐅᓂᕐᓄᑦ ᑎᖕᒥᐊᖃᕐᕕᐅᕙᒃᑐᓄᑦ ᐊᒻᒪᓗ ᓄᓇᕐᔪᐊᕐᓕᒫᒥ ᐱᐅᓯᑐᖃᕆᔭᐅᔪᑎᒍᑦ ᐱᑕᖃᖅᑐᑐᖃᐅᔪᓂᒃ ᑲᑎᒪᔨᕐᔪᐊᖏᑦ.

ᑕᒪᕐᒥᒃ ᐅᑭᐅᖅᑕᖅᑐᒥ ᑲᑎᒪᔨᖃᕐᓂᖏᑦ ᓄᓇᓕᒡᔪᐃᑦ ᐃᓚᒋᔭᐅᕗᑦ ᐊᑕᐅᓯᕐᒥᒃ ᑕᒪᒃᑯᓇᖓᑦ ᐅᕝᕙᓗᓐᓃᑦ ᐊᒥᓱᒐᓴᖕᓂᒃ ᑕᒻᒪᑯᓇᖓᑦ ᐃᓚᒋᔭᐅᔪᓂᒃ 
ᑲᑎᒪᕕᒡᔪᐊᕐᓂᐅᕙᒃᑐᓂᒃ ᐊᒻᒪᓗ ᐱᓕᕆᖃᑎᒋᕙᒃᓱᒋᑦ ᓴᓇᔭᐅᓂᖏᓐᓂ ᐊᒻᒪᓗ ᐊᑐᓕᖅᑎᑕᐅᓂᖏᓐᓂᒃ ᓄᓇᓕᓕᒫᖏᓐᓂ ᐊᒻᒪᓗ ᓄᓇᕐᔪᐊᕐᒥᐅᑕᐃᑦ 
ᓄᓇᓕᒡᔪᐊᓕᒫᖏᓐᓂᒃ ᐊᑐᐊᒐᕐᓂᒃ ᑐᕌᖓᓂᐊᖅᑐᓂᒃ ᓴᐳᓐᓂᐊᖅᑕᐅᓂᖏᓐᓄᑦ ᐊᒻᒪᓗ ᐱᑕᖃᐃᓐᓇᕈᓐᓇᖅᑐᒥᒃ ᐊᑐᖅᑕᐅᔪᓐᓇᖃᑦᑕᕐᓂᖏᓐᓂᒃ 
ᐊᔾᔨᒌᖏᑦᑑᑏᑦ ᐆᒫᔪᐃᑦ. 

ᑲᑎᒪᔨᕐᔪᐊᑦ ᐊᔾᔨᒋᖏᑦᑐᑎᐅᔪᓄᑦ ᐆᒪᔪᕐᓄᑦ ᐊᓯᖏᓪᓗ ᓄᓇᕐᔪᐊᕐᒥ ᑲᑎᒪᔨᕐᔪᐊᖑᕙᖕᒥᔪᑦ

ᐃᓄᐃᑦ ᖃᐅᔨᒪᔭᑐᖃᖏᑦ ᐊᕙᑎᒥᒃ ᐆᒪᔪᓂᒃ ᐱᕈᖅᑐᓂᒃ ᓄᓇᖏᓐᓂᒃ ᐃᒪᕐᓂᒃ
ᐅᑭᐅᖅᑕᖅᑐᒥᐅᑕᐃᑦ ᐃᓄᐃᑦ ᐃᓅᖏᓐᓇᕈᓐᓇᕐᓂᑰᒐᒥᒃ ᐊᒃᓱᐊᓗᒃ ᐊᒃᑐᕈᓐᓇᕈᓐᓇᖅᑐᒥᒃ ᐊᕙᑎᓕᖕᒥᒃ, 
ᒥᓕᔭᓐᖏᓃᓕᖅᑐᓂᒃ ᐊᕐᕋᒍᒐᓴᖕᓂᒃ, ᒥᑭᔫᖏᑦᑐᑎᒍᑦ ᐱᔾᔪᑎᖃᕐᓂᕐᒥᓄᑦ ᐃᑎᔪᐊᓗᖕᒥᒃ ᖃᐅᔨᒪᔪᐊᓘᓂᖏᓐᓂᒃ 
ᓄᓇᒥᓂᒃ ᐃᒪᖁᑎᒥᓂᒃ ᐊᖏᕐᕋᖃᕐᕕᒋᔭᒥᓂᒃ ᐊᒻᒪᓗ ᐆᒪᔪᖁᑎᖏᓐᓂᒃ ᑕᐅᕙᓃᑉᐸᒃᑐᓂᒃ, ᐊᑐᖅᑕᐅᕙᒃᑐᓂᒃ 
ᓂᕿᒃᓴᒥᓄᑦ, ᐊᓐᓄᕌᒃᓴᒥᓄᑦ ᐊᒻᒪᓗ ᑐᑭᖃᕈᑕᐅᓂᕐᒧᑦ ᐅᑭᐅᖅᑕᖅᑐᒥᐅᑕᐃᑦ ᐱᐅᓯᕆᔭᖏᓐᓄᑦ. ᑕᒪᓐᓇ ᐱᐅᓯᑐᖃᕐᒥᒍᑦ 
ᐃᓕᖅᑯᓯᑐᖃᕐᒥᒍᑦ ᓄᓇᒥᒃ ᐆᒪᔪᓂᒃ ᐱᕈᖅᑐᓂᒃ ᐃᒪᕐᓂᒡᓗ ᖃᐅᔨᒪᓂᖏᑦ ᐃᓕᑕᕆᔭᐅᕙᓪᓕᐊᑐᐃᓐᓇᓕᖅᐳᑦ 
ᐱᒻᒪᕆᐅᓂᖏᓐᓄᑦ ᑐᑭᓯᓂᐊᕐᕕᐅᔪᓐᓇᕐᓂᕐᒥᒃ ᖃᐅᔨᒪᔭᐅᔪᓂᒃ, ᐊᓯᖏᓐᓄᓪᓘᒐᓗᐊᖅ, ᑐᑭᓯᐅᒪᔭᐅᑦᑎᐊᕈᓐᓇᕐᓂᖏᓐᓂᑦ 
ᐅᑭᐅᖅᑕᖅᑐᒥ ᐊᔾᔨᒌᖏᑦᑑᑎᑦ ᐆᒪᔪᐃᑦᐊᒻᒪᓗ ᓴᕿᑎᑦᑎᕙᓪᓕᐊᔪᓐᓇᕐᓂᕐᒧᑦ ᐊᑑᑎᖃᑦᑎᐊᕈᓐᓇᕐᓂᐊᖅᑐᓂᒃ 
ᖃᓄᐃᓕᐅᕈᑎᒃᓴᐅᓂᐊᖅᑐᓂᒃ ᓴᐳᓐᓂᐊᖅᑕᐅᓂᖏᓐᓄᑦ ᐊᔾᔨᒌᖏᑦᑑᑏᑦ ᐆᒪᔪᐃᑦ ᐃᓚᖃᖅᓱᑎᒃ ᓄᓇᖃᖄᖅᑐᑐᖃᐃᑦ 
ᐃᓄᓯᕆᔭᖏᓐᓂᒃ ᐱᖅᑯᓯᕆᔭᐅᔪᑦ.

ᑎᑎᕋᖅᑕᐅᕙᓪᓕᐊᓂᖏᑦ ᐃᓄᐃᑦ (ᓄᓇᖃᖄᖅᑐᑦ) ᖃᐅᔨᒪᔭᑐᖃᖏᑦ, ᐊᑐᖅᑕᐅᑦᑎᐊᕐᓗᑎᒡᓗ ᖃᐅᔨᓴᖅᑕᐅᔪᓂᒃ 
ᐊᒻᒪᓗ ᐊᐅᓚᑕᐅᔪᓂᒃ ᐱᔭᕐᓂᖅᑐᑯᓘᖏᒻᒪᑦ. ᐃᓕᖅᑯᓯᑐᖃᑎᒌᖏᑦᑐᑦ ᑐᑭᓯᐅᒪᖃᑦᑕᐅᑎᔪᓐᓇᕐᓂᖏᑦ 
“ᑐᑭᓕᐅᖅᑕᐅᑦᑎᐊᖃᑦᑕᕆᐊᖃᕐᒪᑕ” ᐃᓱᒪᒋᔭᐅᓯᒪᓂᖏᑦ ᓄᓇᕐᔪᐊᕐᒥᒃ ᐃᓱᒪᖃᕐᓂᖏᓐᓂᒃ ᐊᔾᔨᖃᖏᑎᓪᓗᒋᑦ ᐊᓯᖏᓐᓄᑦ. 
ᐃᓚᐃᓐᓈᐱᖏᓐᓂᒃ ᖃᐅᔨᒪᔭᐅᑎᑦᑎᖃᑦᑕᕐᓂᖅ ᐱᑕᖃᕈᑕᐅᖃᑦᑕᖏᒻᒪᑦ ᐱᒻᒪᕆᐅᔪᓂᒃ ᖃᐅᔨᒪᔭᐅᓪᓗᐊᖅᑐᓂᒃ 
ᖃᐅᔨᓂᖅᑖᕈᑕᐅᓯᒪᓕᓚᐅᖅᑐᓂᒃ, ᐊᒻᒪᓗ ᔭᒐᐃᓗᑕᕙᒃᓱᑎᒃ ᐱᐅᔪᐊᓘᓂᖏᓐᓂᒃ ᐃᓚᖃᕐᓂᖏᓐᓂᒃ ᐃᓄᐃᑦ 
ᐊᑐᓂ ᐅᔾᔨᖅᑐᖅᓯᒪᔭᖏᓐᓂᒃ ᐊᔾᔨᒌᒃᑐᐃᓐᓇᐅᓂᖅᓴᐅᓕᖅᑐᓄᑦ ᐊᒻᒪᓗ ᐊᑑᑎᖃᑦᑎᐊᒃᑲᓐᓂᕈᓐᓇᖅᓯᔪᓂᒃ 
ᐱᐅᓯᖃᖅᑎᑦᑎᓕᕈᓐᓇᕐᓂᕐᒧᑦ ᑐᑭᓯᐅᒪᑎᑦᑎᕙᓪᓕᐊᔪᓐᓇᕐᓂᖅ. ᐊᑯᓂᐅᔪᖅ ᑲᔪᓯᓯᒪᐃᓐᓇᕐᓂᑰᓂᖏᑦ ᐅᑭᐅᖅᑕᖅᑐᒥ 
ᐃᓅᖃᑎᒌᒃᕕᐅᔪᑦ ᓴᕿᐅᒪᑦᑎᐊᕈᑕᐅᕗᑦ ᓴᖏᔫᓂᖏᓐᓂᒃ ᖃᐅᔨᒪᓂᖃᕐᕕᒋᔭᖏᓄᑦ.

ᐅᑭᐅᖅᑕᖅᑐᒥ ᐆᒪᔪᐃᑦ ᐊᔾᔨᒌᖏᑦᑑᑎᑦ ᖃᓄᐃᓕᖓᓐᓂᖏᓐᓂᒃ ᖃᐅᔨᓴᖅᑕᐅᓯᒪᓪᓗᑎᒃ ᑐᑭᓕᐅᕈᑕᐅᓂᖏᑦ 
ᐱᓇᓱᐊᖅᓯᒪᕗᑦ ᐊᑐᓕᖅᑎᑦᑎᕙᓪᓕᐊᓂᕐᒥᒃ ᓄᓇᖃᖄᖅᑐᑐᖃᐃᑦ ᓄᓇᒥᓂᒃ ᐆᒪᔪᖁᑎᒥᓂᒃ ᐱᕈᖅᑐᖃᕐᓂᖏᓐᓂᒃ 
ᐃᒪᕐᓂᒃ ᐆᒪᔪᖃᕐᓂᖏᓐᓂᓗ ᓯᑯᖏᓂᓪᓗ ᑕᒪᐃᓐᓂᑦᑎᐊᖅ ᖃᐅᔨᒪᔭᑐᖃᖏᓐᓂᒃ ᐊᑐᖅᑕᐅᖃᑕᐅᑎᑦᑎᕙᓪᓕᐊᔪᒪᓂᖅ 
ᐃᓚᒋᔭᐅᖃᑦᑕᕐᓂᖏᓐᓂᒃ. ᒥᑭᔪᑲᓴᑦᑎᐊᕐᒥᒃ ᖃᐅᔨᒪᔾᔪᑎᖏᑦ ᑕᒪᒃᑯᓂᖓ ᐊᑐᐃᓐᓇᐅᕙᖕᒪᑕ ᑎᑎᕋᖅᓯᒪᔪᑎᒍᑦ. 
ᑕᐃᒪᐃᓕᖓᒐᓗᐊᖅᑎᓪᓗᒍ, ᐅᓂᑳᖅᑕᐅᓯᒪᓂᖏᑦ ᐃᓄᐃᑦ ᖃᐅᔨᒪᔭᑐᖃᖏᑦ ᑐᓴᒐᒃᓴᐅᑎᑕᐅᓪᓗᐊᑕᖅᓯᒪᕗᑦ ᐃᓗᓕᖏᓐᓂᒃ 
ᐅᖃᐅᓯᖃᕐᓂᖏᓐᓂᒃ ᖃᐅᔨᓴᖅᑕᐅᓯᒪᔪᓂᒃ ᐅᓂᒃᑳᓕᐊᖑᓂᖏᓐᓂᒃ, ᐃᖃᐅᒪᔭᐅᖁᓗᐊᖅᓱᒋᑦ ᐱᒻᒪᕆᐅᓂᖏᓐᓂᒃ 
ᐊᔾᔨᒌᖏᑦᑐᑎᑦ ᐆᒪᔪᐃᑦ ᐃᓄᖕᓄᑦ ᐅᑭᐅᖅᑕᖅᑐᒥᐅᑕᐅᔪᓄᑦ ᐊᒻᒪᓗ ᐊᑑᑎᓕᒻᒪᕆᐊᓘᓂᖏᓐᓂᒃ ᖃᐅᔨᒪᔭᑐᖃᖏᑦ 
ᓴᐳᓐᓂᐊᖅᓯᔪᓐᓇᕐᓂᕐᒧᑦ.

ᒪᒃᐱᒐᖅ 6: ᑐᒃᑐᐊᕐᔪᖁᑎᒋᔭᐅᔪᑦ ᐴᓚ ᒧᕋᓪᓯᒥ, ᕋᓯᐊᒥᐅᓂ. ᐊᔾᔨᖁᑎᖓ: ᐅᒃᓵᓇ ᐸᓕᑰᕙ  Oksana Belikova/Shutterstock.com

Low Arctic

Sub Arctic

Arctic Biodiversity Assessment,

CAFF Boundary

»» ᐱᑕᖃᖁᔨᓂᕐᒧᑦ ᐆᒪᔪᓕᕆᓂᕐᒥᒃ ᐊᕙᑎᒥᓂᒃ ᑐᑭᖃᑦᑎᐊᕐᓂᐊᖅᑐᓂᒃ ᐅᓂᒃᑳᑦᑎᐊᒃᑲᓐᓂᕈᑎᒃᓴᓂᒃ ᐅᑭᐅᖅᑕᖅᑐᒥ ᐊᔾᔨᒌᖏᑦᑑᑎᐅᔪᓂᒃ ᐆᒪᔪᕐᓂᒃ, ᐅᑭᐅᖅᑕᖅᑐᒥ 
ᐆᒪᔪᐃᑦ ᐊᔾᔨᒌᖏᑦᑑᑎᑦ ᖃᓄᐃᓕᖓᓐᓂᖏᓐᓂᒃ ᖃᐅᔨᓴᖅᑕᐅᓯᒪᓪᓗᑎᒃ ᑐᑭᓕᐅᕈᑕᐅᓂᖏᑦ ᐊᑐᖅᓯᒪᕗᑦ ᖃᐅᔨᓴᖅᑎᓄᑦ ᑐᑭᓕᐅᖅᑕᐅᓯᒪᓂᖏᓐᓂᒃ ᐅᖃᐅᓯᖏᑦ 
ᐅᑭᐅᖅᑕᖅᑑᓂᕋᐃᓂᕐᒥᒃ. ᓄᓇᒥ, ᑕᒪᓐᓇ ᓇᐹᖅᑐᖃᕐᓂᐅᔪᖅ ᓂᒋᖅᐸᓯᐊᓂᒃ ᑭᒡᓕᐊᓃᑉᐳᖅ ᐅᑭᐅᖅᑕᖅᑐᖅᐸᓯᖕᓂᐅᔫᑉ. ᑕᕆᐅᕐᒥᓕ ᐃᒪᕐᒥᒃ, ᑭᒡᓕᖓ ᖃᓂᒋᔮᓃᑉᐳᖅ 
ᐊᖏᓂᖅᐹᒥᒃ ᐊᑕᔫᓂᖓᓂᒃ ᑕᕆᐅᕐᒥ ᓯᑰᑉ. ᓈᒻᒪᖕᓂᐊᕌᖓᑦ, ᖃᐅᔨᒪᔾᔪᑎᒃᓴᐃᑦ ᐊᑭᐊᓃᓂᖏᓐᓂᒃ ᐅᑭᐅᖅᑕᖅᑐᖅᐸᓯᐊᑕ ᐊᑕᓃᓐᓂᖏᑦᑕᐅᖅ ᐱᖃᓯᐅᔾᔭᐅᓯᒪᕗᑦ, 
ᑭᓯᐊᓂ ᐊᔪᕐᓇᖃᑦᑕᓚᐅᖅᑐᖅ ᑕᒪᒃᑭᖅᑐᓂᒃ ᑐᑭᓕᐅᖅᓯᒪᑦᑎᐊᕈᓐᓇᕐᓂᖅ ᐅᑭᐅᖅᑕᖅᑐᖅᐸᓯᐅᑉ ᐊᑖᓃᑦᑐᓂᒃ ᐊᔾᔨᒌᖏᑦᑑᑎᓂᒃ ᐆᒪᔪᕐᓂᒃ. 

ᖁᑦᑎᒃᑐᖅ ᐅᑭᐅᖅᑕᖅᑐᒥ
ᐊᑦᑎᕐᓂᖅᓴᐅᓂᖓ ᐅᑭᐅᖅᑕᖅᑐᖅ
ᐅᑭᐅᖅᑕᖅᑐᖅᐸᓯᐅᓂᐅᔫᑉ ᐊᑖᓃᓐᓂᖏᑦ
ᑎᒥᖁᑎᖏᑦ (CAFF−ᑯᑦ)−ᖏᓐᓂᒃ ᑭᒡᓕᒋᓚᐅᖅᑕᖏᑦ

ᐅᑭᐅᖅᑕᖅᑐᒥ ᐊᔾᔨᒌᖏᑦᑐᑏᑦ ᐆᒪᔪᐃᑦ ᖃᐅᔨᓴᖅᑕᐅᓂᖏᓐᓂᒃ, ᓄᓇᐃᑦ 
ᖃᐅᔨᓂᐊᕐᕕᐅᓗᐊᓚᐅᖅᑐᑦ

ᐱᒻᒪᕆᐅᓂᖏᑦ ᖃᐅᔨᔭᐅᓯᒪᔪᑦ
ᐱᒻᒪᕆᐅᔪᖅ ᖃᐅᔨᔭᐅᓯᒪᔪᖅ 1: ᐅᑭᐅᖅᑕᖅᑐᒥ ᐊᔾᔨᒌᖏᑦᑑᑏᑦ ᐆᒪᔪᐃᑦᐱᐅᔪᓐᓃᖅᐸᓪᓕᐊᕋᐅᔭᖅᑐᑦ ᑭᓯᐊᓂ 
ᐃᓱᒪᓕᐅᕈᑕᐅᓯᒪᑦᑎᐊᓚᐅᕐᓗᑎᒃ ᖃᓄᖅᑑᕈᐊᕈᑕᐅᒍᑎᒃ ᒫᓐᓇᒥᒃ, ᐃᑲᔪᕈᓐᓇᖅᐳᖅ ᑲᔪᓯᑎᑦᑎᓂᕐᒧᑦ ᐊᖏᔫᑎᐅᔪᓂᒃ, 
ᐊᒃᑐᖅᑕᐅᓯᒪᓗᐊᖏᒃᑲᓗᐊᖅᑐᓂᒃ ᓱᓂ ᐊᕙᑎᓂᒃ ᐊᕙᑎᒥᐅᑕᖏᓐᓂᒡᓗ ᓇᐹᖅᑐᖃᖏᓐᓂᖏᑦ, ᕿᖓᐃᑦ, ᑕᕆᐅᖑᖏᑦᑐᑦ 
ᐃᒪᐃᑦ ᐊᒻᒪᓗ ᑕᕆᐅᑦ ᐊᒻᒪᓗ ᐊᑭᖃᖏᑦᑐᓂᒃ ᐊᓐᓂᕐᓇᖅᑐᓂᒃ ᐱᔨᑦᑎᑦᕈᑕᐅᕙᖕᓂᖏᓐᓂᒃ.

ᐅᑭᐅᖅᑕᖅᑐᒥ ᐆᒪᔪᐃᑦᐅᓪᓗᒥᐅᔪᖅ ᐊᖏᔪᐊᓗᖕᒥᒃ ᓇᔪᕈᓐᓇᖃᑦᑕᖅᐳᑦ ᓄᓇᒥᒃ/ᐃᒪᕐᒥᒃ ᐊᒥᓱᓂᒃ ᐱᑕᖃᕐᕕᐅᕙᒃᑐᓂᒃ ᐆᒪᔪᓂᒃ ᐱᕈᖅᑐᓂᒡᓗ ᐱᐅᓯᑐᖃᐅᔪᓂᒃ 
ᐊᒻᒪᓗ ᐊᑕᕝᕕᐅᖏᓐᓇᕐᓂᖏᓐᓂᒃ. ᑭᓯᐊᓂ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ, ᓴᓇᔭᐅᔪᒪᔪᓪᓗ ᐱᕙᓪᓕᐊᑐᐃᓐᓇᕐᓂᖏᓐᓄᑦ, ᓱᕈᕐᓇᖅᑐᖃᕐᓂᕐᒧᑦ, ᓄᓇᓖᑦ 
ᐸᒡᕕᓴᒃᑕᐅᖃᑦᑕᕐᓂᖏᓐᓄᑦ ᐊᒃᑐᖅᑕᐅᓯᒪᓪᓗᑎᒃ ᐊᒻᒪᓗ ᑕᒫᓂᕐᒥᐅᑕᑐᖃᐅᖏᑦᑐᓄᑦ ᐅᒪᔪᒐᓚᖕᓄᑦ ᖁᐱᕐᕈᕐᓄᓪᓗᓐᓃᑦ ᑎᑭᑕᐅᕙᓪᓕᐊᓂᖏᑦ ᐊᒃᑐᖅᑕᐅᒐᒥᒃ 
ᐅᑭᐅᖅᑕᖅᑐᕐᒥᐅᑦ, ᐊᒻᒪᓗ ᐊᒃᑐᐃᓂᖃᕈᓐᓇᕐᓂᖏᑦ ᐊᖏᒡᓕᕙᓪᓕᐊᑐᐃᓐᓇᖅᓱᑎᒃ. ᑕᑯᒃᓴᐅᓂᖅᐹᖑᕗᑦ ᐊᓯᔾᔨᖅᐸᓪᓕᐊᔪᓂᒃ ᑕᐃᒃᑯᐊ ᐅᑭᐅᖅᑕᖅᑐᒥ 
ᐱᔾᔪᑎᖃᖅᑐᑦ ᑎᒥᖓᑕ/ᑕᐅᑐᖓᑕ ᐊᕙᑎᐅᑉ, ᐃᓚᖃᖅᓱᑎᒃ ᓯᓚᐅᑉ ᐅᖂᓇᖅᓯᕙᓪᓕᐊᑐᐃᓐᓇᕐᓂᖓᓂᒃ, ᓯᑯᐃᕈᑎᕙᓪᓕᐊᓂᖓᓂᒃ ᐊᒻᒪᓗ ᑕᒪᐃᓐᓂᒃ 
ᑲᑎᓪᓗᒋᑦ ᐊᒃᑐᖅᑕᐅᕙᓪᓕᐊᑐᐃᓐᓇᕐᓂᖏᑦ ᐊᖏᔫᑎᓂᒃ ᓴᓇᔪᓂᒃ ᐱᕙᓪᓕᐊᓂᕐᒥᒃ. ᓴᕿᓯᒪᓂᖏᑦ ᐊᕙᑎᒥᐅᑕᐃᑦ ᐆᒪᔪᐃᑦ ᐱᕈᖅᑐᓪᓗ ᐊᒥᓱᑦ 
ᑕᑯᒃᓴᐅᓴᕋᐃᓐᖏᓐᓂᖅᓴᐅᕙᒃᑐᑦ. ᑕᐃᒪᐃᓕᖓᒐᓗᐊᖅᑎᓪᓗᒋᑦ, ᑕᒪᒃᑯᐊ ᐊᓯᔾᔨᖅᐸᓪᓕᐊᓂᖏᑦ ᐱᒻᒪᕆᐊᓘᓕᖅᑐᑦ ᐃᓱᒪᒋᔭᐅᔭᕆᐊᖃᕐᓂᖏᑦ ᒫᓐᓇ, 
ᐱᔾᔪᑕᐅᓗᑎᒃ ᐊᒃᑐᖅᑕᐅᓂᖏᑦ ᒫᓐᓇᐅᔪᖅ ᐃᒃᐱᒋᔭᐅᓕᖅᑐᑦ ᐅᓪᓗᒥ ᐊᒥᓱᒐᓴᖕᓄᑦ ᐊᕐᕋᒍᓄᑦ ᖁᓕᒐᓇᐅᓂᖏᓐᓄᓪᓗᓐᓃᑦ ᐊᕐᕋᒍᓄᑦ ᐱᕕᒃᓴᖃᕈᓐᓇᕐᒥᖕᒪᑕ 
ᓴᕿᐅᒪᑎᑦᑎᓪᓚᕆᓕᕈᓐᓇᕐᓂᖅ ᖃᓄᑎᒋᑦ ᑕᒪᐃᓐᓂᒃ ᐊᒃᑐᖅᓯᓯᒪᓂᕐᒥᓂᒃ. ᐊᒃᓱᕈᕐᓇᖅᑐᒃᑰᕈᑕᐅᓕᖃᑦᑕᖅᑐᑦ ᐃᖕᒥᓃᓐᓈᖃᑦᑕᕐᒥᑕ ᐃᓄᑑᓪᓗᑎᒃ ᐱᔾᔪᑕᐅᓗᑎᒃ, 
ᐊᒻᒪᓗ ᐊᒥᓱᓂᒃ ᐱᓗᐊᒃᑲᓐᓂᕈᑕᐅᓕᖃᑦᑕᖅᓱᑎᒃ ᐊᓯᖏᓐᓄᑦ, ᐱᔾᔪᑕᐅᓕᖃᑦᑕᖅᓱᑎᒃ ᐊᖏᓂᖅᓴᐅᔪᓂᒃ ᑲᑎᑉᐸᓪᓕᐊᓯᒪᓂᖏᓐᓄᑦ ᐊᒃᑐᐃᓂᖃᕈᓐᓇᕐᓂᕐᒥᒃ 
ᓂᕆᐅᓇᕋᔭᓚᐅᖅᑐᓂᒃ ᐊᑕᐅᓯᐅᓈᖅᑎᖅᓯᒪᔪᓂᒃ ᐃᖕᒥᒎᖅᑐᓂᒡᓗᓐᓃᑦ ᐱᓕᕆᐊᖑᔪᓂᖔᖅᑐᓂᒃ ᐅᕝᕙᓗᓐᓃᑦ ᐊᒃᓱᕈᕐᓇᕈᑕᐅᓕᖅᓯᒪᔪᓂᒃ. ᓄᓇᕐᔪᐊᕐᒥᐅᑕᓂᒃ 
ᑕᑯᔪᖃᖃᑦᑕᖅᓯᒪᕗᖅ ᐊᒥᓱᒃ ᐆᒃᑐᕋᑕᐅᔪᓐᓇᖅᑐᓂᒃ ᐊᑯᓂᐅᔪᒧᑦ  ᐊᒃᑐᖅᑕᐅᓯᒪᓂᑰᔪᓂᒃ ᓱᕈᖅᑕᐅᓯᒪᔪᓂᒃ ᐱᔾᔪᑕᐅᓂᖏᓐᓄᑦ ᐊᖏᒡᓕᕙᓪᓕᐊᑐᐃᓐᓇᕐᓂᖏᓐᓂᒃ 
ᐱᕙᓪᓕᐊᓯᒪᑐᐃᓐᓇᕐᓂᖏᓐᓂᓗ ᐃᓄᐃᑦ ᐱᓕᕆᕙᓪᓕᐊᖏᓐᓇᕐᓂᖏᓐᓂᒃ. ᑕᒪᓐᓇ ᑐᑭᓕᐅᕈᑕᐅᒋᐊᖅᓯᒪᓂᖅ ᓴᕿᐅᒪᑎᑦᑎᓯᒪᕗᖅ ᐃᒪᓐᓇᒃ, ᐅᑭᐅᖅᑕᖅᑐᒥᓕ 
ᓱᓕ, ᐱᕕᒃᓴᖃᖅᐳᒍᑦ ᖃᓄᐃᓕᐅᕆᐊᑲᐅᑎᒋᔪᓐᓇᕐᓂᖅ ᑭᖑᕙᓗᐊᓚᐅᖏᓂᑦᑎᓐᓂ ᓱᓕ.

ᓄᓇᕐᔪᐊᖅ ᑕᑯᒋᐊᖅᓱᒍ, ᓇᔪᖅᑕᐅᕙᒃᑐᑦ ᓄᓇᐃᑦ ᐃᒪᐃᓪᓗᓐᓃᑦ ᐱᑕᖃᕈᓐᓃᖅᓯᒪᓂᖏᑦ ᐊᒻᒪᓗ ᓱᒃᑯᑕᐅᓯᒪᓂᖏᑦ ᐱᒻᒪᕆᐅᓂᖅᐹᒥᒃ ᐅᓗᕆᐊᓇᕈᑕᐅᕗᑦ 
ᐊᔾᔨᒌᖏᑑᑎᐅᔪᓄᑦ ᐆᒪᔪᕐᓄᑦ. ᖃᓄᐃᓗᐊᖏᓐᓂᖏᑦ ᐊᒥᓱᑦ ᐅᑭᐅᖅᑕᖅᑐᒥ ᐆᒪᔪᐃᓪᓗ ᓇᔪᖅᐸᒃᑕᖏᓪᓗ ᐅᓪᓗᒥ ᑕᐃᒪᐃᓕᖓᑐᐃᓐᓇᒨᖅᑐᑦ ᐃᓄᖕᓄᑦ 
ᑎᑭᑕᐅᓗᐊᖅᓯᒪᖐᓐᓇᕐᓂᖏᓐᓄᑦ, ᖁᔭᓐᓇᒦᕐᓇᖅᓱᓂᓗ ᓯᓚᐅᑉ ᓂᒡᓚᓱᒡᔪᐊᖅᐸᖕᓂᖓᑦ ᐊᒻᒪᓗ ᐅᖓᓯᒃᑐᐊᓗᒦᓐᓂᖏᑦ ᐊᖏᔪᑎᓂᒃ ᐃᓄᒋᐊᖅᑐᓂᒃ 
ᓄᓇᓕᖕᓂᒃ ᐊᒻᒪᓗ ᑮᓇᐅᔭᓕᐅᕐᕕᐊᓘᕙᒃᑐᓂᒃ. ᑕᒪᓐᓇ ᑕᐃᒪᐃᖏᓐᓇᕐᓂᕕᓂᖏᑦ ᓇᓗᓇᐃᒃᑯᑕᒻᒪᕆᐅᖏᓚᖅ ᖃᓄᐃᖏᑦᑐᒥᒃ ᓯᕗᓂᒃᓴᖃᕈᑕᐅᔪᓐᓇᕐᓂᕐᒧᑦ. 
ᑭᓯᐊᓂᓕ, ᐃᓄᓕᒫᓄᑦ ᐱᕕᒃᓴᖃᕈᑕᐅᓕᖅᐳᖅ ᐊᑐᕋᔪᖏᑦᑐᒻᒪᕆᐊᓘᓯᒪᔪᒥᒃ ᐱᕕᒃᓴᖃᖅᑎᑕᐅᔪᓐᓇᕐᓂᖅ ᐃᓂᒃᓴᓂᒃᓯᒪᑦᑎᐊᕈᓐᓇᕐᓂᖅ ᐆᒪᔪᖃᕐᕕᐅᓂᖏᓐᓂᒃ 
ᓇᔪᖅᑕᐅᕙᒃᑐᓂᒡᓗ ᐊᕙᑎᖏᓐᓄᑦ ᐊᒻᒪᓗ ᐆᒪᔪᖁᑎᖏᑦ ᑲᔪᓯᑐᐃᓐᓇᕈᓐᓇᖅᓱᑎᒃ  ᐱᑕᖃᐃᓐᓇᕈᓐᓇᕐᓂᖅ ᐱᐅᓯᑐᖃᕐᒥᓃᓪᓗᑎᒃ,  ᐊᒻᒪᓗ 
ᓄᓇᖃᖄᖅᑐᑐᖃᐃᑦ ᐱᐅᓯᑐᖃᕐᒥᓂᒃ ᓱᓕ ᐊᑐᕈᓐᓇᐃᓐᓇᕐᓂᐊᕐᒪᑕ ᐃᓅᓯᕆᕙᒃᑕᒥᓂᒃ. ᓴᐳᓐᓂᐊᖅᓯᒪᔪᓐᓇᕐᓂᖅ ᐅᑭᐅᖅᑕᖅᑐᒥ ᐊᔾᔨᒌᖏᑦᑑᑎᐅᔪᓂᒃ ᐆᒪᔪᕐᓂᒃ 
ᑕᐃᒪᐃᓚᕿᑐᐃᓐᓇᕐᓂᐊᕈᓐᓃᕐᒪᑦ ᑎᑭᑕᐅᓚᐅᖅᓯᒪᖏᑦᑑᑐᐃᓐᓇᒧᑦ. ᐊᔪᕐᓇᖏᒻᒪᑦ ᑭᓯᐊᓂ ᐃᓱᒪᓕᐅᕈᑕᐅᑦᑎᐊᖅᑐᑦ ᖃᓄᐃᓕᐅᕆᐊᕈᑕᐅᓂᐊᓕᖅᑐᑦ ᒫᓐᓇᒥᒃ 
ᐱᒋᐊᖅᑎᑕᐅᓯᒪᓕᕈᑎᒃ, ᓴᐳᓐᓂᐊᖅᑕᐅᔪᓐᓇᕐᓂᐊᕐᒪᑕ ᓱᒃᑰᓕᕈᑕᐅᑦᑕᐃᓕᒪᔪᓐᓇᖅᑐᑦ ᐅᑭᐅᖅᑕᖅᑐᑉ ᐱᐅᓯᑐᖃᕆᔭᖏᑦ, ᐅᓪᓗᒥ ᓄᓇᕐᔪᐊᑦᑎᐊᕙᐅᓂᕐᒧᑦ 
ᐱᑕᖃᕈᑕᐅᒐᒥᒃ ᐅᓪᓗᒥ.

ᐅᑭᐅᖅᑕᖅᑐᒥ ᐊᖏᔪᑎᐊᓘᕗᑦ, ᐊᒃᑐᖅᑕᐅᓯᒪᑦᑎᐊᖏᑦᑐᑦ, ᐸᒡᕕᒃᓴᒃᑕᐅᓯᒪᑦᑎᐊᖏᑦᑐᑦ ᓱᓕ 
ᓄᓇᐃᑦ ᐆᒪᔪᐃᑦ, ᓄᓇᒥᐅᑕᐃᓪᓗ.  ᐊᔾᔨᖁᑎᖓ: ᔾᔭᐊᓂ ᐃ. ᕌᔅ Jenny E. Ross

ᐱᒻᒪᕆᐅᔪᖅ ᖃᐅᔨᔭᐅᓯᒪᔪᖅ 2: ᓯᓚᐅᑉ ᐆᓇᖅᓯᕙᓪᓕᐊᓂᖓ ᐊᖏᓂᖅᐹᑦᑎᐊᖑᓪᓗᓂ ᐱᒻᒪᕆᐅᓂᖅᐹᖑᕗᖅ 
ᐅᓗᕆᐊᓇᕈᑕᐅᓂᕐᒧᑦ ᐅᑭᐅᖅᑕᖅᑐᒥ ᐊᔾᔨᒌᖏᑦᑑᑎᐅᔪᓄᑦ ᐆᒪᔪᖁᑎᒋᔭᐅᔪᓄᑦ ᐊᒻᒪᓗ ᐱᕚᓪᓕᐊᔾᔪᑕᐅᑐᐃᓐᓇᖅᓱᓂ 
ᐊᓯᓕᒫᑦᑎᐊᖏᓐᓄᑦ ᐅᓗᕆᐊᓇᕈᑕᐅᕙᖕᒥᔪᓄᑦ.

ᐊᐅᔭᐅᓕᕌᖓᑦ ᐅᖂᓇᖅᑎᒋᕙᖕᓂᖏᑦ ᐅᑭᐅᖅᑕᖅᑐᒥ ᒫᓐᓇᓵᖑᓯᒪᓕᖅᑐᖅ ᖁᓕᒐᓴᐅᓕᖅᑐᓂ ᐊᓂᒍᖅᑐᓂ ᐊᕐᕋᒍᓂ ᐅᖂᓇᕐᓂᖅᓴᐅᖃᑦᑕᖅᓯᒪᖕᒪᑦ, ᖃᖓᓕᒫᖅ 
ᑕᐃᒪᐃᓚᐅᖅᓯᒪᖏᑦᑐᓂᒃ ᐊᓂᒍᖅᓯᒪᔪᓂᒃ 2000−ᓂᒃ ᐊᕐᕋᒍᓂᒃ ᐊᒻᒪᓗ ᐊᕕᒃᑐᖅᓯᒪᓂᖓ ᐆᓇᖅᓯᕙᓪᓕᐊᔪᒻᒪᕆᐊᓘᓕᖅᓱᓂ ᒪᕐᕈᐃᖅᑕᖅᑎᒋᓯᒪᔪᒥᒃ 
ᓱᒃᑲᓂᖃᖅᑐᒥᒃ ᓴᓂᐊᓂ ᓄᓇᕐᔪᐊᕐᒥᐅᑕᓂᒃ ᐊᓯᒥᓂᒃ. ᑕᒡᕙᓂ ᐊᕐᕋᒍᖏᓐᓂ  100−ᖏᓃᑦᑐᓂᒃ, ᐅᖂᓇᕐᓂᖏᑦ/ᓂᒡᓚᓱᖕᓂᖏᑦ ᐅᑭᐅᖅᑕᖅᑐᒥ 
ᓇᓚᐅᑦᑖᖅᑕᐅᓯᒪᔪᑦ ᖁᕝᕕᕆᐊᖏᓐᓇᕐᓂᐊᕐᓂᖅ ᓱᓕᒃᑲᓐᓂᖅ ᖃᓄᐃᓐᓂᕆᕙᓚᐅᖅᑕᖏᓐᓂᒃ 1980−ᖏᓐᓂᒃ 2000-ᓄᑦ ᐊᕐᕋᒍᔪᑦ ᐊᑐᕋᔪᓚᐅᖅᑐᓂᒃ. 
ᐊᓯᔾᔨᖅᑕᐅᓂᖏᑦ ᐊᑯᓯᒪᓂᖏᑦ ᐊᑕᐅᑎᒃᑰᖅᐸᓪᓕᐊᔪᓐᓇᕐᓂᖏᑦ  ᖁᕝᕙᕆᐊᖅᓯᒪᓂᖏᑦ ᐅᖂᓇᕈᓐᓇᕐᓂᖅ, ᐊᓄᕆᕙᖕᓂᖅ ᐊᒻᒪᓗ ᒪᖁᓕᖅᐸᖕᓂᖅ 
ᐱᔾᔪᑕᐅᓂᐊᖅᑐᒃᓴᐅᕗᑦ ᓴᕿᐅᒪᑎᑦᑎᓂᕐᒥᒃ ᐊᔾᔨᒋᔭᐅᖏᑦᑐᒻᒪᕆᐊᓗᖕᓂᒃ ᓯᓚᖃᖃᑦᑕᓕᕐᓂᖅ ᐅᑭᐅᖅᑕᖅᑐᒥ. ᐅᑭᐅᖅᑕᖅᑐᒥ ᐊᐅᔭᒃᑯᑦ ᓯᑯᖃᕐᓂᖅ 
ᑐᕙᖃᕐᓂᖅ − ᐊᒻᒪᓗ ᐱᓗᐊᖅᑐᒥᒃ ᑕᐃᒃᑯᓇᓂ ᓯᑯᑐᖃᒻᒪᕆᐊᓗᖕᓂ ᐊᒥᓱᓂᒃ ᐊᕐᕋᒍᓂᒃ  ᓯᑰᓯᒪᔪᓂᒃ − ᒥᑭᒋᒡᓕᕙᓪᓕᐊᑐᐃᓐᓇᕐᒪᑦ ᓱᒃᑲᓕᔪᐊᓗᖕᒥᒃ. 
ᑕᐃᒪᖓᑦ 2007−ᒥᓂᒃ, ᐊᐅᔭᒃᑯᑦ ᓯᑯᑭᓐᓂᖅᓴᐅᒻᒪᕆᐅᒋᐊᓕᓚᐅᖅᑐᖅ, ᖃᖓᓕᒫᖅ ᓯᕗᓂᐊᓂᒃ ᐊᕐᕋᒎᖃᑦᑕᕐᓂᑰᔪᓂᒃ ᑕᒫᓂ ᖁᒻᒧᐊᒃᑎᑕᐅᓯᒪᔪᖃᖅᑐᒥᒃ 
ᖃᐅᔨᒪᔾᔪᑎᖃᕐᓇᖅᓯᓯᒪᓂᕐᒥᒃ, ᐊᒻᒪᓗ 2012−ᒥ ᐊᑦᑎᖕᓂᖅᐹᑦᑎᐊᕐᒦᓯᒪᓪᓗᑎᒃ ᖃᖓᓕᒫᖅ  ᓯᑯᖃᑦᑎᐊᓚᐅᖏᓐᓂᖏᑦ. ᑕᕆᐅᖅ ᑕᒫᓂ ᓂᕆᐅᒋᔭᐅᓕᖅᐳᖅ 
ᓯᑯᖃᕈᓐᓇᐃᓪᓕᓯᒪᓂᐊᕐᓂᖅ ᑐᕙᐃᔭᖅᓯᒪᑦᑎᐊᓕᕐᓂᐊᕐᓂᖅᐊᐅᔭᒃᑯᑦ  ᓕᒐᓴᐅᓈᖅᑎᖅᓯᒪᓂᐊᖅᑐᓂᒃ  ᐊᒥᓲᖏᑦᑐᓐᓂᒃ ᐊᕐᕋᒍᓂᒃ ᐊᒡᒋᖅᑐᓂᒃ. ᑕᒪᒃᑯᐊ 
ᐱᑕᖃᓕᖅᐸᓪᓕᐊᑐᐃᓐᓇᕐᓂᖏᑦ ᐳᔪᕐᓗᐃᑦ ᐱᑕᖃᕐᓂᖏᑦ ᓯᓚᒥ ᐱᔾᔪᑕᐅᕙᓪᓕᐊᑐᐃᓐᓇᕐᒪᑦ  ᐆᑕᐅᑎᖃᖅᐸᓪᓕᐊᓕᕈᓐᓇᕐᓂᖏᓐᓂᒃ ᐋᓯᑦᖑᓂᕋᖅᑕᐅᔪᒥᒃ 
ᑕᕆᐅᕐᓄᑦ ᐃᒪᕐᓄᑦ ᓄᓇᕐᔪᐊᓕᒫᒥ, ᐱᓗᐊᖅᑐᒥᒃ ᓂᒡᓚᓱᖕᓂᖅᓴᐅᔪᓂ ᐅᑭᐅᖅᑕᖅᑑᑉ ᐃᒪᖁᑎᖏᓐᓂ  ᐊᐅᒃᑎᑦᑎᔪᓐᓇᕐᓂᖅᓴᐅᖃᑦᑕᕐᓂᖏᓐᓄᑦ 
ᑳᐸᓐ ᑕᐃᔭᒃᓴᐃᑦᖑᓂᕋᖅᑕᐅᔪᒥᒃ ᐳᔪᕐᓗᖕᓂᖔᖃᑦᑕᖅᑐᓂᒃ. ᐆᓇᖅᓯᕙᓪᓕᐊᑐᐃᓐᓇᕐᓂᖅᑕᐅᖅ ᐱᔾᔪᑕᐅᔪᖅ ᓄᓇᐅᑉ ᐃᓗᐊᓂ ᖁᐊᖑᐃᓐᓇᖅᐸᒃᑐᖅ 
ᐊᒻᒪᓗ ᐊᐅᔪᐃᑦᑐᕐᓄᑦ ᓄᓇᐅᑉ ᖄᖓᓃᑦᑐᓄᑦ ᓯᕐᒥᐅᓂᐊᓗᖕᓄᑦ, ᐊᒃᑐᖅᑕᐅᓂᐊᖅᓱᑎᒡᓗ ᐃᒪᐅᓂᖏᓪᓗ, ᓄᓇᐅᓪᓗ ᓯᒡᔭᖅᐸᓯᖕᒦᑉᐸᒃᑐᑦ  ᐅᔭᕋᐃᓪᓗ 
ᓱᕋᖅᑎᖅᐸᓪᓕᐊᑎᒋᕙᖕᓂᖏᓐᓄᑦ, ᐊᒻᒪᓗ ᐊᓯᖏᓐᓂᒃ ᖃᓄᐃᓐᓂᖏᓐᓂᒃ ᓄᓇᒥ ᐱᕈᖅᑐᖃᕐᓂᖏᑦ ᐆᒪᔪᖃᕐᓂᖏᑦ (ᖁᑉᐱᕈᖃᕐᓂᖏᑦ) ᓱᓇᓕᒫᖃᕐᓂᖏᓐᓂᒃ 
ᐆᒪᔪᓂᒃ.

ᐱᕈᑐᖃᖃᖃᑦᑕᕐᓂᖏᑦ ᓄᓇᕋᕐᓂᒃ ᐃᕕᖕᓂᒃ ᐊᓯᖏᓐᓂᓗ ᐊᒻᒪ ᐆᒪᔪᖃᕐᓂᖏᑦ ᓅᑉᐸᓪᓕᐊᑐᐃᓐᓇᕐᒪᑦ ᖁᒻᒧᑦ ᐅᐊᖕᓇᖅᐸᓯᖕᒧᑦ, ᐅᑭᐅᖅᑕᖅᑐᖅ 
ᐆᓇᖅᓯᕙᓪᓕᐊᓕᖅᑎᓪᓗᒍ. ᓄᓇᒥ, ᑕᒪᒃᑯᐊ ᐃᕕᒃᓴᔭᒐᓚᐃᑦ ᑕᑭᔪᑯᑖᖑᓂᖅᓴᐅᕙᓕᖅᑐᑦ ᐊᒻᒪᓗ ᐱᑕᖃᕐᓂᖅᓴᐅᕙᓕᖅᓱᑎᒃ, ᓇᐹᖅᑐᓕᖕᒥᐅᑕᑐᖃᐃᑦ 
ᐆᒪᔪᐃᑦ ᐊᒻᒪᓗ ᓄᓇᒥᐅᑕᕆᔭᐅᕙᒃᑐᑦ ᓅᐸᓕᐊᓕᐊᓂᒃᑐᑦ ᒫᓐᓇᐅᔪᖅ ᐊᑦᑎᖕᓂᐅᓂᕋᖅᑕᐅᔪᒥ ᐅᑭᐅᖅᑕᖅᑐᖅᐸᓯᖕᒧᑦ ᐃᓚᒋᔭᐅᔪᓄᑦ, ᐊᒻᒪᓗ ᓇᐹᖅᑐᖃᕐᓂᖅ 
ᐊᖕᓇᖅᐸᓯᖕᒧᐊᕐᓂᐊᕋᓱᒋᔭᐅᓕᖅᓱᓂ. ᑕᒫᓂ ᐊᑦᑎᖕᓂᖅ ᐅᑭᐅᖅᑕᖅᑐᒥ ᐆᒪᔪᐃᑦᖁᑦᑎᖕᓂᖅᓴᒻᒧᖓᐅᓂᐊᕋᓱᒋᔭᐅᒐᓗᐊᖅᓱᑎᒃ, ᐃᓚᖏᑦ ᖁᑦᑎᒃᑐᕐᒥᐅᑦ 
ᐅᑭᐅᖅᑕᖅᑐᒥ ᐆᒪᔪᐃᑦᓄᓇᒥᐅᑕᐃᓪᓗ ᓂᕆᐅᒋᔭᐅᓕᖅᐳᑦ ᐱᑕᖃᕈᓐᓃᕐᓂᐊᕐᓂᖅ ᐅᕝᕙᓗᓐᓃᑦ ᐃᓚᐃᓐᓇᒻᒪᕆᐊᓗᖏᓐᓃᖏᓐᓇᕐᓂᐊᕐᓂᖅ ᐳᖅᑐᓂᖏᓐᓂ 
ᑭᖓᐅᓂᖏᓃᓪᓗᑎᒃ. ᑕᕆᐅᕐᒥᓕ ᐃᒪᕐᓂ, ᓯᑯᐃᖅᓯᒪᓂᖓ ᒫᓐᓇᐅᓕᖅᑐᖅ ᐊᒃᑐᐃᓯᒪᓕᐊᓂᒃᐳᖅ ᖃᖓᒃᑰᕈᓐᓇᕐᓂᖏᓐᓂᒃ ᐊᒻᒪᓗ ᖃᓄᐃᓕᖓᖃᑦᑕᓕᕐᓂᖏᓐᓂᒃ 
ᕿᑐᖏᐅᖅᐸᓪᓕᐊᔪᓐᓇᕐᓂᖏᑦ, ᐊᓯᔾᔨᖅᐸᓪᓕᐊᓕᖅᓱᑎᒃ ᓂᕿᒋᔭᐅᔪᓐᓇᖃᑦᑕᕐᓂᖏᑦ ᐊᒻᒪᓗ ᐱᑕᖃᖏᓐᓂᖅᓴᐅᖃᑦᑕᓕᕐᒃᓂᖏᓐᓄᑦ ᑕᕆᐅᕐᒥ ᓯᑯᐃᑦ 
ᐊᐃᕕᕐᓄᓪᓗ ᓇᑦᑎᕐᓄᓪᓗ ᐆᑦᑐᓐᓇᕐᓂᖏᓐᓂᒃ, ᒥᖅᑯᐃᔭᖅᐸᓪᓕᐊᓂᖏᓐᓂᒃ, ᓄᓕᐊᕈᓐᓇᕐᓂᖏᓐᓂᒃ ᐊᒻᒪᓗ ᓇᑦᑎᓪᓗ ᐊᕗᔪᓐᓇᕐᓂᖏᓐᓂ, ᐱᕈᖅᓴᐃᓂᖏᓐᓂᓗ. 
ᑕᒪᕐᒥᒃ ᑲᑎᓪᓗᒋᑦ ᔭᒐᐃᔭᐅᓂᖏᑦ ᑕᒻᒪᑯᓂᖓ ᐱᒻᒪᕆᐅᑎᐅᓂᖏᓐᓂᒃ ᐱᑕᖃᖅᐸᖅᑐᒥᒃ ᐆᒪᔪᐃᑦᓂᕆᐅᖕᓇᖅᓯᕗᑦ ᓯᑯᑐᖃᒻᒪᕆᖕᓃᐸᒃᑐᓂᒃ 
ᓂᕆᐅᖕᓇᕈᓐᓇᖅᓯᕗᑦ. ᓱᒃᑲᓕᔪᒻᒪᕆᖕᓂᒃ ᐊᓯᔾᔨᖅᐸᓪᓕᐊᓕᖅᑎᓪᓗᒋᑦ ᓅᑉᐸᓪᓕᐊᓕᖅᑎᓪᓗᒋᓪᓗ, ᓄᑖᑦ ᐊᔾᔨᒌᖏᑦᑑᑎᑦ ᐆᒪᔪᐃᑦ ᐊᓯᔾᔨᖅᓯᕙᓪᓕᐊᓕᖅᐳᑦ 
ᓄᓇᒥᐅᑕᐅᖏᓐᓇᖅᑐᓂᒃ. 

ᐃᓄᖕᓄᑦ ᑎᑭᑕᐅᔪᓐᓇᕐᓂᖅᓴᐅᓕᖅᐸᑦ ᐅᑭᐅᖅᑕᖅᑐᖅ, ᓯᓚᒧᑦ 
ᐊᓯᔾᔨᖅᓯᒪᔪᑦ ᐃᓂᓪᓚᖓᐃᓂᐊᖅᐳᑦ ᐊᒥᓲᓂᖅᓴᕈᕈᑕᐅᓂᕐᒧᑦ 
ᐊᖏᔪᑎᓂᒃ ᐱᓕᕆᐊᖑᕙᒃᑐᓂᒃ ᓲᕐᓗ ᐅᖅᓱᐊᓗᒃᓯᐅᓂᕐᒥᒃ 
ᐊᒻᒪᓗ ᒐᓴᓖᒃᓴᖅᓯᐅᕐᓂᕐᒥᒃ ᐊᒻᒪᓗ ᐅᒥᐊᕐᔪᐊᒃᑯᑦ ᐅᓯᔭᐅᔪᓂᒃ 
ᐃᖏᕐᕋᖃᑦᑕᕐᓂᖅᓴᐅᓂᖅ. ᑕᒪᒃᑯᐊ ᐊᓯᔾᔨᖅᐸᓪᓕᐊᓂᐊᖅᑐᑦᑕᐅᖅ 
ᐃᖕᒥᒍᑦ ᐊᓯᖏᓐᓂᒃ ᐊᒃᑐᕈᕐᓇᕈᑕᐅᒋᐊᒃᑲᓐᓂᕈᓐᓇᖅᐳᑦ 
ᐊᕕᒃᑐᖅᓯᒪᓂᖓᓄᑦ. ᓲᕐᓗ ᐆᒃᑑᑎᒋᓗᒍ, ᐅᒥᐊᕐᔪᐊᑦ 
ᐃᒪᕐᓗᑯᕕᓂᕐᓂᒃ ᐅᒥᐊᕐᔪᐊᕐᒥᓂᖔᖅᑐᓂᒃ ᐊᐅᓪᓚᖅᓯᒪᓂᖏᓐᓂᒃ 
ᑯᕕᓯᖃᑦᑕᕐᓂᖏᑦ ᐅᑭᐅᖅᑕᖅᑐᒧᑦ ᑕᕆᐅᕋᓗᖕᒧᑦ ᐱᒋᐊᕈᑕᐅᔪᓐᓇᕐᒪᑦ 
ᐃᓂᖏᖅᓯᖔᕈᓐᓇᖅᑐᓂᒃ ᑭᖑᕝᕖᖓᕈᓐᓇᕐᓂᖅ ᐊᓯᖏᓐᓂᒃ 
ᐆᒪᔪᕆᔭᐅᔪᑐᖃᐅᕙᒃᑲᓗᐊᖅᑐᓂᒃ, ᓴᖏᓂᖅᓴᐅᔪᓐᓇᕐᓂᖏᓐᓄᑦ 
ᐊᒻᒪᓗ ᐱᑕᖃᕈᓐᓃᖅᑎᑦᑎᔪᓐᓇᕐᓂᖏᓐᓄᑦ ᐊᓯᖏᓐᓂᒃ 
ᐅᑭᐅᖅᑕᖅᑐᒦᖏᓐᓇᖅᑐᑐᖃᐅᔪᓂᒃ ᐆᒪᔪᓂᒃ. ᐊᒃᓱᕈᕈᑕᐅᓕᕈᓐᓇᕐᓂᖏᑦ 
ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐃᖕᒥᓃᓐᓇᖅ ᓴᕿᐅᒪᕙᖏᒻᒪᑦ, 
ᑭᓯᐊᓂ ᐊᑕᐅᑎᒃᑰᖓᓕᖃᑦᑕᖅᑐᑦ ᐃᓚᒋᐊᕈᑕᐅᕙᒃᓱᑎᒃ ᐊᓯᖏᓐᓄᑦ 
ᐊᒃᓱᕈᕐᓇᓕᐊᓂᒃᑐᓄᑦ, ᐊᖏᓂᖅᓴᐅᓕᖅᐸᒃᓱᑎᒃ ᐅᓗᕆᐊᓇᕈᑕᐅᓂᖏᑦ 
ᐅᑭᐅᖅᑕᖅᑐᒥ ᐊᔾᔨᒌᖏᑦᑑᑎᐅᔪᓂᑦ ᐆᒪᔪᓄᑦ.

ᐊᒥᓲᓂᖏᑦ ᐅᒥᐊᕐᔪᐊᑦ a) ᐃᑳᕆᐊᖅᑐᖅᑐᑦ ᐅᑭᐅᖅᑕᖅᑑᑉ ᑕᕆᐅᖓᒍᑦ ᓄᓇᕐᔫᑉ 
ᐊᑭᐊᓄᐊᕐᕆᐊᕕᐅᔪᓐᓇᖅᑐᑎᒍᑦ (ᑕᓪᓕᒪᐃᑦ ᐊᕕᒃᑐᖅᑕᐅᓯᒪᓪᓗᑎᒃ 1975−ᒥᒃ 
2009-ᒧᑦ), ᐊᒻᒪᓗ b) ᒥᑦᑐᖃᖅᑎᓪᓗᒍ ᑲᓛᖡᑦ ᓄᓈᓐᓄᑦ, ᐊᑯᑭᑦᑐᕐᒥᐅᑕᓄᑦ 
(ᐳᓚᕋᑎᓖᑦ ᐅᒥᐊᕐᔪᐊᑦ ᑭᓯᐊᓂ, 2003−ᒥᒃ 2008−ᒧᑦ). (AMSA−ᑯᓐᓂᒃ 2009 
ᐊᒻᒪᓗ NORDREG−ᑯᓐᓂᒃ 2009.)

ᐱᒻᒪᕆᐅᔪᖅ ᖃᐅᔨᔭᐅᓯᒪᔪᖅ 3: ᐊᒥᓱᑦ ᐅᑭᐅᖅᑕᖅᑐᒧᑦ ᐊᕐᕋᒍᑕᒫᖅ ᑎᑭᑉᐸᒃᑐᑦ ᐆᒪᔪᐃᑦ ᑎᖕᒥᐊᓪᓗ 
ᐅᓗᕆᐊᓇᖅᑐᒦᓕᐊᓂᖕᒪᑕ ᐱᔭᐅᓗᐊᖃᑦᑕᕐᓂᖏᓐᓄᑦ ᐊᒻᒪᓗ ᓇᔪᖅᐸᒃᑕᖏᑦ ᓯᓚᑖᓃᑦᑐᑦ ᐅᑭᐅᖅᑕᖅᑑᓂᐅᑉ, ᐱᓗᐊᖅᑐᒥᒃ 
ᑎᖕᒥᐊᑦ ᑕᐅᕗᓇ ᐊᐅᓪᓛᖅᐸᒃᑐᑦ ᑲᖕᓇᖕᓇᖅᐸᓯᐊᒍᑦ ᑦᓴᐃᓃᓰᑦ ᓄᓇᖁᑎᐊᓗᖏᓐᓂ.

ᐱᑕᖅᑕᐅᓗᐊᖃᑦᑕᕐᓂᖏᑦ ᐊᖑᓇᓱᒃᑕᐅᓪᓗᑎᒃ ᐊᒻᒪᓗ ᓇᔪᖅᐸᒃᑕᖏᑦ ᔭᒐᐃᔭᐅᕙᓪᓕᐊᓂᖏᓐᓂᒃ ᐊᒻᒪᓗ ᓱᕈᖅᑎᖅᑕᐅᕙᓪᓕᐊᑐᐃᓐᓇᕐᓂᖏᓐᓄᑦ 
ᐅᓗᕆᐊᓇᕈᑕᐅᓕᕐᒪᑕ ᐃᓚᖏᓐᓂᑦ ᐅᑭᐅᖅᑕᖅᑐᒥ ᑎᑭᑉᐸᒃᑐᓄᑦ ᐆᒪᔪᕐᓄᑦ, ᓄᓇᕐᔪᐊᕋᓗᒃᑯᑦ ᐃᖏᕐᕋᕙᖕᓂᖏᓐᓂᒃ ᑎᑭᓴᖅᐸᓪᓕᐊᓇᓱᐊᖅᓱᑎᒃ. ᐃᓄᐃᑦ 
ᓄᓇᖏᓐᓂ ᐅᐊᓕᓂᖅᐸᓯᖕᒦᒡᒍᔪᑦ ᓯᒡᔭᕆᐊᕐᔪᐃᑦ ᓄᖑᓕᑦᑎᐊᕐᒪᑕ ᐱᔾᔪᑕᐅᓂᖏᓐᓄᑦ ᐱᑕᖅᑕᐅᖃᑦᑕᓗᐊᕐᓂᖏᑦ ᓯᓚᑖᓂᒃ ᐅᑭᐅᖅᑕᖅᑑᑉ, ᐊᒻᒪᓗ 
ᐊᓯᖓᑕᐅᖅ ᓯᒡᔭᕆᐊᕐᔪᖅ ᖃᓪᓗᓈᑎᑐᑦ ᑕᐃᒎᑎᓕᒃ spoon-billed sandpiper−ᒥᒃᑕᐅᖅ ᓄᖑᓕᒑᓕᕐᒥᔪᖅ ᒫᓐᓇᐅᔪᖅ ᐊᖑᓇᓱᒃᑕᐅᓗᐊᖃᑦᑕᕐᓂᖏᓐᓄᑦ 
ᐅᑮᕕᒋᕙᒃᑕᖏᓐᓂ ᑕᐅᕙᓂ ᓂᒋᐊᑕ ᑲᓇᖕᓇᖅᐸᓯᐊᓂ ᐄᓯᐊᒥ, ᐃᓗᐊᓂ ᖁᖅᓱᖅᑑᑉ ᑕᕆᐅᑉ (Yellow Sea-ᖑᓂᕋᖅᑕᐅᔪᒥ). ᐱᑕᖃᕈᓐᓃᕐᓂᖏᑦ ᓯᒡᔭᒥᐅᑕᐃᑦ 
ᐊᒻᒪᓗ ᐅᓕᑉᐸᒃᑐᓂᒃ ᑎᓂᑉᐸᒃᑐᓂᒃ ᓇᔪᒐᖃᖅᑐᑦ ᓂᕆᐅᒋᔭᐅᓕᖅᐳᑦ ᐊᒥᓱᕈᕆᐊᕐᓂᐊᕐᓂᖅ ᐊᖏᔪᒥᒃ ᐱᓪᓗᒍ ᑕᕆᐅᑉ ᐳᖅᑐᓂᖓ ᐳᖅᑐᓯᒃᑲᓐᓂᕐᓂᐊᕐᓂᖓᓂᒃ 
ᐊᒻᒪᓗ ᓴᓇᕝᕕᐅᕙᓪᓕᐊᑐᐃᓐᓇᕐᓂᖏᓐᓄᑦ. ᐃᓚᖏᑦ ᑎᑭᖃᑦᑕᖅᑐᑦ ᐊᕐᕋᒍᑕᒫᖅ ᑕᕆᐅᕐᒥᐅᑕᐃᑦ ᐆᒪᔪᐃᑦ ᐅᑭᐅᖅᑕᖅᑐᕐᒧᐊᖅᐸᒃᑐᑦᑕᐅᖅ ᐃᓛᒍᑦ 
ᑎᑭᓴᖅᐸᓪᓕᐊᓕᕐᓂᖏᓐᓂᒃ ᔭᒐᐃᕕᐅᓯᒪᓕᕐᒥᔪᑦ ᓇᔪᖅᐸᓚᐅᖅᑕᕋᓗᐊᖏᓐᓂᒃ ᐅᕝᕙᓗᓐᓃᑦ ᐱᐅᖏᓗᐊᓕᖅᓯᒪᓪᓗᑎᒃ ᓇᔪᖅᐸᓚᐅᖅᑕᖏᑦ ᐅᑭᐅᖅᑕᖅᑐᖅᐸᓯᐊ 
ᓯᓚᑖᓃᑦᑐᓂᒃ, ᑭᓯᐊᓂ ᑕᐃᒃᑯᐊ ᐊᓯᔾᔨᖅᓯᒪᔪᑦ ᑎᑎᕋᕈᑕᐅᓯᒪᑦᑎᐊᖏᑦᑐᒻᒪᕆᐅᕗᑦ ᓱᓕ ᒫᓐᓇᐅᔪᖅ.

ᐅᓗᕆᐊᓇᖅᑐᒦᓕᕐᓂᖏᑦ ᑎᑭᑉᐸᒃᑐᑦ ᐆᒪᔪᐃᑦ ᐊᕐᕋᒍᑕᒫᖅ ᓴᐳᓐᓂᐊᖅᑕᐅᓯᒪᖃᑦᑕᕆᐊᖃᖅᑐᑦ ᐊᕐᕋᓕᒫᖅ, ᓇᐅᒃᑰᕐᕕᒋᕙᒃᑕᓕᒫᑦᓯᐊᖏᓐᓂ ᐊᒻᒪᓗ 
ᐊᒥᓱᒐᓴᒻᒪᕆᐅᔪᓂᒃ ᓄᓇᕐᔪᐊᕐᒥ ᑭᒡᓕᓕᐅᖅᑕᐅᓯᒪᔫᒐᓗᐊᒃᑯᑦ. ᐊᑑᑎᖃᑦᑎᐊᖅᑐᓂᒃ ᐊᐅᓚᑕᐅᓂᖏᑦ ᐊᑕᐅᓰᓐᓇᕐᒥᒃ ᐊᕕᒃᑐᖅᓯᒪᓂᕐᒦᑦᑐᓄᑦ 
ᓱᕙᓕᑭᐊᕈᖅᑎᑕᐅᓯᒪᔪᓐᓇᕐᒪᑦ ᐊᓯᖏᓐᓄᑦ ᐱᐅᖏᑦᑐᒥᒃ ᐊᑐᖃᑦᑕᕐᓂᖏᓐᓄᑦ ᐊᓯᖏᓐᓂᒃ ᓄᓇᓕᐊᓗᖕᓂ. ᐅᑭᐅᖅᑕᖅᑐᒥᐅᑕᐃᑦ ᑎᖕᒥᐊᖑᕙᒃᑐᑦ 
ᐊᔾᔨᒌᖏᑦᑑᑏᑦ ᐅᖓᓯᒃᑐᒃᑰᖃᑦᑕᕐᒪᑦ ᑎᑭᑉᐸᓪᓕᐊᓇᓱᐊᕐᓂᕐᒥᓂᒃ, ᓂᕈᑐᔪᐊᓪᓗᒃᑯᓪᓗᑦ, ᑕᐃᒪᐃᒪᓪᓗ ᐅᑭᐅᖅᑕᖅᑐᒧᑦ ᑎᑭᑉᐸᒃᑐᑦ ᐊᕐᕋᒍᑕᒫᖅ ᑎᖕᒥᐊᑦ 
ᓴᐳᓐᓂᐊᖅᑕᐅᔭᕆᐊᖃᕐᓂᖏᑦ ᓱᓕᔪᒻᒪᕆᖕᒥᒃ ᓄᓇᕐᔪᐊᓕᒫᒧᑦ ᐃᓱᒪᓘᖕᓇᖅᐳᖅ, ᐱᒻᒪᕆᐊᓘᓗᑎᒡᓗ ᓄᓇᒥᐅᑕᓄᑦ ᓇᓂᑐᐃᓐᓇᖅ ᐊᒻᒪᓗ ᑕᒪᐃᓐᓄᑦ 
ᐊᔾᔨᒌᖏᓐᓂᖃᕐᓂᖏᓐᓄᑦ ᐆᒪᔪᐃᑦ ᐅᑭᐅᖅᑕᖅᑐᒥ ᐅᖓᑖᓃᓗ.

ᐊᔾᔨᓕᐊᖓ: ᔾᔮᓐ ᕙᓐ ᑎ ᑳᒻ Jan van de Kam



11ᐅᑭᐅᖅᑕᖅᑐᒥ ᐊᔾᔨᒋᖏᑦᑑᑏᑦ ᐆᒪᔪᐃᑦ ᖃᓄᐃᓕᖓᓂᖏᓐᓂᒃ ᖃᐅᔨᓴᖅᑕᐅᓚᐅᖅᑐᓂᒃ ᑐᑭᓕᐅᕈᑕᐅᓂᖏᑦ

ᓄᓇᕐᔪᐊᑉ ᐅᑭᐅᖅᑕᖅᑐᖅᐸᓯᓕᒫᖓᓂ 
ᓇᓃᖃᑦᑕᕐᓂᖏᑦ ᐊᒻᒪᓗ ᐱᑕᖃᓕᕈᓐᓇᕐᓂᖏᑦ 
ᐅᖅᓱᐊᓗᒃᓯᐅᕐᕕᐅᓕᕈᓐᓇᖅᑐᑦ (ᐊᒥᐊᓕᑲᒥᐅᓄᑦ ᓄᓇᐃᑦ 
ᖃᐅᔨᓴᕐᓯᒪᓂᖏᑦ, 2011)

ᐱᒻᒪᕆᐅᔪᖅ ᖃᐅᔨᔭᐅᓯᒪᔪᖅ 4: ᐸᒡᕕᓴᒃᑕᐅᓂᖏᑦ ᐊᒻᒪᓗ ᓇᔪᖅᐸᒃᑕᖏᑦ ᓱᕈᖅᑎᖅᑕᐅᓂᖏᓐᓄᑦ 
ᒥᑭᒡᓕᕙᓪᓕᕈᑕᐅᔪᓐᓇᖅᑐᖅ ᐅᑭᐅᖅᑕᖅᑐᒥ ᐊᔾᔨᒋᖏᑦᑑᑎᓂᒃ ᐆᒪᔪᖃᕐᓂᕐᒥᒃ ᐊᒻᒪᓗ ᐱᕕᒃᓴᖃᕈᓐᓇᕐᓂᖏᓐᓄᑦ 
ᑭᐅᖅᑕᖅᑐᒥᐅᑕᐃᑦ ᐃᓄᐃᑦ ᐊᒻᒪᓗ ᐳᓚᕋᑎᑦ ᖁᕕᐊᒋᔭᖃᕈᓐᓇᕐᓂᖏᓐᓂᒃ ᓄᓇᒥᐅᑕᖁᑎᒋᔭᐅᔪᓂᒃ.

ᐊᖅᑯᑏᓪᓗ, ᐱᕐᕙᓪᓛᖏᓐᓇᖅᑐᓪᓗ/ᑐᓴᖅᓴᐅᔪᖃᐃᓐᓇᖅᑐᑦ, ᓱᓪᓗᓕᐊᓗᐃᑦ, ᐃᒪᕐᒥᒃ
ᓯᒥᒃᑎᖅᓯᒪᔾᔪᑏᑦ ᓴᓇᔭᐅᓯᒪᔪᐊᓗᐃᑦ, ᐃᑰᑕᖅᑕᐅᔪᑦ ᐊᒻᒪᓗ ᐅᔭᕋᖕᓂᐊᕐᕖᑦ, 
ᐱᐅᔪᓐᓃᕈᑕᐅᕙᓪᓕᐊᔪᑦ ᐃᖃᓗᒃᓯᐅᕈᓯᐅᕙᒃᑐᑦ ᐊᒻᒪᓗ ᐊᓯᖏᑦ ᐊᑐᖅᑕᐅᕙᓪᓕᐊᑐᐃᓐᓇᖅᑐᑦ 
ᑐᕌᖓᓪᓗᑐᖅᑐᓂᒃ ᐊᓯᐊᒎᒐᓗᐊᕐᓗᑦ ᓱᕈᖅᑎᕆᕙᓪᓕᐊᖃᑕᐅᔪᑦ ᓇᔪᒐᕆᔭᐅᔪᑐᖃᐅᕙᒃᑐᓂᒃ 
ᐊᒻᒪᓗ ᐆᒫᔪᕐᓂᒃ, ᐊᒃᓱᕈᕐᓇᖅᓯᕙᓪᓕᐊᑐᐃᓐᓇᖅᓱᑎᒃ ᐅᑭᐅᖅᑕᖅᑐᒥ ᐊᕙᑎᒋᔭᐅᔪᓂ 
ᐃᓚᖏᓐᓂ. ᐃᓚᖏᑦ ᐃᖃᓗᒃᓯᐅᕈᓰᑦ ᐊᑐᖅᑕᐅᕙᓕᖅᑐᑦ ᓲᕐᓗ ᓇᑎᐊᓂᒃ ᐃᒪᐅᑉ 
ᑲᓕᑦᑎᑐᐃᓐᓇᖃᑦᑕᕐᓂᖏᓐᓂᒃ ᓱᕈᐃᓯᒪᔪᓐᓇᑦᑎᐊᕐᒪᑕ ᐊᒃᑐᖅᑕᐅᓴᕋᐃᑦᑐᓂᒃ ᑕᕆᐅᑉ 
ᐃᖃᖓᓃᕐᒥᐅᑕᐅᕙᒃᑐᓂᒃ ᓇᑎᐊᓂᒃ ᐆᒪᔪᐃᑦ ᐊᒻᒪᓗ ᓇᔪᖃᑕᐅᕙᒃᑐᓂᒃ ᐊᓯᖏᓐᓂᒃ 
ᑕᒪᓂᒃᑯᓇᓂ. ᓴᓇᔭᐅᓂᖏᑦ ᐊᖅᑯᑏᓪᓗ ᓱᓪᓗᓕᐊᓗᐃᓪᓗ ᓱᕈᖅᑎᕈᑕᐅᓯᒪᓕᖅᑐᑦ ᓄᓇᒥᒃ, 
ᐊᐅᒃᑎᑕᐅᓂᖏᓐᓂᒃ ᖁᐊᖑᐃᓐᓇᖅᑐᑦ ᓄᓇᐃᑦ ᐃᓗᓕᖏᑦ, ᐊᒻᒪᓗ ᐊᓯᔾᔨᖅᓂᖏᓐᓄᑦ 
ᐱᕈᖅᑐᓪᓗ ᐃᒪᖁᑎᒋᔭᐅᔪᓪᓗ. ᑐᓴᖅᓴᐅᓂᖃᐃᓐᓇᖅᑐᑦ ᑕᕆᐅᕐᒦᑦᑐᓂᒃ ᐊᒻᒪᓗ 
ᓄᓇᒥᒃ ᓴᔪᒃᑎᑦᑎᖃᑦᑕᕐᓂᕐᒃᒧᑦ ᓇᓂᓯᓇᓱᐊᕈᓯᖃᖃᑦᑕᕐᖅ ᐊᒻᒪᓗ ᐃᑰᑕᖅᑕᐅᔪᓂᒃ 
ᐊᒃᑐᖅᑕᐅᓯᒪᓕᖃᑦᑕᕐᓂᖏᓐᓄᑦ ᐱᐅᓯᑐᖃᕆᕙᒃᑕᕋᓗᐊᖏᑦ ᐊᕐᕖᓪᓗ ᕿᓇᓗᒐᐃᓪᓗ ᐊᓯᖏᓪᓗ 
ᐆᒪᔪᐃᑦ. ᑐᒃᑐᐃᑦ ᓂᕆᖃᑦᑕᕐᓂᖏᑦ ᓄᓇᒥᒃ ᐃᑲᔪᕐᓂᖃᖅᑐᒻᒪᕆᐊᕙᒃᓱᑎᒃ ᐊᔾᔨᒋᖏᑦᑐᑎᐅᔪᓄᑦ 
ᐊᓯᖏᓐᓄᑦ ᐆᒪᔪᕐᓄᑦ, ᐊᔾᔨᒌᖏᑦᑐᑏᑦ ᐱᔾᔪᑕᐅᓪᓗᑎᒃ, ᐊᒻᒪᓗ ᐊᑑᑎᓕᒻᒪᕆᐊᓘᔪᓐᓇᕋᖅᑎᓪᓗᒋᑦ 
ᐃᒡᓗᐊᓄᖓᖅᑎᑦᑎᕙᓪᓕᐊᓇᓱᐊᕈᓐᓇᕐᓂᕐᒧᑦ/ᓴᖑᑎᔪᔾᔪᑕᐅᔪᓐᓇᕋᓗᐊᖅᓱᑎᒃ ᐃᓚᖏᓐᓂᒃ 
ᐊᒃᑐᖅᑕᐅᓯᒪᓕᐊᓂᒃᑐᓂᒃ ᓯᓚᐅᑉ ᐊᓯᔾᔨᖅᓯᒪᓂᖓᓄᑦ, ᓂᕆᔭᒃᓴᖃᕈᓐᓇᕐᓂᖏᑦ 
ᓱᕈᖅᐸᓪᓕᐊᓯᒪᑐᐃᓐᓇᕆᕗᑦ ᓄᓇᖕᓕᓂ ᐅᑭᐅᖅᑕᖅᑑᓂᕐᒥᒃ ᐱᓗᐊᖅᑐᒥᒃ ᐊᕕᒃᑐᖅᓯᒪᔪᑦ 
ᐃᓗᓕᖏᓐᓂ ᓇᔪᖅᐸᒃᑕᑐᖃᕋᓗᐊᖏᑦ ᓱᕈᖅᑕᐅᓯᒪᓕᖅᑎᓪᓗᒋᑦ.

ᐊᒥᓲᓂᖅᓴᐅᕗᑦ ᑕᒪᒃᑯᓇᖓᑦ ᐊᒃᓱᕈᕐᓇᕈᑕᐅᓕᖅᑐᓂᒃ ᒫᓐᓇᐅᔪᖅ ᓴᖅᑭᓚᕿᓯᒪᔪᑦ 
ᐅᖅᓱᐊᓗᒃᓯᐅᓂᕐᒥᒃ, ᒐᓴᓖᒃᓴᖅᓯᐅᕐᓂᕐᒥᒃ ᐊᒻᒪᓗ ᐅᔭᕋᖕᓂᐊᒐᒃᓴᖅᓯᐅᕐᓂᒥᒃ ᓄᓇᒥᒃ. 
ᑕᕆᐅᕐᒥ ᐃᒪᕐᓂᒃ ᐅᖅᓱᐊᓗᒃᓯᐅᕐᓂᖏᑦ ᒐᓴᓖᒃᓴᖅᓯᐅᕐᓂᖏᓪᓗ ᓴᓇᖃᑦᑕᕐᓂᖏᓪᓗᑦᑕᐅᖅ 
ᐱᒋᐊᓕᓵᖅᓯᒪᒐᒥᒃ ᐅᑭᐅᖅᑕᖅᑑᑉ ᐊᕕᒃᑐᖅᓯᒪᓂᖓᓂ, ᓱᓕᑦᑕᐅᖅᖏᓛᒃ ᓂᕆᐅᖕᓇᕈᓐᓇᖅᓯᒋᕗᑦ 
ᐊᒥᓱᕈᖅᐸᓪᓕᐊᑐᐃᓐᓇᕐᓂᐊᕐᓂᖏᑦ ᖁᓕᒐᓴᐅᓈᖅᑎᖅᓯᒪᓂᐊᕐᒥᔪᓂᒃ ᐊᕐᕋᒍᓂᒃ ᐊᒡᒋᖅᑐᓂ, 
ᐊᒃᑐᐃᓂᖃᕐᓂᐊᕐᒥᔪᓂᒃ ᑐᓴᖅᓴᐅᔪᖃᐃᓐᓇᖅᑐᓂᒃ ᐊᒻᒪᓗ ᐊᓯᖏᓐᓂᒃ ᐅᒪᔪᕐᓄᑦ 
ᐸᒡᕕᓴᒍᑕᐅᖃᑦᑕᕐᓂᐊᖅᑐᓂᒃ. ᑕᒪᒃᑯᐊ ᐊᒃᑐᖅᑕᐅᓯᒪᓂᖏᑦ ᐊᑯᓂᐊᓗᒃ ᑲᔪᓯᓂᖃᕈᓐᓇᖅᐳᑦ 
ᐱᓕᕆᔪᓐᓃᖅᓯᒪᓕᕋᓗᐊᖅᑎᓪᓗᒋ ᑭᖑᓂᑐᖄᒍᑦ. ᓇᔪᖅᑕᐅᕙᒃᑐᑦ ᓄᓇᐃᓪᓗ ᐃᒪᐃᓪᓗ 
ᓱᕈᕈᑕᐅᓯᒪᖃᑦᑕᓚᐅᖅᑐᑦ ᐱᑕᖃᕈᓃᕋᓗᐊᕈᑎᒃ, ᖃᓄᐃᑦᑐᓃᕈᓐᓇᕐᓂᖏᑦ (ᒪᒥᓴᖅᐸᓪᓕᐊᓂᖏᑦ) 

ᓱᒃᑲᐃᑦᑐᒻᒪᕆᐅᒐᔪᒃᐳᑦ ᐅᑭᐅᖅᑕᖅᑐᒦᑦᑐᓂᒃ. ᐅᓪᓗᒥᒧᑦ ᑎᑭᓪᓗᒍ, ᑕᒪᕐᒥᑲᓴᐃᑦ ᐊᒃᑐᖅᑕᐅᓯᒪᓂᖏᑦ ᓄᓇᓕᖕᓂᑐᐃᓐᓇᐃᓐᓇᖅᑑᔭᕋᓗᐊᖅᓱᑎᒃ, ᐊᒥᓱᑦ 
ᐱᓕᕆᐊᖑᓂᐊᖅᑐᑦ ᑲᔪᓯᕙᓪᓕᐊᓕᖅᑐᑦ ᐊᕕᒃᑐᖅᓯᒪᓂᖏᓐᓂᒃ ᐅᑭᐅᖅᑕᖅᑑᑉ, ᐊᒻᒪᓗ ᓂᕆᐅᒋᔭᐅᓪᓗᑎᒃ ᐊᒥᓱᕈᖅᐸᓪᓕᐊᑐᐃᓐᓇᕐᓂᐊᕐᓂᖅ.

ᖃᓄᑎᒋ ᐊᒃᑐᖅᑕᐅᓯᒪᓂᖏᑦ ᑕᒪᒃᑯᐊ ᐃᓄᖕᓄᑦ ᐸᒡᕕᓴᖅᑕᐅᓯᒪᓂᕐᒧᑦ ᐃᓂᖃᕈᓐᓃᕈᑕᐅᓕᕈᓐᓇᖅᐳᑦ ᐆᒪᔪᕐᓄᑦ ᓇᔪᖅᐸᒃᑕᑐᖃᖏᓐᓂᒃ, ᐱᔾᔪᑎᖃᕐᓗᑎᒃ 
ᐊᖏᔪᒥᒃ ᐃᓂᖃᖅᑐᒦᑦᑎᐊᕈᓐᓇᕆᐊᖃᕐᓂᖏᓐᓄᑦ ᐊᒻᒪᓗ ᖃᓄᐃᓕᐅᖅᐸᖕᓂᖏᓐᓄᑦ ᐱᐅᓯᑐᖃᕐᒥᒍᑦ. ᐆᒪᔪᐃᑦ ᐊᖏᔪᐊᓗᖕᓂᒃ ᓇᔪᒐᖃᕆᐊᖃᓲᑦ 
ᐸᒡᕕᓴᖅᑕᐅᓯᒪᖏᑦᑐᓂᒃ, ᓱᕐᓗ ᑐᒃᑐᐃᓪᓗ ᑐᒃᑐᕌᓚᖑᓂᖅᓴᐃᓪᓗ, ᐃᒃᐱᒋᓴᕋᐃᑦᑐᒻᒪᕆᐅᖕᒪᑦ ᓱᕈᖅᑕᐅᓂᖏᓐᓂᒃ ᓇᔪᖅᐸᒃᑕᖏᑦ ᐊᒻᒪᓗ ᓱᕋᖅᑎᖅᑕᐅᓂᖏᓐᓂᒃ 
ᓴᓇᕝᕕᐅᓯᒪᓂᖏᓐᓄᑦ ᐱᓕᕆᐊᖑᔪᓄᑦ, ᓲᕐᓗ ᐊᖅᑯᓯᐅᕐᕕᐅᓯᒪᓂᖏᓐᓄᑦ ᐊᒻᒪᓗ ᖃᓂᒋᔭᖏᓃᑦᑎᓪᓗᒋᑦ ᐊᕙᓗᒋᔭᖏᓐᓂ ᓄᕐᕆᕕᒋᕙᒃᑕᖏᓐᓂ. 
ᐊᒥᓲᓂᖃᕐᓂᖏᑦ ᐊᖑᓇᓱᒃᑕᐅᓂᖅᓴᐅᕙᒃᑐᓂ ᐆᒪᔪᐃᑦ ᐃᓂᒃᓴᖃᕈᓐᓃᖅᑎᑕᐅᓴᕋᐃᓐᓂᖅᓴᐅᕙᖕᒪᑕ ᐃᓅᑉ ᐱᓕᕆᕙᖏᓐᓂᖏᓐᓄᑦ. ᐊᒃᓱᐊᓗᒃ ᓴᖏᔫᑎᓂᒃ 
ᐸᕐᓇᒍᑎᓕᐊᖑᓯᒪᒧᑦ ᓄᓇᒥᓗ ᑕᕆᐅᖅᐸᓯᖕᒥᓗ ᒥᑭᒡᓕᑎᕈᑕᐅᔪᓐᓇᖅᐳᑦ ᐱᐅᔪᓐᓃᖅᐸᓪᓕᐊᔾᔪᑕᐅᔪᓐᓇᖅᑐᓂᒃ ᐊᒃᑐᐃᓂᖃᕈᓐᓇᕐᓂᖅ ᓄᓇᓕᖕᓃᑦᑐᓂᒃ  
ᐸᒡᕕᓴᒃᑕᐅᖃᑦᑕᕐᓂᖏᓐᓂᒃ ᐊᒻᒪᓗ ᐅᔾᔨᖅᑐᖅᑕᐅᑦᑎᐊᕈᑎᒃ ᐊᒥᓱᕈᖅᐸᓪᓕᐊᓂᖏᓐᓄᑦ ᐃᓄᐃᑦ ᐊᒻᒪᓗ ᐱᓕᕆᕝᕕᐅᕙᓪᓕᐊᑐᐃᓐᓇᕐᓂᖏᓐᓄᑦ ᐊᖏᔪᑎᓂᒃ 
ᐊᐅᓚᑕᐅᑦᑎᐊᕐᓂᖅᓴᐅᒍᑎᒃ, ᐱᐅᓯᕙᓪᓕᕈᑕᐅᓯᒪᔪᓐᓇᕐᒪᑕ ᐱᐅᔫᑎᐅᔪᓐᓇᖅᑐᓄᑦ ᐊᔾᔨᒌᖏᑦᑐᓂᒃ ᐆᒪᔪᖃᐅᑦᑎᐊᕈᓐᓇᕐᓂᕐᒧᑦ.

ᑐᒃᑐᑦ ᐃᖏᕐᕋᕙᓪᓕᐊᓂᖏᓐ. ᐊᔾᔨᖁᑎᖓ: ᓲᓴᓐ ᒧᐊᕆᔅ Susan Morse

ᐱᒻᒪᕆᐅᔪᖅ ᖃᐅᔨᔭᐅᓯᒪᔪᖅ 5: ᓱᕈᕈᑕᐅᕙᓪᓕᐊᔪᑦ ᑕᒪᑭᖅᑐᓂᖔᑐᑦ ᐊᑯᓂᐅᓂᐊᖅᑐᒧᑦ ᓅᑕᐅᖃᑦᑕᕆᐊᖃᕐᓂᖏᓐᓄᑦ 
ᐊᒻᒪᓗ ᓄᓇᓕᖕᓂᖔᖅᑐᓂᒃ ᐅᓗᕆᐊᓇᕈᑕᐅᕗᑦ ᖃᓄᐃᖏᓂᖏᓐᓄᑦ ᐅᑭᐅᖅᑕᖅᑐᒥ ᐆᒪᔪᖃᕐᕕᐅᔪᓐᓄᑦ ᓄᓇᓄᑦ 
ᐃᒪᕐᓄᓪᓗ ᓇᔪᖅᑕᐅᕙᒃᑐᓄᑦ ᐱᐅᓯᑐᖃᕆᔭᐅᔪᓄᑦ.

ᐳᔪᕐᓗᑯᐃᑦ ᐊᒃᑐᐃᔪᓐᓇᕐᒪᑦ ᖃᓄᐃᖏᓐᓂᖏᓐᓂᒃ ᐊᑐᓂ ᐆᒪᔪᐃᑦ, ᐊᒻᒪᓗ ᐱᒻᒪᕆᐊᓘᓂᖏᓐᓂᒃ, 
ᕿᑐᖏᐅᕈᓐᓇᕐᓂᖏᓐᓂᒃ ᐊᒻᒪᓗ ᐊᐅᓚᑦᑎᐊᕈᓐᓇᕐᓂᖏᓐᓂᒃ ᓇᔪᖅᑕᐅᕙᒃᑐᓂ ᐆᒪᕝᕕᐊᔪᓐᓇᕐᓂᖅ. 
ᐳᖅᑐᔪᒃᑲᓪᓚᒻᒪᕋᖕᓃᒻᒪᑦ ᓱᕈᕐᓇᖅᑐᖃᕐᓂᖏᑦ ᑎᑎᕋᖅᑕᐅᓯᒪᓕᖅᓱᑎᒃ ᐊᒥᓱᒐᓴᖕᓂᒃ ᐅᑭᐅᖅᑕᖅᑐᒥ 
ᐆᒪᔪᓂᒃ, ᐃᓚᒋᔭᐅᓪᓗᑎᒃ ᑕᒪᒃᑯᓄᖓ ᑕᐃᒃᑯᐊ ᓇᓄᐃᑦ, ᕿᓇᓗᒐᐃᑦ, ᐃᓚᖏᓪᓗ ᑕᕆᐅᕐᒦᓲᑦ ᑎᖕᒥᐊᑦ, 
ᑭᓯᐊᓂ ᓱᓕ ᖃᐅᔨᓴᖅᑕᐅᓯᒪᓂᖏᓐᓂᒃ ᓴᕿᐅᒪᔪᖃᑦᑎᐊᖏᑦᑐᖅ ᑕᒪᒃᑯᐊ ᐊᒃᑐᐃᓂᖃᕐᒪᖔᑕ 
ᐊᒥᓲᑎᖏᓂᖏᓐᓂᒃ. ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐊᒃᑐᐃᓂᖃᕈᓐᓇᕐᒪᑦ ᐊᖅᑯᑎᒋᔭᐅᓕᕈᓐᓇᕐᓂᕐᒧᑦ 
ᓱᕈᕐᓇᖅᑐᖅᑖᕈᑕᐅᔪᓐᓇᕐᓂᖅ ᐊᕙᑎᒧᑦ; ᐃᓚᖃᖅᓱᑎᒃ ᓴᕿᑎᑕᐅᓂᖏᓐᓂᒃ ᓱᕈᕐᓇᖅᑐᑦ 
ᓯᕗᓂᐊᒍᑦ ᐊᑦᑐᖏᖅᑕᐅᓯᒪᐃᓐᓇᖅᑐᓂᒃ ᓯᑯᒧᑦ ᐊᐅᔪᐃᑦᑐᕐᓄᑦ ᐊᒻᒪᓗ ᓄᓇᐃᑦ ᐃᓗᐊ 
ᖁᐊᖑᐃᓐᓇᕈᓐᓇᕐᓂᖓᓄᑦ. ᐊᒥᓱᕈᖅᐸᓪᓕᐊᑐᐃᓐᓇᖅᑎᓪᓗᒋᑦ ᐊᖏᔫᑎᓂᒃ ᓄᓇᒥᒃ ᐱᓕᕆᐊᖃᖅᑐᑦ 
ᐅᑭᐅᖅᑕᖅᑐᒥ ᐱᔾᔪᑕᐅᓂᐊᖅᑐᑦ ᓄᓇᓕᖕᓂ ᓱᕈᕐᓇᖅᑐᖃᓕᖅᐸᓪᓕᐊᓂᕐᒧᑦᑕᐅᖅ.

ᐱᑕᖃᐃᓐᓇᓕᒫᓕᖃᑦᑕᖅᑐᑦ ᓱᕈᕐᓇᖅᑐᑦ ᐊᒻᒪᓗ ᐅᖁᒪᐃᑦᑑᑏᑦ ᓴᕕᕋᔭᐃᑦ ᓲᕐᓗ ᐊᑭᕐᕈᔭᓖᑦ, ᐊᑭᕈᑦ 
ᐊᒻᒪᓗ ᐸᑐᓖᒃᓴᔭᓄᑦ ᐃᓚᔭᐅᕙᒃᑐᑦ ᑳᑦᑎᔭᒻᖑᓂᕋᑕᖅᐅᔪᑦ ᐅᖓᓯᒃᑐᕐᒥᖔᖅᑐᑦ ᖃᓗᓈᓂᒃ ᑎᑭᖃᑦᑕᕐᒪᑕ 
ᓯᓚᒃᑯᓪᓗ ᐃᒪᒃᑯᓪᓗᑦ ᐅᑭᐅᖅᑕᖅᑐᒧᑦ. ᑕᐅᕗᖔᕌᖓᒥᒃ, ᐱᕈᖅᐸᓪᓕᐊᓕᖃᑦᑕᕐᒪᑕ ᓂᕆᒋᔭᐅᖃᑦᑕᕐᓂᕐᒥᒃ 
ᐊᒻᒪᓗ ᐊᒃᑐᐃᓂᖃᕈᓐᓇᖅᓱᑎᒃ ᐊᑐᓂ ᐆᒪᔪᓂᒃ ᐃᓄᖕᓂᒡᓗ. ᐃᓚᖏᑦ ᓱᕈᕐᓇᖅᑐᓖᑦ ᓲᕐᓗ DDT−ᒥᒃ 
ᐊᒻᒪᓗ PCB−ᒥᒃ ᓄᖑᑦᑐᓐᓇᖏᓐᓂᕋᖅᑕᐅᔪᓂᒃ ᐊᒥᓲᔪᓐᓂᖅᐸᓪᓕᐊᓯᒪᓕᖅᑐᑦ ᒪᓕᒃᑕᐅᓂᖏᓐᓄᑦ 
ᓄᓇᕐᔪᐊᕐᒥᐅᑕᐃᑦ ᑲᑐᔾᔨᖃᑎᒌᒃᑐᐃᓐᓇᐅᓂᖏᓐᓄᑦ ᖃᓄᐃᓕᐅᕆᐊᖅᓯᒪᓂᖏᓐᓄᑦ ᓲᕐᓗ ᑕᐃᑲᖓᑦ 
ᔅᑖᒃᕼᐅᓪᒥᒃ ᑲᑎᒪᕐᔪᐊᕐᓂᕐᒥᒃ ᐱᑕᖃᕈᓐᓃᕈᓐᓇᖏᑦᑐᒥᒃ ᓱᕈᕐᓇᖅᑐᓕᕆᓂᕐᒥᒃ, ᐊᒻᒪ ᓗᐊᓯᖏᑦ 
ᐱᑕᖃᐃᓐᓇᖅᑐᑦ ᐊᒻᒪᓗ ᓄᑖᑦ ᓴᓇᔭᐅᓵᖅᓯᒪᓕᖅᑐᑦ ᓱᕈᕐᓇᖅᑐᑦ ᓱᓕ ᐊᒥᓱᓄᑦ ᓇᓂᑐᐃᓐᓇᖅ 
ᐊᑐᖅᑕᐅᕙᖕᒪᑕ. ᐊᒻᒪᓗᑦᑕᐅᖅ, ᓄᓇᕐᔫᑉ ᐆᑕᕆᒃᑯᑎᐊᓗᐊᓂᒃ ᑕᑯᒃᓴᐅᖏᑦᑐᒥᒃ ᓄᖑᓴᐃᕙᓪᓕᐊᔾᔪᑎᑦ 
ᐃᓚᒃᓴᔭᓕᐊᖑᓯᒪᔪᑦ ᓯᓚᒦᑦᑐᑦ ᐱᔾᔪᑕᐅᔪᓐᓇᕐᒥᑦ ᓴᕿᐅᒪᑎᑦᑎᓗᐊᓕᕐᓂᕐᒧᑦ ᐆᑕᕐᓇᕈᓐᓇᖅᑐᒥᒃ 
ᖃᐅᒪᖃᕐᓂᕐᒥᒃ, ᐱᐅᔪᓐᓃᕈᑕᐅᔪᓐᓇᑦᑎᐊᖅᓱᑎᒃ ᐆᒪᔪᓄᑦ ᑕᑯᒃᓴᐅᔪᓄᑦ ᑕᑯᒃᓴᐅᖏᑦᑐᓄᓪᓗ.

ᐅᔭᕋᖕᓂᐊᖃᑦᑕᕐᓂᖅ, ᐅᖅᓱᐊᓗᖕᓂᐊᕐᓂᖅ ᐊᒻᒪᓗ ᒐᓴᓖᒃᓴᖅᓯᐅᕐᓂᕐᒥᒃ ᐱᓕᕆᐊᖑᔪᑦ, ᐅᑭᐅᖅᑕᖅᑐᒥ ᓄᓇᓕᕕᓃᑦ ᐊᒻᒪᓗ ᕿᒪᒐᐅᑐᐃᓐᓇᕐᓂᑯᑦ ᓲᕐᓗ 
ᐅᓇᖅᑕᖅᑐᒃᓴᓄᑦ ᓇᔪᖅᑕᐅᕙᓚᐅᖅᓯᒪᔪᑦ ᒫᓐᓇᐅᓕᖅᑐᖅ ᓯᕗᓂᒃᓴᒧᓪᓗ ᓇᑭᖔᕐᕕᐅᔪᓐᓇᖅᓯᖕᒥᔪᑦ ᐳᔪᕐᓗᖕᓂᒃ, ᐊᒃᑕᑯᓂᒃ, ᐃᑎᕈᕐᓂᒃ ᐊᒻᒪᓗ ᕿᕐᓂᖅᑐᓂᒃ 
ᐃᓯᕆᓂᕐᒥᒃ ᐅᑭᐅᖅᑕᖅᑑᑉ ᐃᓗᐊᓂ. ᐅᓗᕆᐊᓇᕐᓂᖏᑦ ᐱᒻᒪᕆᐅᔪᓐᓇᖅᑐᒥᒃ ᐊᖏᔪᐊᓗᖕᒥᒃ ᐅᖅᓱᐊᓗᖕᒥᒃ ᑯᕕᓯᔪᖃᕈᓐᓇᕐᓂᖅᑕᐅᖅ ᑕᕿᐅᕐᒥ ᐃᒪᕐᓂ 
ᐊᒃᓱᐊᓗᒃ ᐱᒻᒪᕆᐅᓪᓗᓂ ᐅᓗᕆᐊᓇᕈᑕᐅᒋᕗᖅ ᑕᕆᐅᕐᒥᐅᑕᓄᑦ ᐆᒪᔪᖃᕐᓂᕐᒧᑦ ᐱᕈᖅᑐᖃᕐᓂᕐᒧᓪᓗ, ᐱᓗᐊᖅᑐᒥᒃ ᑕᐃᒃᑯᓂᖓ ᐊᑕᕝᕕᖃᖅᑐᓂᒃ ᑕᕆᐅᕐᒥᒃ 
ᓯᑯᒥᒃ, ᐱᔾᔪᑕᐅᓂᖏᓐᓄᑦ ᖃᓄᐃᓕᐅᕆᐊᕈᑕᐅᒋᐊᕈᓐᓇᕐᓂᖏᑦ ᐊᔪᕐᓇᖅᑐᒻᒪᕆᐅᔪᓐᓇᕐᒪᑕ ᐊᒻᒪᓗ ᑯᕕᔪᖃᕋᔭᖅᐸᑦ ᐅᖅᓱᐊᓗᖕᒥᒃ ᐱᑕᖃᐃᓐᓇᕈᓐᓇᕋᔭᕐᒪᑕ 
ᐊᑯᓂᐊᓗᒃ. ᐅᖅᓱᐊᓗᖕᒥᒡᓗᑯᕕᔪᖃᕋᔭᖅᐸᑦ ᓄᓇᒦᑦᑐᓂᒃ ᐱᓗᐊᖏᓐᓂᖅᓴᐅᒐᓗᐊᖅᓱᓂ, ᓱᓕ ᐱᒻᒪᕆᐊᓘᓪᓗᓂ ᐅᓗᕆᐊᓇᕐᓂᖃᕆᕗᖅ ᓄᓇᒥᐅᑕᓄᑦ ᐊᒻᒪᓗ 
ᑕᕆᐅᖑᖏᑦᑐᓄᑦ ᐃᒪᕐᓄᑦ. ᕿᒪᑯᕕᓃᑦᑕᐅᖅ ᐊᒻᒪᓗ ᐆᑕᕐᓇᖅᑐᖃᐅᖅᑐᑦ ᑕᑯᒃᓴᐅᖏᑦᑐᓂᒃ ᑕᐃᔅᓱᒪᓂᓂᑕᕐᓂᒃ ᐅᓇᖅᑕᖅᑐᒃᓴᐃᓪᓗ ᐊᓯᖏᓐᓄᓪᓗ ᐃᓄᖕᓄᑦ 
ᐱᓕᕆᕝᕕᕕᓂᐅᔪᑦ ᐊᒃᑐᐃᓂᖃᕐᓂᐊᕐᒥᑕ ᐊᒻᒪᓗ ᑲᔪᓰᓐᓇᕐᓂᐊᖅᑐᑦ ᐊᒃᑐᐃᓂᖃᕐᓂᕐᒥᒃ ᐊᔾᔨᒌᖏᑦᑑᑎᐅᔪᓂᒃ ᐆᒫᔪᕐᓂᒃ ᑕᐅᕙᓂ ᐊᕕᒃᑐᖅᓯᒪᓂᖏᓐᓂ. 
ᐅᑭᐅᖅᑕᖅᑐᒥ ᓄᓇᓖᑦ ᐊᒥᓱᑦ ᐊᒃᑐᐃᓂᖃᕐᒪᑕ ᓄᓇᒥᓂᒃ, ᑕᐃᒃᑯᐊᓗ ᒥᑭᒡᓕᑎᖅᑕᐅᔪᓐᓇᕐᓂᖏᑦ ᐃᑲᔪᕐᓂᖃᕐᓂᐊᖅᑐᑦ ᓄᓇᓕᖏᓐᓂᒃ ᐊᕙᑎᖏᓐᓂᒃ ᐊᒻᒪᓗ 
ᐊᖏᓂᖅᓴᒃᑯᑦ ᓄᓇᕐᔪᐊᕐᒥ ᐱᓇᓱᐊᕈᑕᐅᕙᓪᓕᐊᓕᖅᑐᓂᒃ ᓱᕈᖅᓇᖅᑐᖃᑎᑦᑎᑕᐃᓕᒪᕙᓪᓕᐊᓇᓱᐊᕐᓂᕐᒥᒃ.

ᐊᒃᐸ. ᐊᔾᔨᖁᑎᖓ: ᐆᓕ ᔨ. ᓕᐅᑕᓐ  Ole J. Liodden

ᓇᓂ ᐅᒥᐊᕐᔪᐊᑦ ᐱᓂᕐᓗᒃᓯᒪᔪᕕᓂᐅᓂᖏᑦ ᐊᒻᒪᓗ 
ᐱᕐᓘᕿᔪᕕᓂᐅᓂᖏᑦ 1995-2004 (AMSA, 2009)



13ᐅᑭᐅᖅᑕᖅᑐᒥ ᐊᔾᔨᒋᖏᑦᑑᑏᑦ ᐆᒪᔪᐃᑦ ᖃᓄᐃᓕᖓᓂᖏᓐᓂᒃ ᖃᐅᔨᓴᖅᑕᐅᓚᐅᖅᑐᓂᒃ ᑐᑭᓕᐅᕈᑕᐅᓂᖏᑦ

ᓄᖒᑦᑎᕙᓪᓕᓪᐊᓲᑦ ᐊᓯᖏᓐᓂᒃ ᐱᕈᖅᑐᓂᒃ ᐱᕈᖅᓯᐊᑦ, ᐊᐃᔅᓚᓐᑦ.  ᐊᔾᔨᖁᑎᖓ: ᓯᒍ 
ᒪᒡᓇᓴᓐ Sigurður H Magnússon

.
ᐱᒻᒪᕆᐅᔪᖅ ᖃᐅᔨᔭᐅᓯᒪᔪᖅ 6: ᒫᓐᓇᐅᔪᖅ ᐊᒥᓲᖏᒻᒪᑕ ᑎᑭᐊᓯᒪᔪᑦ ᐃᓇᖐᔪᓐᓇᖅᑐᑦ/ᑭᖑᕝᕖᕈᓐᓇᖅᑐᑦ 
ᐱᑕᖃᕈᓐᓃᖅᑎᑦᑎᖔᕈᓐᓇᖅᑐᑦ ᐆᒪᔪᖃᑎᒥᓂᒃ ᐆᒪᔪᕐᓂᒃ ᐅᑭᐅᖅᑕᖅᑐᒥ, ᑭᓯᐊᓂ ᐊᒥᓲᓂᖅᓴᐃᑦ ᓂᕆᐅᒋᔭᐅᕙᓪᓕᐊᓕᖅᐳᑦ 
ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐊᒻᒪᓗ ᐃᓄᐃᑦ ᐱᓕᕆᕙᓪᓕᐊᑐᐃᓐᓇᕐᓂᖏᓐᓄᑦ.

ᓄᓇᕐᔪᐊᓕᒫᒥ, ᐸᒡᕕᓇᖅᑐᒻᒪᕇᑦ ᐃᓃᖅᓯᓯᒪᔪᓐᓇᖅᑐᑦ/ᑭᖑᕝᕕᖔᕈᓐᓇᖅᑐᑦ ᓄᖑᑎᕆᓂᕐᒥᓄᑦ ᐊᓯᖏᓐᓂᒃ ᐆᒪᔪᓂᒃ ᐃᓱᒪᒋᔭᐅᕗᑦ ᑐᒡᓕᖅᐹᕆᔭᐅᓂᖅ 
ᐱᒻᒪᕆᐅᓂᖅᐹᖑᔪᓂᒃ ᐅᓗᕆᐊᓇᕈᑕᐅᓂᕐᒧᑦ ᐊᔾᔨᒌᖏᒃᑑᑎᐅᔪᓄᑦ ᐆᒪᔪᑦ ᐱᑕᖃᕈᓐᓃᖅᐸᓪᓕᐊᔾᔪᑕᐅᔪᓐᓇᕐᓂᖅ. ᑕᒪᒃᑯᐊ ᐆᒪᔪᐃᑦ ᑎᑭᑎᑕᐅᖃᑦᑕᖅᓯᒪᕗᑦ 
ᐃᓄᖕᓄᑦ ᐱᓕᕆᓂᖏᓐᓄᑦ, ᐱᕈᕈᓐᓇᖅᑐᐊᓘᓪᓗᑎᒃ ᐊᒻᒪᓗ ᓯᐊᒻᒪᒃᑎᖅᐸᓪᓕᐊᔪᓐᓇᖅᓱᑎᒃ ᓇᒧᑐᐃᓐᓇᖅ ᓄᑖᒥᒃ ᐊᕙᑎᑖᕆᓯᒪᓕᖅᑕᖏᓐᓂᒃ, 
ᐅᓗᕆᐊᓇᕈᑕᐅᓕᕈᓐᓇᖅᓱᑎᒃ ᐱᑕᖃᖃᖅᑐᑐᖃᐅᖏᓐᓇᖅᑐᓄᑦ ᐊᓯᖏᓐᓄᑦ ᐆᒪᔪᖃᓄᓪᓗ ᓇᔪᖅᐸᒃᑕᖏᓐᓂᓪᓗ. ᐃᓚᖏᑦ ᖃᐅᔨᒪᔭᐅᒐᓗᐊᖅᓱᑎᒃ 
ᓄᖑᑎᕆᔪᓐᓇᖅᑐᑦ ᐅᑭᐅᖅᑕᖅᑐᖅᒦᖃᑦᑕᖏᑦᑑᒐᓗᐊᑦ ᐆᒪᔪᐃᑦ ᐱᑕᖃᓕᕐᓂᖏᓐᓂᒃ ᐅᑭᐅᖅᑕᖅᑐᖅᐸᓯᖕᒥ, ᐊᑲᐅᖏᓕᐅᕈᑕᐅᖃᑦᑕᖅᓯᒪᕗᖅ ᑕᒪᓐᓇ 
ᐱᒻᒪᕆᐅᖏᓐᓂᖅᓴᐅᒐᓗᐊᒥᒃ ᐊᓯᖏᓐᓂᒃ ᓄᓇᓕᖕᓂ ᓄᓇᕐᔪᐊᕐᒥ. ᐅᓪᓗᒥᒧᑦ ᑎᑭᓪᓗᒋᑦ, ᑕᒪᒃᑯᐊ ᐱᑕᖃᕈᓐᓃᖅᑎᑦᑎᓯᒪᔪᓐᓇᖅᑐᑦ ᐱᕈᖅᑐᑦ ᑎᑭᓯᒪᓕᕆᕗᑦ 
ᐊᑦᑎᖕᓂᐅᓂᖏᓐᓂᒃ ᐅᑭᐅᖅᑕᖅᑐᖅᐸᓯᒥ ᐊᓚᔅᑲᒥ. ᐅᖓᑖᓃᓕᖅᑐᑦ ᖁᓖᑦ ᓄᓇᒥᐅᑕᐃᑦ ᓄᖒᑦᑎᖔᕈᓐᓇᖅᑐᑦ ᑕᒃᐸᓃᑐᑐᖃᐅᖏᑦᑐᑦ ᐱᕈᖅᓯᐊᑦ 
ᖃᐅᔨᒪᔭᐅᓕᖅᑐᑦ ᐱᑕᖃᕐᓂᖏᓐᓂᒃ ᑲᓇᑕᐅᑉ ᐊᑦᑎᒃᑑᓂᖏᓐᓂ ᐊᒻᒪᓗ ᖁᑦᑎᒃᑑᓂᖏᓐᓂ ᐅᑭᐅᖅᑕᖅᑐᒥ. ᑕᐅᕙᓂᓗᓐᓃᑦ ᖁᑦᑎᒃᑑᓂᖓᓂ ᐅᑭᐅᖅᑕᖅᑐᒥ 
ᕿᑭᖅᑕᖃᕐᕕᖏᓐᓂ ᓯᕙᓪᐹᐅᑎᒥᐅᑕᓂᒃ, 9−ᖑᓕᖅᑐᑦ ᓄᓇᒥᐅᑕᑐᖃᐅᖏᑦᑐᑦ ᐱᕈᖅᑐᑦ ᓇᓂᔭᐅᓯᒪᓗᖅᑐᑦ, ᐃᖕᒥᓂᒡᓗ ᐱᕈᒃᑲᓐᓂᖃᑦᑕᓕᖅᓱᑎᒃ. 
ᑕᐃᔭᐅᔪᑦ ᓅᑦᑲ ᓘᐱᓐᒥᒃ Nootka Lupin−ᒥᒃ, ᐱᑕᖃᓕᓚᐅᖅᓯᒪᔪᑦ ᓴᕿᑕᐅᒐᒥᒃ ᐊᐅᓚᑕᐅᓇᓱᐊᕐᓂᖏᓐᓄᑦ ᓱᕋᖅᑎᑭᑕᓗᐊᖁᓇᒋᑦ ᓄᓇᖏᑦ ᐊᐃᔅᓚᓐᒥ, 
ᐱᑕᖃᕈᓃᖅᑎᑦᑎᓯᒪᕗᑦ ᐅᑭᐅᖅᑕᖅᑐᖅᐸᓯᐅᓂᖓᑕ ᐊᑖᓂ ᓄᓇᑐᖃᖏᓐᓂ ᐱᕈᖅᐸᓚᐅᖅᓯᒪᔪᑐᖃᒻᒪᕆᐅᔪᓂᒃ ᑕᒃᐸᓂ, ᑕᒪᐃᓐᓂᑲᓴᑦᑎᐊᖑᓕᖅᑐᖅ ᐊᐃᔅᓚᓐᒥ 
ᓄᖑᓯᒪᓕᖅᓱᑎᒃ ᐊᓯᖏᑦ ᐱᕈᖅᐸᓚᐅᖅᑑᒐᓗᐊᑦ. ᐱᑕᖃᖃᑦᑕᓕᕐᒥᔪᑦ ᓂᒋᐊᑕ ᐱᖓᖕᓇᖅᐸᓯᐊᓂ ᐊᑯᑭᑦᑐᐃᑦ, ᑭᓯᐊᓂ ᓱᓕ ᖃᐅᒪᔭᐅᖏᑦᑐᑦ ᓅᓯᒪᓕᕐᒪᖔᑕ 
ᓯᐊᒻᒪᒃᓯᒪᓕᕐᒪᑕ ᓇᐹᖅᑐᖃᓐᖏᓐᓂᕐᒧᑦ ᐱᕈᖅᓯᒪᔪᖃᖅᑐᓄᑦ ᑕᐅᕙᓂ.  ᖃᓄᐃᓕᖓᓂᖏᑦ ᐃᒪᕐᒥᐅᑕᐃᑦ ᓄᖑᑎᕆᔪᓐᓇᖅᑐᑦ ᐅᑭᐅᖅᑕᖅᑐᒥᐅᑕᑐᖃᐅᖏᑦᑐᑦ 
ᐅᑭᐅᖅᑕᖅᑐᒥᑐᓂᒃ ᐊᒻᒪᓗ ᐅᑭᐅᖅᑕᖅᑐᖅᐸᓯᐅᓂᖓᑕ ᐊᑕᓃᑦᑐᓂᒃ ᖃᐅᔨᒪᔭᐅᖏᓐᓂᖅᓴᑦᑎᐊᒻᒪᕆᐅᒋᕗᑦ, ᑭᓯᐊᓂ ᑕᐃᒃᑯᐊ ᐃᒪᕐᒥᐅᑕᓖᑦ ᖁᑉᐱᕈᖃᐅᖅᑐᓂᒃ 
ᐊᓯᖏᓐᓄᑦ  ᐃᒪᕐᒥᐅᑕᓄᑦᑕᐅᖅ ᓂᕿᒋᔭᐅᒐᔪᒃᑐᓂᒃ ᐃᒪᖁᑎᖃᕐᓂᖏᑦ ᓄᓇᓖ ᓄᐊᕖᑉ ᐅᐊᖕᓇᖅᐸᓯᐊᓂ ᐊᒻᒪᓗ ᑰᓚᑉ ᐃᒪᕕᑯᑕᖓᓂ Kola Peninsula−ᒥ 
ᓄᓇᓖᑦ ᓵᖓᓕᐊᓂᒃᐳᑦ ᐸᒡᕕᓴᖅᑕᐅᓯᒪᔪᒻᒪᕆᐅᓂᖏᓐᓂᒃ ᑕᐃᒪᖓᑦ ᑎᑭᑎᑕᐅᓚᐅᕐᓂᖏᓐᓂᑦ ᐱᑕᖃᓕᖅᑎᓪᓗᒋᑦ ᐸᓯᕕᒃᒥᐅᑕᓂᖔᕐᓂᑯᑦ ᐊᖏᔪᑏᑦ 
ᐊᐅᐸᓗᒃᑐᑦ ᐳᔾᔪᑯᒦᑦ.

ᓯᕗᓂᒃᓴᒥ, ᐊᒥᓱᑦ ᐅᑭᐅᖅᑕᖅᑐᒦᖃᑦᑕᖅᑐᑐᖃᐅᖏᑦᑐᑦ ᓄᓇᒥᐅᑕᐃᑦ ᐆᒪᔪᐃᑦ ᐱᑕᖃᖃᑦᑎᐊᓕᒃᐳᑦ ᐅᑭᐅᖅᑕᖅᑐᐸᓯᐅᓂᖓᑕ ᐊᑦᑎᖕᓂᖓᓂ 
ᐆᒪᔪᖃᕐᕕᐅᕙᒃᑐᓂ, ᑕᐃᒃᑯᐊᓗ ᐸᒡᕕᓴᐃᔪᓐᓇᑦᐊᖅᓱᑎᒃ ᓅᐸᓪᓕᐊᔪᓐᓇᖅᑐᓂᒡᓗ ᐅᐊᖕᓇᖅᐸᓯᖕᒧᑦ, ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐱᔾᔪᑕᐅᓗᓂ, ᐃᓄᖕᓄᓪᓗ 
ᓄᓇᑖᖅᐸᓪᓕᐊᔪᓄᑦ ᐊᒻᒪᓗ ᐊᖏᔫᑎᓂᒃ ᐱᓕᕆᕝᕕᓂᖏᓐᓄᑦ ᓄᓇᐃᑦ. ᑕᐃᒫᒃᓴᐃᓐᓇᑲᓴᒃᑕᐅᖅ, ᑕᕆᐅᒃᑯᑦ ᐅᑭᐅᖅᑕᖅᑐᒥ ᐅᒥᐊᕐᔪᐊᑕᐅᖃᑦᑕᕐᓂᖏᑦ ᐊᒻᒪᓗ 
ᐱᓕᕆᕝᕕᐅᕙᓪᓕᐊᑐᐃᓐᓇᕐᓂᖏᑦ ᐱᔪᓐᓇᐅᑕᐅᓕᕈᓐᓇᖅᐳᑦ ᐆᒪᔪᓄᑦ ᐱᑕᖃᓕᕈᓐᓇᕐᓂᖅ ᐅᑭᐅᖅᑕᖅᑐᒥ, ᐊᐅᓚᑕᐅᑦᑎᐊᖏᑐᐊᖅᐸᑦ ᐃᒪᕐᓗᑯᐊᓗᐃᑦ 
ᐊᓯᖏᓐᓂᒃ ᓄᓇᓕᐊᓕᓗᖕᓂᖔᖅᓯᒪᔪᑦ ᐅᒥᐊᕐᔪᐊᑉ ᑎᑭᓯᒪᕝᕕᒋᖃᑦᑕᖅᑕᖏᓐᓂᒃ, ᐊᐅᓚᑦᑕᐅᖏᑎᐊᖏᑦᑐᓂᒃ ᑯᕕᖅᑕᖅᑕᐅᕙᓪᓕᐊᖏᓐᓇᕆᐊᖃᖅᑐᓗᒋᑦ 
ᐅᒥᐊᕐᔪᐊᑦ ᐃᖏᐃᕐᕋᓂᖏᓐᓂ, ᐅᕝᕙᓗᓐᓃᑦ ᐅᒥᐊᕐᔪᐊᓃᓐᓂᖏᓐᓂᒃ ᐊᒻᒪᓗ ᐃᑰᑕᕐᕕᐊᓗᖕᓂᒃ. ᑐᖁᓐᓇᖅᑐᖃᕐᓂᖏᑦ ᐊᒻᒪᓗ ᖃᓂᒻᒪᒍᑕᐅᓕᕈᓐᓇᖅᑐᓄᑦ 
ᐊᖅᑯᑎᐅᕙᒃᑭᕗᑦ, ᑎᑭᑎᑕᐅᖃᑕᐅᔪᓐᓇᕐᒪᑕ ᐊᓯᖏᓐᓂᒃ ᐃᓚᖃᕐᓗᑎᒃ ᐅᑭᐅᖅᑕᖅᑐᒥᖔᖅᑐᑐᖃᐅᖏᑦᑐᓂᒃ ᐆᒪᔪᓂᒃ ᓄᖑᑎᕆᓇᖅᑐᓂᒃ ᐆᒪᔪᕐᓂᒃ. 
ᓵᓚᒋᓇᓱᐊᖅᓱᒋᑦ ᓴᖏᓂᖅᓴᐃᑦ ᐆᒪᔪᐃᑦ ᓄᖑᓴᐃᔪᓐᓇᖅᑐᑦ ᐊᔪᕐᓇᖅᑐᒻᒪᕆᐊᓘᕗᑦ. ᓴᕿᑎᑦᑎᑕᐃᓕᒪᐃᓐᓇᕐᓂᖅ ᑭᓯᐊᓂ ᐱᐅᓂᖅᐹᖑᔪᔮᖅᑐᖅ 
ᐊᑐᖅᑕᐅᖔᕈᓐᓇᖅᑐᖅ ᐅᑭᐅᖅᑕᖅᑐᒥᐅᑕᐃᑦ ᓴᐳᓐᓂᐊᖅᑕᐅᓯᒪᔪᓐᓇᕐᓂᐊᕐᒪᑕ ᐱᐅᔪᓐᓃᕈᑕᐅᓯᒪᔪᒻᒪᕆᐅᖃᑦᑖᓂᒃᑐᓂᒃ ᐊᓯᖏᓐᓂᒃ ᓄᓇᕐᔪᐊᕐᒥ 
ᐆᒪᔪᑐᖃᕆᔭᐅᔫᒐᓗᐊᓄᑦ ᐱᕈᖅᓯᐊᕆᔭᐅᔪᑐᖃᒻᒪᕆᐅᕙᒃᑐᓄᓪᓗ.

ᐊᕐᕖᑦ ᐊᒥᓱᕈᖅᐸᓪᓕᐊᓯᒪᔪᔮᓕᖅᑐᑦ 
ᐱᑕᖅᑕᐅᓗᐊᖃᑦᑕᕐᓂᑰᓚᐅᖅᓱᑎᒃ.  

ᐊᔾᔨᖁᑎᖓᐊᑦ: 
Kristin Laidre/ARC-PIC.com

ᐱᒻᒪᕆᐅᔪᖅ ᖃᐅᔨᔭᐅᓯᒪᔪᖅ 7: ᐊᖑᓇᓱᖕᓂᐊᖅᑕᐅᓗᖃᑦᑕᕐᓂᖏᑦ (ᐆᒪᔪᐃᑦ) ᑕᐃᔅᓱᒪᓂᓕᒫᖅ ᓯᕗᓪᓕᐅᓪᓗᓂ 
ᐃᓄᖕᓄᑦ ᐊᒃᑐᐃᓂᖃᕈᑕᐅᓯᒪᓂᖅᐹᖑᕗᖅ ᐊᒥᓱᓄᑦ ᐅᑭᐅᖅᑕᖅᑐᒥᐅᑕᑐᖃᐅᔪᓄᑦ ᐆᒪᔪᓄᑦ, ᑭᓯᐊᓂ ᑐᑭᖃᑎᐊᖅᑐᓂᒃ 
ᐊᐅᓚᑕᐅᖃᑦᑕᖅᓯᒪᓂᖏᓐᓄᑦ ᑲᔪᓯᓯᒪᑦᑎᐊᖅᐳᑦ ᓴᐳᓐᓂᐊᖅᑕᐅᒋᐊᕐᓂᖏᓐᓄᑦ ᖃᓄᐃᓕᐅᕈᑕᐅᖃᑦᑕᕐᓂᖅ ᑕᒪᓐᓇ 
ᐊᑲᐅᖏᓕᐅᕈᑕᐅᓂᖅ, ᑕᒪᐃᓐᓂᑲᓴᑦᑎᐊᖅ, ᑕᒪᐃᓐᓂᒻᒪᕆᐅᖏᒃᑲᓗᐊᖅᓱᓂᓗ.

ᒥᑭᔫᑎᐅᓂᖅᓴᓂᒃ, ᐃᓕᖅᑯᓯᑐᖃᕐᒥᒍᑦ ᐊᖑᓇᓱᒃᑕᐅᖃᑦᑕᐃᓐᓇᕐᓂᖏᑦ ᐆᒪᔪᐃᑦ ᐊᒫᒪᒃᑎᑦᑎᓲᑦ, ᑎᖕᒥᐊᑦ, ᐃᖃᓗᐃᓪᓗ ᐃᖃᓗᒃᓯᐅᖅᑕᐅᖃᑦᑕᕐᓂᖏᑦ 
ᑐᖓᕕᐅᖏᓐᓇᕐᒪᑕ ᐅᑭᐅᖅᑕᖅᑐᒥ ᐃᓄᖕᓄᑦ ᑕᐃᒪᖓᑦ ᐃᓄᒃᑕᖃᓕᓚᐅᖅᑎᓪᓗᒍ ᑕᐅᕙᓂ ᐊᕕᒃᑐᖅᓯᒪᓂᖏᓐᓂ ᐊᒻᒪᓗ ᓱᓕ ᐅᓪᓗᒥᒧᑦ ᑎᑭᓪᓗᒍ ᑕᐃᒪᐃᔅᓱᑎᒃ 
ᐊᒥᓱᓂ ᐃᓄᖁᑎᒋᔭᐅᔪᓂ ᐅᑭᐅᖅᑕᖅᑐᒥᐅᑕᐅᔪᓂ. ᐊᓂᒍᓵᖅᓯᒪᓕᖅᑐᓂ ᐊᒥᓲᖏᑦᑐᓂᒃ 100−ᖏᓃᓯᒪᓕᖅᑐᓂᒃ ᐊᕐᕋᒍᓂᒃ, ᑎᑭᖃᑦᑕᓕᓵᖅᑎᓪᓗᒋᑦ 
ᓄᑖᑦ ᐅᑭᐅᖅᑑᕐᓂᕐᒧᑦ, ᑮᓇᐅᔭᓕᐅᕈᑎᓴᓄᑦ ᐊᑐᕐᓂᕐᓗᒃᑕᐅᖃᑦᑕᖅᓯᒪᕗᑦ ᐃᓚᖏᑦ ᐆᒪᔪᐃᑦ ᐊᒫᒪᒃᑎᑦᑎᓲᖑᓂᖏᑦ, ᐱᔾᔪᑕᐅᓯᒪᓪᓗᑎᒡᓗ  ᐊᒻᒪᓗ 
ᓴᕿᑎᑕᐅᓯᒪᓕᕋᒥᒃ ᓄᑕᐅᓂᖅᓴᐃᑦ ᐊᖑᓇᓱᒍᓯᐅᓕᓚᐅᖅᑐᑦ, ᐱᔾᔪᑕᐅᓕᓚᐅᖅᓯᒪᔪᑦ ᐃᓚᖏᓐᓄᑦ ᐳᐃᔨᓄᑦ ᐆᒫᒪᔪᓄᑦ ᐊᒃᓱᐊᓗᒃ ᓄᖑᑎᖅᑕᐅᑲᓴᒃᓯᒪᓂᖏᓐᓄᑦ 
ᐆᒪᔪᐃᑦ ᓲᕐᓗ ᐊᕐᕖᑦ ᐊᒻᒪᓗ ᐊᐃᕖᑦ ᑕᐅᕙᓂ ᐱᐅᕆᖕᒥ ᑕᕆᐅᕐᒥ, ᒃᓱᒃᓯᑦ ᑕᕆᐅᖏᓐᓂ ᐊᒻᒪᓗ ᑐᒃᑐᔭᖅᑑᑉ, ᐃᓅᕕᐅᑉ, ᐃᑲᕼᐆᑉ ᐊᒻᒪᓗ ᐊᓚᔅᑲᒥᐅᑦ 
ᐃᓚᖏᓐᓂ ᑕᕆᐅᖑᓂᖓᓂ ᐊᖏᔫᑎᐊᓗᖕᓂ ᐅᑭᐅᖅᑕᖅᑐᒥ. ᑕᐃᒃᑯᐊ ᓇᑦᑎᐅᔭᕕᓂᐊᓗᐃᑦ (ᖃᓗᓈᑎᑐᑦ ᑕᐃᔭᐅᔪᑦ Steller’s sea cow−ᒥᒃ) ᐊᒻᒪᓗ 
ᐊᖏᔪᐊᓗᐃᑦ ᐊᒃᐸᓗᐃᑦᑕᐅᖅ ᓄᖑᓚᐅᖅᓯᒪᔪᑦ ᑕᒫᓂ ᕿᑎᖅᐸᓯᐊᓂ 1700−ᖏᓐᓂ ᐊᒻᒪᓗ ᕿᑎᖅᐸᓯᐊᓂ 1900−ᖏᓐᓂᒃ ᐊᕐᕋᒍᓐᓂ  100−
ᖏᓃᓐᓂᖏᓐᓂᒃ. ᑕᒡᕗᓇᓴᐃᓐᓇᖅᑕᐅᖅ ᑕᐃᔅᓱᒪᓂ, ᐊᒥᐊᒃᑯᖃᐃᓐᓇᖃᑦᑕᕐᓂᕐᒥᒃ ᐱᐅᓯᑐᖃᕐᕆᔭᐅᔪᓂᒃ ᐊᖑᓇᓱᒃᐸᓚᐅᖅᓯᒪᓂᖏᑦ ᐃᓱᒪᒋᔭᐅᕙᓚᐅᖅᑐᑦ 
ᓱᕋᑦᑎᖅᑕᐅᖃᑦᑕᖅᓱᑎᒡᓗ ᒪᓕᒃᑕᐅᖏᒧᑦ. ᐃᓚᖏᓐᓂᓗᓐᓃᑦ, ᓄᓇᓕᖕᓂ ᐊᖑᓇᓱᒃᑕᐅᖃᑦᑕᕐᓂᖏᓐᓄᑦᑕᐅᖅ ᐊᒥᓲᔪᓐᓃᕈᑕᐅᓯᒪᓕᖅᐳᑦ, ᑕᐃᒪᐃᓕᖓᓕᕐᒪᑕ 
ᐃᓚᖏᑦ ᑕᕆᐅᕐᒥᓲᑦ ᑎᖕᒥᐊᑦ ᐊᑯᑭᑦᑐᕐᒥᐅᑕᓂ, 1900−ᖑᓕᓚᐅᖅᑐᓂᒃ. ᐃᓄᐃᓪᓗ ᓅᑉᐸᓪᓕᐊᖏᓐᓇᕐᓂᖏᓐᓄᑦ, ᐆᒪᔪᐃᓪᓗ ᐊᒥᓱᕈᖅᐸᓪᓕᐊᔪᓐᓇᕐᓂᖏᓐᓄᑦ 
ᓴᓇᕐᕈᑏᑦ ᓄᑖᕈᖅᐸᓪᓕᐊᖏᓐᓇᕐᓂᖏᓐᓄᑦ ᐊᒻᒪᓗ ᑮᓇᐅᔭᓕᐅᕈᑕᐅᔪᓐᓇᕐᓂᖏᓐᓄᑦ ᓂᐅᕕᒃᓴᐅᓂᕐᒧᑦ ᐱᔾᔪᑕᐅᖃᑦᑕᖅᓯᒪᕗᑦ ᐊᒃᓱᕈᕐᓇᕈᑕᐅᓂᕐᒧᑦ 
ᐊᖑᓇᓱᒃᑕᐅᔪᓐᓇᕐᓂᖏᓐᓄᑦ ᐊᔭᐅᖅᑕᐅᖏᓐᓇᕐᓂᕐᒧᓪᓗ ᐃᓚᖏᓐᓂᒃ ᐆᒪᔪᓂᒃ. ᐊᒥᓲᑎᒋᓂᖏᑦ ᐃᓚᖏᑦ ᓄᖑᓕᓚᐅᖅᓯᒪᔪᑦ ᐆᒪᔪᐃᑦ ᓲᕐᓗ ᐊᕐᕖᑦ , 
ᐅᒥᖕᒪᐃᑦ, ᐃᓚᖏᑦ ᐃᖃᓘᑕᐅᔪᑦ ᐊᒥᓱᓪᓗ ᐊᓯᖏᑦ ᑎᑭᑦᑕᖅᐸᒃᑐᑦ ᑎᖕᒥᐊᑦ ᑕᐃᒃᑯᐊ ᐊᒥᓲᔪᓐᓃᖅᓯᒪᔪᒻᒪᕆᐅᓚᐅᖅᑎᓪᓗᒋᑦ, ᐊᒥᓱᕈᖅᐸᓪᓕᐊᕋᐅᔭᖅᓯᒪᔪᑦ 
ᐅᕝᕙᓗᓐᓃᑦ ᓴᕿᐅᒪᕙᓪᓕᐊᓕᖅᑐᑦ ᐱᑕᖃᖅᐸᓪᓕᐊᒃᑲᓐᓂᓕᕐᓂᖏᓐᓂᒃ. 

ᐊᖑᓇᓱᒃᑕᐅᓗᐊᕐᓂᕕᓂᖏᑦ ᐱᑕᖅᑕᐅᓗᐊᖃᑦᑕᕐᓂᖏᑦ ᐱᒻᒪᕆᐅᓂᖅᐹᖑᔪᒥᒃ ᒫᓐᓇᓵᖑᓯᒪᓕᖅᑐᖅ ᐊᒃᓱᕈᕐᓇᕈᑕᐅᓯᒪᓕᖅᐳᑦ ᐊᒥᓱᓄᑦ ᐅᑭᐅᖅᑕᖅᑐᒥ 
ᐆᒪᔪᓄᑦ, ᑭᓯᐊᓂ ᑕᒪᓐᓇᑦᑕᐅᖅ ᐊᐅᓚᑕᐅᓂᖃᕈᓐᓇᕐᓂᖅᐹᖑᕗᖅ. ᑕᒪᐃᓐᓂᑲᓴᒃ, ᐊᖑᓇᓱᖃᑦᑕᕐᓂᖅ ᐊᒻᒪᓗ ᐃᖃᓗᒃᓯᐅᖅᑕᐅᖃᑦᑕᕐᓂᖏᑦ 
ᐅᓗᕆᐊᓇᕈᑕᐅᓕᕈᓐᓇᖅᐳᑦ ᐃᖃᓗᖕᓄᑦ, ᐊᒫᒪᒃᑎᑦᑎᕙᒃᑐᓄᑦ ᐆᒪᔪᓄᑦ ᐊᒻᒪᓗ ᑎᖕᒥᐊᖃᕐᓂᖏᓐᓄᑦ ᒫᓐᓇᐅᔪᖅ ᒪᓕᒐᖃᕐᓂᕈᑕᐅᓕᕐᒪᑦ 
ᐃᓱᒪᓘᑕᐅᓂᖏᓐᓂᒃ ᓴᐳᓐᓂᐊᖅᑕᐅᓯᒪᔭᕆᐊᖃᕐᓂᕐᒧᑦ. ᑕᐃᒪᐃᓐᓂᖏᓐᓄᑦ, ᑕᐃᔅᓱᒪᓂᓂᑕᐃᑦ ᐊᒃᓱᕈᕈᑕᐅᓂᖏᑦ ᐊᖑᓇᓱᒃᑕᐅᓗᐊᖃᑦᑕᕐᓂᖏᓐᓂᒃ ᐊᒻᒪᓗ 
ᐱᔭᐅᓗᐊᖃᑦᑕᕐᓂᖏᓐᓄᑦ ᐊᖏᔪᒥᒃ ᐃᓚᒋᔭᐅᔪᓐᓃᖅᓯᒪᔪᖅ ᐱᒻᒪᕆᐅᓂᖏᓐᓄᑦ ᐅᓗᕆᐊᓇᕈᑕᐅᓂᕐᒧᑦ ᑕᒪᐃᓐᓄᑲᓴᒃ ᐆᒪᔪᓄᑦ. ᑕᐃᒪᐃᒃᑲᓗᐊᖅᑎᓪᓗᒍ, 
ᐃᓚᖏᑦ ᐊᖑᓇᓱᒡᕕᐅᓗᐊᖅᐸᓚᐅᕐᓂᖏᓐᓂᒃ ᕿᒪᐃᓯᒪᓕᖅᐳᑦ ᐊᒥᐊᒃᑯᖃᓕᖅᓱᑎᒃ ᓱᓕ ᐊᒥᓲᖑᓐᓂᖅᓴᐅᓂᖏᓐᓂᒃ ᐊᒻᒪᓗ ᐊᖑᓇᓱᒃᑕᐅᔪᓐᓇᕐᓂᖏᓐᓂᒃ, 
ᓲᕐᓗ ᐆᒃᑑᑎᒋᓗᒍ, ᐊᐃᕕᕐᓂᒃ ᐊᒻᒪᓗ ᐊᒃᐸᐃᑦ. ᐱᐅᓂᖅᓴᓂᒃ ᐊᐅᓚᑕᐅᓂᖏᓐᓄᑦ ᐊᒻᒪᓗ ᓴᐳᓐᓂᐊᖅᑕᐅᓂᖏᓐᓄᑦ ᐱᓕᕆᐊᖑᓂᖏᑦ ᑐᖓᕕᖃᖅᐳᑦ 
ᑐᑭᓯᐅᒪᔭᐅᑦᑎᐊᕐᓂᖅᓴᐅᓂᖏᓐᓂᒃ ᐅᓗᕆᐊᓇᕈᑕᐅᔪᓐᓇᕐᓂᖏᓐᓄᑦ ᐆᒪᔪᓄᑦ ᐊᒻᒪᓗ ᓇᔪᖅᐸᒃᑕᖏᓐᓄᑦ, ᐱᐅᓂᖅᓴᐅᓕᕐᓗᑎᒃ ᒪᓕᒐᓪᓗᑐᐃᑦ, ᐊᒻᒪᓗ 
ᐊᑐᓕᖅᑎᑕᐅᖃᑦᑎᐊᖃᑕᕐᓗᑎᒃ, ᐊᒻᒪᓗ ᐊᒥᓱᓂᒃ ᐃᓚᐅᑎᑕᐅᓂᖅᓴᐅᖃᑦᑕᓕᕐᓂᖏᓐᓄᑦ ᐃᓄᐃᑦ ᐅᑭᐅᖅᑕᖅᑐᒥᐅᑕᐃᑦ. ᐃᓚᔭᐅᓂᖏᑦ ᐊᑐᓕᖅᑎᑕᐅᓂᖏᑦ 
ᐱᒻᒪᕆᐅᑎᑕᐅᔪᑦ ᐱᐅᓯᑐᖃᕆᔭᐅᔪᓂᒃ, ᐃᓕᖅᑯᕆᔭᐅᔪᑐᖃᐃᑦ ᐊᑐᖅᑕᐅᕙᒃᑐᑦ ᐊᒻᒪᓗ ᖃᐅᔨᒪᓂᖏᑦ ᐃᑲᔪᕐᓂᖃᕈᓐᓇᑦᑎᐊᕐᒪᑕ ᐱᐅᓯᕙᓪᓕᕈᑕᐅᔪᓐᓇᕐᓂᕐᒧᑦ 
ᑕᒪᐃᓐᓂᒃ ᐊᐅᓚᑦᑎᓂᕐᒥᒃ ᐊᒻᒪᓗ ᒪᓕᒐᕐᓂᒃ ᒪᓕᒃᑕᐅᑲᐃᑎᑦᑎᓂᕐᒥᒃ.

ᑕᒡᕘᓇᓴᐃᓐᓇᖅᑕᐅᖅ, ᓄᑖᑦ ᐊᖑᓇᓱᒍᓐᓇᖅᑎᑦᑎᔾᔪᑏᑦ ᓴᕿᑦᑎᓂᐊᕆᕗᖅ ᓄᑖᓂᒃ ᐊᖑᓇᓱᒃᑕᐅᓗᐊᓕᕈᓐᓇᕐᓂᖏᓐᓂᒃ. ᐱᕈᖅᐸᓪᓕᐊᑐᐃᓐᓇᕐᒪᑦ ᐃᓱᒪᓘᑕᐅᓂᖅ 
ᓄᓇᕐᔪᐊᕐᒥᐅᓄᑦ ᐱᔪᒪᔭᐅᖃᑦᑕᕐᓂᖏᑦ ᑕᕆᐅᕐᒥᖔᖅᑐᑦ ᓂᕿᒃᓴᐃᑦ ᓯᓚᑖᓂᒃ ᐅᑭᐅᖅᑕᖅᑐᒥᒃ, ᐊᑕᐅᑎᒃᑰᖅᓱᑎᒃ ᐱᔪᒪᔭᐅᕙᓪᓕᐊᑐᐃᓐᓇᕐᖏᓐᓂᒃ 
ᑎᑭᑕᐅᔪᓐᓇᕈᒪᓂᖏᑦ ᐊᖁᖅᑎᒋᔭᐅᔪᓐᓇᕈᒪᓂᖏᑦ ᐅᑭᐅᖅᑕᑑᑉ ᑕᕆᐅᖏᑦ, ᐱᔾᔪᑕᐅᓂᖏᓐᓄᑦ ᓯᑯᐃᔭᖅᐸᓪᓕᐊᓯᒪᓂᖓ, ᑕᒪᓐᓇᓗ ᓴᕿᑦᑎᓗᑕᐅᔪᓐᓇᖅᑐᓂ 
ᐅᓗᕆᐊᓇᕈᑕᐅᓕᕈᓐᓇᖅᑐᓄᑦ ᖃᐅᔨᒪᔭᐅᑦᑎᐊᖏᓐᓂᖏᓐᓂᑦ ᐃᖃᓗᖃᕐᓂᖏᓐᓂᒃ ᐃᒪᕐᒥᐅᑕᖃᕐᓂᖏᓐᓂᒃ ᐊᒻᒪᓗ ᐳᔾᔪᑎᓖᓪᓗ ᐱᔾᔪᑯᒥᕐᓂᒃ ᐱᑕᖃᖅᑐᓂᒃ. 
ᑕᒪᓐᓇ ᐅᓗᕆᐊᓇᕈᑕᐅᔪᖅ ᒥᑭᒡᓕᑎᖅᑕᐅᔪᓐᓇᖅᐳᖅ ᒪᓕᒐᓕᐅᖅᓯᒪᑦᑎᐊᕐᓂᒃᑯᑦ ᐊᒻᒪᓗ ᐊᑐᓕᖅᑎᑕᐅᓂᖏᓐᓄᑦ ᐃᒃᐱᒍᓱᑦᑎᐊᕐᓂᐊᖅᑐᑦ ᐅᒃᐱᕆᔭᐅᔪᓂᒃ 
ᐊᒻᒪᓗ ᐱᐅᓯᕆᔭᐅᔭᕆᐊᖃᖅᑐᓂᒃ ᐱᑕᖃᖅᑎᑦᑏᓐᓇᕐᓂᐊᕐᓗᓂ ᐊᐅᓚᑦᑎᔾᔪᑕᐅᓗᑎᒃ.



15ᐅᑭᐅᖅᑕᖅᑐᒥ ᐊᔾᔨᒋᖏᑦᑑᑏᑦ ᐆᒪᔪᐃᑦ ᖃᓄᐃᓕᖓᓂᖏᓐᓂᒃ ᖃᐅᔨᓴᖅᑕᐅᓚᐅᖅᑐᓂᒃ ᑐᑭᓕᐅᕈᑕᐅᓂᖏᑦ

ᐱᒻᒪᕆᐅᔪᖅ ᖃᐅᔨᔭᐅᓯᒪᔪᖅ 8: ᒫᓐᓇᐅᔪᖅ ᖃᐅᔨᒪᔭᐅᓂᖏᑦ ᐊᒥᓱᒻᒪᕆᐊᓗᐃᑦ ᐅᑭᐅᖅᑕᖅᑐᒥ ᐆᒪᔪᐃᑦ, 
ᓇᔪᖅᐸᒃᑕᖏᑦ, ᐆᒪᔫᕝᕕᐅᔪᑦ ᐊᒻᒪᓗ ᐊᒃᓱᕈᕐᓇᕈᑕᐅᓕᖃᑦᑕᕐᓂᖏᑦ, ᐊᒥᓲᖕᒪᑕ ᑲᑎᖓᐅᖏᑦᑐᑦ, ᑕᐃᒪᐃᓐᓂᖏᓄᓪᓗ 
ᖃᐅᔨᔭᐅᑦᑎᐊᕈᓐᓇᕐᓂᖏᓐᓄᑦ ᑐᑭᓕᐅᖅᑕᐅᑦᑎᐊᕈᓐᓇᕐᓂᖏᓪᓗ ᖃᓄᐃᓕᕙᓪᓕᐊᔾᔪᑕᐅᓂᕐᒧᑦ ᐊᒻᒪᓗ 
ᐊᔪᕐᓇᖅᔾᔪᑕᐅᖃᑦᑕᕐᓂᖏᓐᓄᑦ ᐊᒥᓱᓄᑦ ᐃᓚᒋᔭᐅᔪᓄᑦ ᐅᑭᐅᖅᑕᖅᑐᒥ ᐆᒪᔪᖃᑎᒋᔭᐅᔪᓄᑦ.

ᐊᑑᑎᖃᑦᑎᐊᖅᑐᓂᒃ, ᑐᕌᖓᑦᑎᐊᖅᑐᓂᒃ ᓴᐳᓐᓂᐊᖅᓯᒪᒋᐊᕐᓂᕐᒧᑦ ᖃᓄᐃᓕᐅᕐᓂᐊᕐᓗᓂ ᐱᑕᖃᕆᐊᖃᖅᐳᖅ ᓄᑖᓄᒃ ᐅᓪᓗᒥᒨᖓᔪᓂᒃ, 
ᐱᔭᐅᓴᕋᐃᑦᑑᔪᓐᓇᕐᓂᐊᖅᑐᓂᒃ ᑕᑯᔭᐅᔪᓐᓇᕐᓂᖅ ᖃᐅᔨᒪᑎᑦᑎᔾᔪᑎᖃᑦᑎᐊᕐᓗᑎᒃ. ᓲᕐᓗ ᐆᒃᑑᑎᒋᓗᒍ, ᑲᔪᓯᓯᒪᑦᑎᐊᖃᑦᑕᖅᓯᒪᕗᑦ ᖃᓄᐃᓕᐅᕈᑎᖃᕐᓂᕐᒥᓂᒃ 
ᓇᒻᒪᒃᓯᑎᑦᑎᒋᐊᕈᒪᕐᓂᕐᒧᑦ ᐊᖑᓇᓱᒃᑕᐅᓯᒪᓗᐊᕐᓂᑰᓕᖅᑐᓂᒃ, ᑐᖓᕕᖃᕐᓂᖏᓐᓄᑦ ᐃᓚᒍᑦ ᐊᖏᔪᒥᒃ ᑕᒻᒪᖅᑕᖅᓯᒪᖏᑦᑐᓂᒃ ᖃᐅᔨᒪᔾᔪᑎᒃᓴᑦᑎᐊᕐᓂᖅ 
ᐆᒪᔪᐃᑦ ᐊᒥᓲᑎᒋᓂᖏᓐᓂᒃ, ᕿᑐᖏᐅᖅᐸᓪᓕᐊᑎᒋᔪᓐᓇᕐᓂᖏᓐᓂᒃ ᐊᓯᖏᓐᓂᒡᓗ ᓈᓴᒐᒃᓴᐅᔪᓐᓇᖃᑦᑕᕐᓂᖅᑐᒃ ᐆᒃᑐᕋᖅᑕᐅᓯᒪᔪᓐᓇᖅᑐᓐᓂᒡᓗᓐᓃᑦ. 
ᓄᓇᕐᔪᐊᕐᒥᐅᑕᐃᑦ ᐋᔩᖃᑎᒌᖃᑦᑕᕐᓂᖏᑦ ᒥᑭᒡᓕᑎᕆᔪᒪᓂᕐᒧᑦ ᐃᓚᖏᓐᓂᒃ ᓱᕈᕐᓇᖅᑐᓕᐅᖏᓐᓂᖅᓴᐅᒋᐊᕈᒪᓂᖅ ᑲᔪᓯᔪᓐᓇᑦᑎᐊᓚᐅᖅᐳᖅ ᐊᖏᔪᒥᒃ 
ᐃᓛᒍᑦ ᐱᔾᑕᐅᓗᑎᒃ ᓴᖏᔪᒥᒃ ᖃᐅᔨᓴᖅᑕᐅᓯᒪᓂᖏᓐᓄᑦ ᓴᕿᑎᔪᓐᓇᕐᓂᖏᓐᓄᑦ ᓄᓇᕐᔪᐊᕐᒥᐅᓕᒫᓂ ᓅᑎᑕᐅᕙᓪᓕᐊᖏᓐᓇᖃᑦᑕᕐᓂᖏᓐᓂᑦ ᑕᒪᒃᑯᐊ 
ᐅᓗᕆᐊᓇᖅᑐᑦ ᓱᓇᑕᖃᕐᓂᖏᑦ, ᐊᒻᒪᓗ ᐊᒃᑐᐃᓂᖃᕈᓐᓇᕐᓂᖏᓐᓂᒃ ᐆᒪᔪᖁᑎᒋᔭᐅᔪᓄᑦ, ᐆᒪᔪᖃᕐᕕᐅᔪᓄᓪᓗ ᐊᒻᒪᓗ ᐃᓄᖕᓄᑦ.

ᒫᓐᓇᐅᔪᖅ ᖃᐅᔨᓴᖅᑕᐅᓂᖏᓐᓂᒃ, ᑕᒪᐃᓐᓂᒃ ᖃᓄᐃᓕᖓᓕᕐᓂᖏᑦ ᐅᑭᐅᖅᑕᖅᑐᒥ ᐆᒪᔪᖃᕐᓂᖏᑦ ᐊᔾᔨᒌᖏᑦᑑᑎᓂᒃ ᓇᓗᓇᕈᓐᓃᖅᑐᑦ ᑕᒪᐃᓐᓂᒃ 
ᐃᓱᒪᒋᓪᓗᒋᑦ. ᓇᓕᒧᒋᑦᑎᐊᖅᑕᖓᓂᒃ ᑭᓯᐊᓂᓕ, ᓴᕿᐅᒪᔪᖃᕆᕗᖅ, ᐱᒻᒪᕆᐅᓕᖕᓂᒃ ᖃᐅᔨᒪᔭᐅᔪᖃᕐᓂᖏᓐᓂᒃ ᑕᒪᐃᓐᓂᑲᓴᑦᑎᐊᖅ ᐅᑭᐅᖅᑕᖅᑐᒥ 
ᐊᔾᔨᒌᖏᑦᑑᑎᐅᔪᓂᒃ ᐆᒪᔪᕐᓂᒃ, ᓱᓕ ᑎᑎᕋᖅᑕᐅᓯᒪᑦᑎᐊᕆᐊᖃᖅᑐᓂᒃ. ᓇᓃᖃᑦᑕᕐᓂᖏᑦ ᐊᒥᓱᒻᒪᕇᑦ ᐆᒪᔪᐃᑦ ᐊᒫᒪᑎᑦᑎᓲᖑᓂᖏᑦ, ᑎᖕᒥᐊᑦ ᐊᒻᒪᓗ 
ᐃᒻᒪᒃᓯᒪᕙᒃᑐᑦ ᐱᕈᖅᓯᐊᑦ ᐱᕈᖅᓯᒪᔪᓪᓗ ᖃᐅᔨᒪᔭᐅᒐᓗᐊᖅᓱᑎᒃ, ᐊᖏᔪᒥᒃ ᓱᓕ ᐊᒥᒐᕐᓂᖃᕐᒪᑕ ᖃᐅᔨᒪᔭᐅᑎᒋᓂᖏᓐᓂᒃ ᓇᓃᖃᑦᑕᕐᒪᖔᑕᓗᓐᓂᑦ ᐊᓯᖏᑦ 
ᑕᒪᕐᒥᑲᓴᐃᑦ ᐆᒪᔪᐃᑦ−ᐅᖃᐅᓯᐅᖏᑎᓪᓗᒋᓪᓗᓐᓃᑦ ᐊᒥᓱᑦ ᐆᒫᔪᐃᑦ ᓱᓕ ᖃᐅᔨᒪᔭᐅᓕᖅᓯᒪᖏᑦᑎᐊᒻᒪᕆᒃᑐᑦ. ᑕᐃᒪᐃᓛᒃ ᖃᐅᔨᒪᔭᐅᔪᓐᓇᕐᓂᖏᓐᓂᒃ 
ᐊᒥᓲᑎᒋᓂᖏᑦ, ᐱᑕᖃᖅᑎᒋᓂᖏᑦ ᓇᓂ,  ᐊᒻᒪᓗ ᖃᓄᐃᓕᕙᓪᓕᐊᓂᖏᑦ ᖃᐅᔨᒪᔭᐅᖏᓐᓂᖅᓴᒻᒪᕆᐊᓘᕙᒃᑭᕗᑦ. ᐃᓚᖏᓪᓗᓐᓃᑦ ᐊᖑᓇᓱᒃᑕᐅᒐᔪᒃᑐᑦ 
ᐃᖃᓗᒃᓯᐅᖅᑕᐅᒐᔪᒃᑐᓪᓗ ᑎᖕᒥᐊᕐᓂᐊᖅᑕᐅᒐᔪᒃᑐᓪᓗ ᓇᐅᑦᑎᖅᑐᖅᑕᐅᓯᑦᑎᐊᖃᑦᑕᖏᒻᒪᑦ ᖃᐅᔨᓴᖅᑕᐅᓗᑎᒃ ᓇᒪᔪᒥᒃ, ᐱᑕᖃᑦᑎᐊᕈᓐᓇᖁᓪᓗᒋᑦ 
ᑕᒻᒪᖅᓯᒪᖏᑦᑐᓂᒃ ᐊᒻᒪᓗ ᑐᑭᓕᐅᖅᑕᐅᓵᓕᓂᖅᓴᐅᔪᓐᓇᖁᓪᓗᒋᑦ ᐊᒥᓲᑎᒋᓂᖏᓐᓂᒃ ᐱᑕᖃᖅᑎᒋᓂᖏᓐᓂᒃ ᖃᓄᐃᓕᕙᓪᓕᐊᓂᖏᓐᓂᒃ. ᑕᒪᕐᒥᑲᓴᐃᑦ 
ᐆᒪᔪᐃᑦ ᐊᖑᓇᓱᒃᑕᐅᕙᖏᑦᑐᑦ ᐅᕝᕙᓗᓐᓃᑦ ᐱᑕᐅᖅᑕᐅᕙᖏᑦᑐᑦ ᐊᑑᑎᖃᒻᒪᕆᖏᑦᑐᓪᓗ ᐃᓄᖕᓄᑦ ᖃᐅᔨᓴᖅᑕᐅᖃᑦᑕᖏᑦᑎᐊᒻᒪᕆᒃᐳᑦ 
ᓇᐅᑦᑎᖅᑐᖅᑕᐅᕙᖏᑦᑎᐊᖅᓱᑎᒃ. ᑕᐃᒃᑯᐊᓗ ᐃᓚᐃᓐᓇᖏᑦ ᐆᒪᔪᕐᓂᒃ ᖃᐅᔨᓴᖅᑕᐅᑦᑎᐊᖃᑦᑕᖅᑐᓂᒃ ᓈᒪᔪᓂᒃ ᓇᐅᑦᑎᖅᑐᖅᑕᐅᓯᒪᕙᖕᓂᖏᑦ, 
ᐱᔾᔪᑕᐅᖃᑦᑕᕐᓂᖏᑦ ᐊᒥᓲᑎᒋᓂᖏᓐᓄᑦ ᐱᑕᖃᖅᑎᒋᓂᖏᓄᓪᓗᓐᓃᑦ ᖃᓄᐃᓕᕙᓪᓕᐊᔾᔪᑕᐅᓂᖏᑦ ᑕᒪᐃᓐᓂᑲᓴᑦᑎᐊᖅ ᑐᑭᓯᐅᒪᔭᐅᑦᑎᐊᖏᑦᑐᒻᒪᕆᐊᓘᒋᕗᑦ.

ᐃᓱᒪᓕᐅᖅᑐᖃᖅᐸᑦ ᐃᓄᐃᑦ ᖃᓄᐃᓕᐅᕈᑎᒋᓂᐊᖅᑕᖏᓐᓂᒃ ᐅᑭᐅᖅᑕᖅᑐᒥ ᐃᑲᔪᖅᓱᐃᓂᐊᖅᑐᓂᒃ ᓈᒪᔪᓂᒃ, ᓇᒪᓐᓈᖅᓯᒪᔪᓂᒃ (ᖃᖓᒃᑯᑦ) ᐊᒻᒪᓗ ᐅᓪᓗᒥᒧᑦ 
ᑎᑭᓯᒪᔪᓂᒃ ᓄᑕᐅᓂᖅᐹᒥᒃ ᐆᒪᔪᐃᑦ ᒥᒃᓵᓄᑦ ᖃᐅᔨᒪᔾᔪᑎᒃᓴᖃᖅᑎᑦᑎᓂᖅ, ᐱᑕᖃᕆᐊᖃᕐᓂᐊᖅᑐᖅ ᑕᒪᐃᓐᓄᑦ ᐱᓇᓱᐊᕈᑕᐅᓂᐊᖅᑐᓂᒃ ᑲᑎᖅᓱᐃᓂᕐᒥᒃ/
ᓄᐊᑦᑎᓂᕐᒥᒃ, ᑐᑭᓕᐅᖅᑕᐅᑦᑎᐊᕆᐊᕐᓂᖏᓐᓂᒃ ᐊᒻᒪᓗ ᐊᑐᐃᓐᓇᐅᑎᑕᐅᑲᐅᑎᒋᔪᓐᓇᖃᑦᑕᕐᓂᖏᓐᓂᒃ ᑕᐃᒃᑯᐊ ᖃᐅᔨᒪᔾᔪᑎᒃᓴᓕᐊᕆᔭᐅᓯᒪᔪᑦ. ᐱᐅᓂᖅᓴᐅᓗᑎᒃ 
ᓈᓴᐅᓯᕆᔾᔪᑎᑦ, ᐊᒃᑐᖅᑕᐅᓗᐊᓚᐅᖅᑎᓐᓇᒋᑦ ᓱᓕ ᖃᐅᔨᒪᔭᐅᖄᕈᑏᑦ ᖃᓄᐃᓕᓐᓂᖏᓐᓂᒃ, ᖃᐅᔨᓴᖅᑕᐅᓂᖏᑦ ᓇᐅᑦᑎᖅᑐᖅᑕᐅᕙᓪᓕᐊᖏᓐᓇᕐᓗᑎᒃ  ᐊᒻᒪᓗ 
ᖃᐅᔨᓴᑦᑕᐅᑦᑎᐊᒃᑲᓐᓂᕆᐊᖃᕐᓂᐊᖅᑐᑦ ᐱᔭᕆᐊᖃᓕᕌᖓᒥᒃ, ᐃᓚᐅᑎᑕᐅᖃᑦᑕᕐᓗᑎᒃ ᐅᑭᐅᖅᑕᖅᑐᒥᐅᑕᐃᑦ ᐃᓄᐃᑦ ᐊᒻᒪᓗ ᖃᐅᔨᒪᔭᑐᖃᖏᑦ. ᐱᒻᒪᕆᐅᔪᑦ 
ᓇᓗᓇᐃᒃᑯᑕᕆᔭᐅᕙᒃᑐᑦ ᐆᒪᔪᖃᕐᕕᐅᔪᓂᒃ ᐆᒪᕝᕕᐅᔪᓂ ᐱᕈᖅᑐᓄᓪᓗ ᐊᓯᖏᓐᓄᓪᓗ ᐊᕙᑎᖏᑦ ᑐᖓᕕᐅᔭᕆᐊᖃᖅᐳᑦ ᓇᐅᑦᑎᖅᑐᕐᕕᐅᖔᖃᑦᑕᕐᓗᑎᒃ 
ᐊᒻᒪᓗ ᐊᐅᓚᑕᐅᑦᑎᐊᕆᐊᖃᑦᑕᕐᓗᑎᒃ, ᑕᐃᒃᑯᐊ ᓲᕐᓗ ᒪᓕᒡᓗᒋᑦ ᑕᐃᔅᓱᒪᓂ ᐊᑐᖅᑕᐅᓚᐅᖅᑐᑦ ᓴᐳᓐᓂᐊᖅᑕᐅᓂᖏᓐᓄᑦ ᐅᑭᐅᖅᑕᖅᑐᒥ ᐱᕈᖅᓯᐊᓂᒃ 
ᐱᕈᖅᑐᓂᒃ ᐊᒻᒪᓗ ᐆᒪᔪᖁᑎᖏᓐᓂᒃ (CAFF−ᑯᑦ)−ᓄᑦ ᐊᑐᖅᑕᐅᓚᐅᖅᑐᑦ ᐅᑭᐅᖅᑕᖅᑐᒥ ᐊᔾᔨᒌᖏᑦᑑᑎᐅᔪᓂᒃ ᐆᒪᔪᕐᓂᒃ ᓇᐅᑦᑎᖅᑐᖅᐸᓪᓕᐊᖏᓐᓇᕐᓂᕐᒧᑦ 
ᐸᕐᓇᐅᑎᒋᔭᐅᓚᐅᖅᑐᓂᒃ. ᖃᐅᔨᒪᔭᐅᖏᓐᓂᖏᑦ ᐊᒥᒐᕐᓂᖏᑦ ᖃᐅᔨᒪᔭᐅᓕᕆᐊᖃᖅᐳᑦ ᐱᓗᐊᖅᑐᒥᒃ ᐱᑕᖃᕆᐊᖃᒻᒪᓕᕐᓂᖏᓐᓄᑦ ᐱᒻᒪᕆᐅᔪᓄᑦ 
ᐆᒪᔾᔪᑕᐅᕙᒃᑐᓄᑦ ᓂᕿᕆᔭᐅᕙᒃᑐᓂᒃ ᓲᕐᓗ ᖁᑉᐱᕈᐃᑦ ᕿᒥᕐᓗᖃᖏᑦᑐᑦ, ᑕᑯᒃᓴᐅᖏᑦᑐᑦ ᑯᒪᐅᔭᐃᑦ ᖁᑉᐱᕈᐃᑦ (Microbes−ᖑᓂᕋᖅᑕᐅᔪᑦ), ᑯᒪᐃᑦ 
ᐊᑦᑕᕙᒃᑐᑦ ᐆᒪᔪᓄᑦ ᐊᒻᒪᓗ ᑐᖁᓐᓇᖅᑐᖃᖅᑐᑦ ᓱᓇᑐᐃᓐᓇᐃᑦ. ᑕᒪᒃᑯᐊ ᖁᐱᕐᕈᒐᓚᐃᑦ ᐊᑑᑎᓕᒻᒪᕆᐅᕗᑦ ᐱᑕᖃᕆᐊᖃᒻᒪᕆᒃᓱᑎᒃ ᐆᒪᔾᔪᑕᐅᖃᑦᑕᕐᓂᕐᒧᑦ 
ᐊᑑᑎᖃᕐᓂᖏᓐᓄᑦ ᑭᓯᐊᓂ ᐃᓱᒪᒋᔭᐅᒐᔪᒋᓗᐊᕐᒪᑕ ᑎᑎᕋᖅᑕᐅᕙᓪᓕᐊᓕᕐᓂᖏᓐᓂᒃ ᐊᒻᒪᓗ ᑐᑭᓯᓂᐊᖅᑕᐅᓕᕌᖓᒥᒃ ᐊᔾᔨᒋᖏᑦᑑᑎᑦ ᐅᒫᔪᐃᓪᓗ 
ᐊᕙᑎᖏᓃᑦᑕᕆᐊᓖᓪᓗ ᖃᓄᐃᖏᓐᓂᖏᑦ.

ᑕᕆᐅᕐᒥᐅᑕᖅ ᖁᐱᕐᕈᖅ, 
ᐊᓯᖏᓐᓂᒃ ᑕᕆᕐᒥᐅᑕᓂᒃ 
ᓄᖒᑦᑎᕙᓪᓕᐊᔪᑦ. ᐊᔾᔨᖁᑎᖓ: 
ᑲᕕᓐ ᓖ 
Kevin Lee 

ᐱᒻᒪᕆᐅᔪᖅ ᖃᐅᔨᔭᐅᓯᒪᔪᖅ 9: ᐊᒃᓱᕈᕐᓇᕈᑕᐅᔪᑦ ᓵᖓᔭᐅᕙᒃᑐᑦ ᐅᑭᐅᖅᑕᖅᑐᒥ ᐊᔾᔨᒌᖏᑦᑑᑎᓄᑦ ᐅᒪᔪᕐᓄᑦ 
ᐊᑕᖃᑎᒌᒃᑐᐃᓐᓇᐅᖕᒪᑕ, ᑕᒪᑭᖅᑕᐅᓯᒪᔪᓂᒃ ᖃᓄᖅᑑᕈᑕᐅᔭᕆᐊᖃᖅᑐᑦ ᐊᒻᒪᓗ ᓄᓇᕐᔪᐊᒥᐅᑕᖃᑕᐅᔪᓕᒫᑦ 
ᐱᓕᕆᖃᑎᒌᒋᐊᖃᖅᓱᑎᒃ.

ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐊᒃᑐᐃᖃᑦᑕᕐᒪᑦ ᑕᐅᑐᖓᓐᓂᒃ ᖃᓄᐃᓐᓂᖓᓂᒃ ᐊᕙᑎᐅᑉ, ᐊᒃᑐᖅᑕᐅᖃᑦᑕᖅᓱᑎᒃ ᐆᒪᔪᖃᕐᕕᐅᔪᑦ ᐱᕈᖅᑐᖃᕐᕕᐅᔪᓪᓗ 
ᐆᒪᔪᐃᓪᓗ ᐊᒻᒪᓗ ᐊᐅᓚᕙᓪᓕᐊᓂᖏᓐᓄᑦ ᑕᒪᒃᑯᓇᖓᑦ ᓱᕈᕐᓇᖅᑐᖃᖅᑐᑦ. ᐃᓄᐃᑦ (ᐃᓄᓕᒫᑦ ᖃᓗᓈᓪᓗ)  ᐱᓕᕆᕙᖕᓂᖏᑦ ᐅᑭᐅᖅᑕᖅᑐᒥ 
ᐱᕙᓪᓕᐊᑐᐃᓐᓇᕐᓂᐊᕐᒪᑦᑕ ᐱᔾᔪᑕᐅᓗᑎᒃ ᑎᑭᑕᐅᓴᕋᐃᓐᓂᖅᓴᐅᔪᓐᓇᖅᓯᓂᐊᕐᓂᖏᑦ ᐊᒻᒪᓗ ᓄᓇᕐᔪᐊᕐᒥᐅᑦ ᐱᔪᒪᕙᓪᓕᐊᑐᓐᓇᕐᓂᖏᓐᓂᒃ ᓄᓇᒥᐅᑕᓂᒃ. 
ᐅᓗᕆᐊᓇᕈᑕᐅᔪᑦ ᓱᕈᕐᓇᖅᑐᓂᒃ ᓲᕐᓗ ᐅᖅᓱᐊᓗᖕᒥᒃ ᑯᕕᔪᖃᕋᔭᖅᐸᑦ ᓴᕿᑦᑐᓐᓇᕐᓂᖅᓴᐅᓕᕐᓂᐊᖅᐳᑦ ᐅᑭᐅᖅᑕᖅᑐᒥ ᐱᕙᓪᓕᐊᓂᖅ ᑲᔪᓯᕙᓪᓕᐊᓂᖓᓂ.  
ᐊᖅᑯᑎᒃᓴᐃᑦ ᓄᖑᑎᕆᖔᕈᓐᓇᖅᑐᓂᒃ ᐆᒪᔪᓂᒃ ᐱᕈᖅᑐᓂᒡᓗ ᐱᑕᖃᕐᓂᖅᓴᐅᓕᕐᓂᐊᖅᑐᑦ ᑎᑭᐅᒪᔪᓐᓇᕐᓂᖅ ᐅᑭᐅᖅᑕᑑᓂᕐᒧᑦ, ᐊᒥᓲᓂᖅᓴᐅᓕᕐᓗᑎᒃ 
ᐊᒥᓲᓂᖅᓴᐅᓕᕐᓂᖏᓐᓄᑦ ᐅᒥᐊᕐᔪᐊᑦ ᐅᑭᐅᖅᑕᖅᑐᖅᐸᓯᖕᒧᖓᐅᕙᖕᓂᐊᖅᑐᓂᒃ ᐊᒻᒪᓗ ᐊᖅᑯᑎᖃᕐᓂᖅᓴᐅᓕᓂᕐᓂᐊᖅᑐᓂᒃ. ᐱᓕᕆᔪᖃᕐᓂᖅᓴᐅᓕᖅᐸᑦ 
ᑐᑭᖃᕆᕗᖅ ᐊᖏᓂᖅᓴᓂᒃ ᐱᐅᔪᓐᓃᖅᐸᓪᓕᐊᑎᑕᐅᔪᓐᓇᕐᓂᖏᓐᓂᒃ ᓇᔪᖅᑕᐅᕙᒃᑐᑦ ᓄᓇᐃᑦ ᐃᒪᐃᑦ ᐆᒪᔪᖃᕐᕕᐅᔪᑦ. ᐃᓄᐃᓪᓗᑕᐅᖅ (ᖃᓗᓈᑦ ᐃᓄᐃᓪᓗ) 
ᐱᓕᕆᓂᖅᓴᐅᓕᕐᓂᖏᓐᓂᒃᑕᐅᖅ ᐊᒥᓱᕈᕆᐊᒃᑲᓐᓂᕈᑕᐅᔪᓐᓇᕆᕗᖅ ᐃᓄᖕᓄᑦ, ᐃᖃᓗᒃᓯᐅᕈᓐᓇᕐᓂᕐᒧᑦ ᐊᒻᒪᓗ ᐊᖑᓇᓱᒍᓐᓇᓂᕐᒧᑦ 
ᐊᒃᓱᕈᕐᓇᕈᑕᐅᒃᑲᓐᓂᕈᓐᓇᖅᓱᑎᒃ.

ᐊᑐᓂ ᐃᖕᒥᒍᑦ, ᑕᒪᒃᑯᐊ ᐊᒃᓱᕈᕐᓇᖅᑑᑎᐅᔪᑦ ᐊᒃᑐᕈᕈᑕᐅᖃᑦᑕᕐᓂᐊᖅᑐᑦ ᐊᔾᔨᒋᖏᑦᑑᑎᐅᔪᓄᑦ ᐆᒪᔪᓄᑦ, ᓇᓗᓇᐃᖅᑕᐅᓯᒪᑦᑎᐊᖅᑐᑎᑐᑦ ᐅᖃᐅᓯᐅᓯᒪᔪᓂ 
ᑎᑎᕋᖅᑕᐅᓯᒪᓂᖏᓐᓂᒃ ᖃᐅᔨᔭᐅᓯᒪᔪᑦ. ᐊᑕᐅᑎᒃᑯᑦ, ᐊᑕᖃᑎᒌᒃᑐᐃᓐᓇᐅᓕᖃᑦᑕᖅᐳᑦ ᐊᒥᓱᒐᓴᐅᓪᓗᑎᒃ ᐊᒃᓱᕈᕐᓇᕈᑕᐅᓕᕐᓂᕐᒧᑦ ᐊᒃᑐᐃᓂᖃᕈᓐᓇᕐᓂᕐᒧᓪᓗ 
ᐃᖕᒥᓐᓃᓐᓇᖅ ᐊᑐᓂ ᖃᓄᖅᑑᖅᑕᐅᔪᓐᓇᕋᔭᖏᑦᑐᓂᒃ ᐊᓯᖏᓐᓂᒃ ᐊᕕᒃᑐᖅᑕᐅᓯᒪᓗᑎᒃ. ᑕᒪᐃᓐᓂᒃ ᐅᑭᐅᖅᑕᖅᑐᒥ ᓄᓇᕐᔪᐊᕐᒥᓗ, ᐊᔾᔨᒌᖏᑦᑑᑎᑦ ᐆᒪᔪᐃᑦ 
ᓴᐳᓐᓂᐊᖅᑕᐅᓯᒪᑦᑎᐊᕆᐊᖃᖅᐳᑦ ᐃᓗᐃᒃᑲᐅᓈᖅᑎᖅᑕᐅᒋᐊᖅᓯᒪᓗᑎᒃ ᑕᒪᒃᑭᖅᑐᒥᒃ, ᑕᐃᒫᒃ ᐱᓇᓱᐊᖅᑕᐅᓂᖏᑦ ᒥᑭᒡᓕᑎᕆᒋᐊᕈᒪᓂᖅ ᐊᑕᐅᓯᕐᒥᒃ 
ᐊᒃᓱᕈᕐᓇᕈᑕᐅᔪᒥᒃ ᐊᓯᐊᒍᑦ ᐱᔮᖁᑕᐅᖏᑦᑑᒐᓗᐊᒥᒃ ᐱᐅᔪᓐᓃᕈᑕᐅᒃᑲᓐᓂᑐᐃᓐᓇᕈᓐᓇᕐᓂᖓᓂᒃ ᐊᒃᓱᕈᕐᓇᕈᑕᐅᖕᒥᔪᓂᒃ ᐊᓯᖏᓐᓂᒃ.

ᐆᒪᖃᕐᕕᐅᔪᑦ ᓇᔪᒐᕆᔭᐅᔪᑦ ᑕᒪᒃᑯᓄᖓ ᑎᑭᑉᐸᒃᑐᓄᑦ ᐊᕐᕋᒍᑕᒫᖅ ᐆᒪᔪᕐᓄᑦ, ᐊᑯᓂᐅᔪᒥᒃ ᐅᖓᓯᒃᑐᒥᒃ ᐃᖏᕐᕋᕙᖏᓐᓂᖏᑦ ᓱᕈᕐᓇᖅᑐᖃᐃᓐᓇᖅᑐᓂᒃ, 
ᓄᓇᕐᔪᐊᕐᒥ ᐅᒥᐊᕐᔪᐊᕐᓄᑦ ᐊᖅᑯᑎᒋᔭᐅᔪᑦ ᓇᐅᒃᑯᑐᐃᓐᓇᖅ ᐊᒻᒪᓗ ᓇᓃᓐᓂᖏᑦ ᓄᓇᕐᔪᐊᕐᒥ ᐆᒪᔪᖃᕐᕕᐅᓂᖏᑦ ᒪᓕᒃᓯᒪᖏᑦᑎᐊᕐᒪᑕ ᐃᓄᖕᓄᑦ ᒐᕙᒪᒃᑯᓄᓪᓗ 
ᑭᒡᓕᓕᐊᖑᓯᒪᔪᓂᒃ ᓄᓇᖑᐊᓂᒃ. ᑕᐃᒪᐃᓐᓂᖏᓐᓄᑦ, ᓄᓇᕐᔪᐊᕐᒥᐅᑕᓕᒫᑦ ᑭᓯᐊᓂ ᐱᓕᕆᖃᑎᒋᒋᐊᖃᖅᐳᑦ ᑕᒪᐃᓐᓂᒃ ᖃᓄᖅᑑᕈᑕᐅᔪᓐᓇᖁᓪᓗᒋᑦ 
ᓴᐳᓐᓂᐊᖅᑕᐅᓯᒪᔭᕆᐊᖃᕐᓂᖏᓐᓄᑦ ᐊᒃᓱᕈᕐᓇᕐᓂᐊᖅᑐᑦ ᓵᖓᔭᐅᓕᖅᑐᑦ ᐅᑭᐅᖅᑕᖅᑐᒥ ᐊᔾᔨᒌᖏᑦᑐᑎᐅᔪᓄᑦ ᐆᒪᔪᓄᑦ ᒫᓐᓇᐅᓕᖅᑐᖅ ᐊᒻᒪᓗ 
ᖁᓕᒐᓴᖏᓐᓃᑦᑐᓂᒃ ᐊᕐᕋᒍᒐᓴᐅᓂᐊᖅᑐᒥ ᐊᒡᒋᖅᑐᓂ. ᐊᑐᓕᖁᔭᐊᑦ ᐊᑖᓃᑦᑐᑦ ᑕᐃᒪ ᒪᓕᒃᐳᑦ ᐃᓕᑕᕆᔭᐅᓯᒪᔪᓂᒃ ᐊᑕᖃᑎᒌᒃᑐᐃᓐᓇᐅᓂᖏᓐᓂᒃ ᐊᒻᒪᓗ 
ᑭᒡᓕᖃᖃᑕᐅᔪᓃᖃᑦᑕᕐᓂᖏᓐᓂᒃ ᐊᒃᓱᕈᕐᓇᕈᑕᐅᕙᒃᑐᑦ ᐊᔾᔨᒌᖏᑦᑑᑎᓂᒃ ᐆᒪᔪᓂᒃ ᓴᐳᓐᓂᐊᕋᓱᖕᓂᕐᒧᑦ ᐊᒻᒪᓗ ᐅᑭᐅᖅᑕᖅᑐᒥ ᐅᖓᑕᓃᓗ ᐊᓯᖏᓐᓂ.

ᖃᖓᑕᓂᖏᓐᓂ ᐃᖏᕐᕋᕕᐅᒐᔪᒃᑐᑦ ᐅᑭᐅᖅᑕᖅᑐᒧᖓᐅᕙᒃᑐᓄᑦ ᑎᖕᒥᐊᕐᓄᑦ. ᑎᖕᒥᐊᑦ ᑎᑭᖃᑦᑕᕐᓂᖏᑦ ᐅᑭᐅᖅᑕᖅᑐᒥᐅᑕᓄᑦ 
ᒪᓂᒃᑖᕐᕕᐅᕙᒃᓱᑎᒃ ᐊᑕᖃᑎᒌᒍᑕᐅᕗᑦ ᐊᓯᖏᓐᓄᑦ ᓄᓇᕐᔪᐊᓕᖕᓄᑦ (ᐃᔾᔨᖅᑕᐅᓯᒪᔪᑦ ᐋᕿᒋᐊᖅᑕᐅᓯᒪᓗᑎᒃ ᐅᑯᓇᖓᑦ ACIA 2005).

ᐊᑐᓕᖁᔭᐅᔪᑦ
ᐊᖏᔪᑏᑦ ᓄᓇᐃᑦ ᓯᑯᐃᑦ ᐃᒪᐃᑦ ᐅᑭᐅᖅᑕᖅᑐᖅᐸᓯᖕᒥ ᓱᓕ ᐸᒡᕕᓴᒃᑕᐅᓯᒪᖏᒻᒪᑕ ᐊᒃᑐᖅᑕᐅᓯᒪᓗᐊᕋᑎᒃ ᐱᕕᒃᓴᖃᕈᑕᐅᓪᓗᑎᒡᓗ ᓯᕗᓪᓕᐅᓂᖅᓴᐅᒋᐊᕈᓐᓇᕐᓂᖅ 
ᐱᓕᕆᒋᐊᕐᓂᕐᒧᑦ ᒥᑭᒡᓕᑎᕆᔪᓐᓇᕐᓂᖅ ᐅᕝᕙᓗᓐᓂᑦ ᓯᕗᓂᒃᓴᒥ ᐊᑲᐅᖏᓕᐅᕈᑕᐅᓕᖅᑎᑦᑎᑕᐃᓕᒪᕙᒌᕈᓐᓇᕐᓂᖅ, ᐊᑭᑐᔫᓕᕈᓐᓇᖅᑐᓂᒃ, ᐅᕝᕙᓗᓐᓃᑦ 
ᐃᓚᖏᓐᓂᒃ ᐊᔪᕐᓇᑦᑎᐊᒻᒪᕆᖕᓂᐊᖅᑐᓂᒃ ᑭᐳᒃᑕᐅᒃᑲᓐᓂᕈᓐᓇᕐᓂᖅ ᐱᐅᔫᓚᐅᕋᓗᐊᖅᑐᓄᑦ. ᐱᒻᒪᕆᐅᔪᑦ ᖃᐅᔨᒪᔭᐅᓯᒪᔪᑦ ᑖᒃᑯᓇᓂ ᐅᑭᐅᖅᑕᖅᑐᒥ ᐆᒪᔪᐃᑦ 
ᐊᔾᔨᒌᖏᑦᑑᑎᑦ ᖃᓄᐃᓕᖓᓐᓂᖏᓐᓂᒃ ᖃᐅᔨᓴᖅᑕᐅᓯᒪᓪᓗᑎᒃ ᑐᑭᓕᐅᕈᑕᐅᓂᖏᑦ (ABA-ᓂᒃ) ᐊᑕᖃᑎᒌᒃᑐᐃᓐᓇᐅᖕᒪᑕ, ᑭᐅᒪᔭᐅᑦᑎᐊᕈᓐᓇᕐᓂᐊᕈᑎᒃ 
ᖃᓄᐃᓕᐅᕈᑎᒃᓴᓂᒃ ᑕᒪᒃᑯᓂᖓ ᐃᑲᔪᕐᓂᖃᕋᔭᖅᑐᑦ ᑕᒪᑭᖅᑎᑕᐅᒋᐊᖅᓯᒪᒍᑎᒃ. ᐊᑕᐅᑎᒃᑰᖅᑎᑕᐅᓯᒪᓂᖏᓐᓂ ᑲᑎᖓᔪᑎᑐᑦ, ᐱᖓᓱᓂᒃ ᐃᓱᒪᓇᖅᓯᓐᓇᖅᐳᖅ
ᓴᕿᐅᒪᑲᐅᑎᒋᓂᐊᖅᑐᓂᒃ:

●● ᐱᔾᔪᑕᐅᓂᖓ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐱᒻᒪᕆᐅᓂᖅᐹᑦᑎᐊᖑᕗᖅ ᐱᔾᔪᑕᐅᕗᖅ ᑕᒪᐃᓐᓂᒃ ᐊᓯᔾᔨᖅᐸᓪᓕᐊᓂᖏᓐᓄᑦ ᐊᔾᔨᒌᖏᑦᑑᑎᑦ 
ᐆᒪᔪᐃᑦ;

●● ᐱᑕᖃᕆᐊᖃᕐᓂᖅ ᐆᒪᔪᖃᕐᕕᐅᔪᓕᒫᓂᒃ ᐱᕈᖅᕕᖃᕐᕕᐅᔪᓕᒫᓂᒃ−ᑐᖓᕕᖃᕐᓂᕐᒥᒃ ᖃᓄᐃᓕᐅᕈᑕᐅᓂᐊᖅᑐᓂᒃ ᐊᐅᓚᑕᐅᓂᖏᓐᓄᑦ; 
ᐊᒻᒪᓗ

●● ᐱᒻᒪᕆᐅᓂᖏᑦ ᐊᑕᖃᑎᒌ ᑐᐃᓐᓇᐅᑎᑕᐅᒋᐊᕐᓂᖏᑦ ᐃᓚᒌᒃᑎᑕᐅᓗᑎᒃ ᑲᒪᒋᔭᐅᔭᕆᐊᖃᕐᓂᑦ ᐊᓯᖏᓐᓄᑦ ᐊᑐᐊᒐᓕᐅᕈᑕᐅᕙᖕᓂᖏᓐᓄᑦ, 
ᓲᕐᓗ ᐆᒃᑑᑎᒋᓗᒋᑦ, ᐅᔾᔨᖅᑐᖅᑕᐅᓂᖅᓴᐅᓗᑎᒃ ᐊᔾᔨᒋᖏᑦᑑᑎᓂᑦ ᐆᒪᔪᓕᕆᓂᕐᒧᑦ ᑐᕌᖓᕆᓂᐊᖏᑦ ᐃᓱᒪᖃᖃᖃᑕᐅᕙᒡᓗᑎᒃ 
ᐱᕙᓪᓕᐊᔪᓐᓇᕐᓂᕐᒧᑦ ᒪᓕᒐᓕᕆᓂᕐᒧᑦ, ᐸᕐᓇᐅᓯᐅᕐᓂᕐᒧᑦ ᐊᒻᒪᓗ ᐊᐅᓚᑕᐅᔪᓄᑦ

ᑕᒪᒃᑭᖅᑐᓂᒃ ᐊᒻᒪᓗ ᐊᑕᖃᑎᒌᒃᑐᐃᓐᓇᐅᑎᑦᑎᔭᕆᐊᖃᕐᓂᖅ 
ᐱᑕᖃᕆᐊᖃᖅᐳᖅ ᖃᓄᖅᑑᕈᑕᐅᑦᑎᐊᕈᓐᓇᕐᓂᐊᕐᒪᑕ ᐊᑕᔪᑦ ᐊᒻᒪᓗ 
ᐱᔭᕇᐊᑐᔪᒥᒃ ᐊᒃᓱᕈᕈᑕᐅᔪᑦ ᐊᔾᔨᒌᖏᒃᑐᓂᒃ ᐆᒪᔪᓕᕆᓂᕐᒥᒃ ᐊᒻᒪᓗ 
ᐅᔾᔨᖅᑐᑦᑎᐊᕆᐊᖃᕐᓂᕐᒧᑦ ᑐᑭᓯᐅᒪᑦᑎᐊᖅᑐᓂᒃ ᐊᑐᐅᓕᕆᓂᕐᒥᒃ 
ᐃᓱᒪᓕᐅᕈᓐᓇᖃᑦᑕᕐᓂᐊᕐᓂᖅ ᐊᓯᔾᔨᖅᐸᓪᓕᐊᔪᒥᒃ ᐅᑭᐅᖅᑕᖅᑐᒥ. 
ᖄᖓᓂᒃ, ᐊᒥᓱᓂᒃ ᐅᑭᐅᖅᑕᖅᑐᒥᐅᑕᓕᕆᔩᑦ ᑲᑎᒪᔨᕐᔪᐊᖏᓐᓄᑦ 
ᐱᒋᐊᖅᑎᑕᐅᓯᒪᓕᐊᓂᒃᑐᓂᒃ ᐱᓕᕆᐊᒃᓴᓂᒃ, ᐊᓯᑕᖃᕆᕗᖅ 
ᑲᑎᒪᕝᕕᐅᕙᒃᑐᓂᒃ ᐊᒻᒪᓗ ᐱᐅᓯᕆᔭᐅᕙᒃᑐᓂᒃ ᖃᓄᖅᑐᕆᐊᕐᕕᐅᕙᖕᒥᔪᓂᒃ
ᑕᒪᒃᓄᖓ ᑕᒪᐃᓐᓂᒃ ᐃᓱᒪᒋᔭᐅᔭᕆᐊᖃᓲᖑᔪᓂᒃ ᐊᒻᒪᓗ ᐊᒥᓱᓂᒃ ᐊᑐᓂ 
ᐃᖕᒥᒎᖅᑎᑕᐅᓯᒪᕙᒃᑐᓂᒃ ᐊᒃᑐᕈᓇᕈᑕᐅᕙᒃᑐᓂᒃ ᐊᔾᔨᒌᖏᑦᑑᑎᐅᔪᓄᑦ 
ᐆᒪᔪᓄᑦ. ᑕᒪᒃᑯᐊ ᐃᓚᖃᕐᒪᑕ ᐊᒥᓱᓂᑦ ᒪᓕᒐᓪᓗᑐᕐᓂᒃ 
ᐊᒻᒪᓗ ᒪᓕᒐᓪᓗᑑᖏᑦᑐᓂᒃ ᐱᓕᕆᐊᖑᓕᖅᑐᓂᒃ ᐅᕝᕙᓗᓐᓃᑦ 
ᐱᕙᓪᓕᐊᑎᑕᐅᕙᓪᓕᐊᓇᓱᐊᖅᑐᓂᒃ ᐊᔾᔨᒌᒃᑐᐃᓐᓇᐅᔾᔪᒥᖁᓪᓗᒋᑦ 
ᒪᓕᒐᒃᓴᐅᑏᑦ ᐊᒻᒪᓗ/ᐅᕝᕙᓗᓐᓃᑦ ᖃᓄᐃᓕᐅᕈᑕᐅᓂᐊᖅᑐᑦ 
ᐱᕙᓪᓕᐊᔪᓕᕆᓂᕐᒧᑦ ᐅᑭᐅᖅᑕᖅᑐᒥ. ᐊᒥᓱᑦ ᑕᒪᒃᑯᐊ, 
ᐅᓗᕆᐊᓇᕇᒃᑯᑎᒋᔭᐅᓕᖃᑦᑕᕐᒪᑕ ᐊᔾᔨᒌᖏᑦᑑᑎᐅᔪᓄᑦ ᐆᒪᔪᑦ 
ᐱᕈᖅᑐᖃᕐᓂᕐᒧᓪᓗ.

ᑲᒪᒋᔭᐅᑦᑎᐊᖅᑐᒻᒪᕆᐅᒋᐊᖅᓯᒪᕗᖅ ᓴᓇᔭᐅᕙᓪᓕᐊᓕᕐᓂᖏᓐᓂᒃ 
ᐅᑭᐅᖅᑕᖅᑐᒥ ᐆᒪᔪᐃᑦ ᐊᔾᔨᒌᖏᑦᑑᑎᑦ ᖃᓄᐃᓕᖓᓐᓂᖏᓐᓂᒃ 
ᖃᐅᔨᓴᖅᑕᐅᓯᒪᓪᓗᑎᒃ ᑐᑭᓕᐅᕈᑕᐅᓂᖏᑦ ABA−ᑯᑦ ᐊᑐᓕᖁᔭᓕᐊᓯᒪᔪᑦ 
ᕿᒥᕐᕈᐊᖅᑕᐅᖁᔨᓂᕐᒥᒃ ᐊᑐᓕᖁᔭᐅᕆᔭᐅᓯᒫᓂᒃᑐᓂᒃ ᐊᓯᖏᓐᓂᒃ 
ᐱᒻᒪᕆᐅᔪᓂᒃ ᐅᑭᐅᖅᑕᖅᑐᒥᐅᑕᓕᕆᓂᕐᒧᑦ ᑲᑎᒪᔨᕐᔪᐊᕐᓄᑦ 
ᐱᒋᐊᖅᑎᑕᐅᓯᒪᔪᓂᒃ. ᐊᒥᓱᑦ ᐊᑐᓕᖁᔭᓕᐊᑦ ᖁᓕᕇᓕᖅᑎᖅᓯᒪᔪᒦᑦᑐᑦ, 
ᑕᒪᐃᓐᓂᒡᓗ ᐃᑲᔪᖅᓱᐃᖃᑦᑕᐅᑎᓪᓗᑎᒃ, ᐃᖃᐅᒪᔭᐅᖁᓗᐊᒧᑦ 
ᐱᒻᒪᕆᐅᓂᖃᕐᓂᖏᑦ ᐃᓱᒪᒃᓴᖅᓯᐅᕈᑕᐅᔭᕆᐊᖃᕐᓂᖏᑦ ᑕᒪᕿᒥᑦᑎᐊᖅ 
ᐊᑐᓕᖁᔭᐊᑦ, ᐊᑕᐅᑎᒃᑯᑦ. ᐃᓚᖏᑦ ABA−ᑯᓐᓄᑦ ᐅᑭᐅᖅᑕᖅᑐᒥ 
ᐆᒪᔪᐃᑦ ᐊᔾᔨᒌᖏᑦᑑᑎᑦ ᖃᓄᐃᓕᖓᓐᓂᖏᓐᓂᒃ ᖃᐅᔨᓴᖅᑕᐅᓯᒪᓪᓗᑎᒃ 
ᑐᑭᓕᐅᕈᑎᖏᓐᓄᑦ ᐊᑐᓕᖁᔭᓕᐊᑦ ᓴᖏᓂᖅᑖᖅᑎᑦᑎᒋᐊᓪᓚᒃᑲᓐᓂᖅᐳᑦ 
ᐱᐅᒻᒪᕆᐅᓂᖏᓐᓂᒃ ᐊᔾᔨᒌᖏᑦᑐᓂᒃ ᐆᒪᔪᓕᕆᓂᕐᒥᒧᑦ 
ᐊᑐᓕᖁᔭᓕᐊᖑᓯᒫᓂᒃᑐᑦ ᐊᒻᒪᓗ ᐱᓕᕆᐊᖑᖃᑦᑕᓕᐊᓂᒃᑐᑦ, ᐊᓯᖏᓪᓗ 
ᑐᖓᕕᖃᖅᓱᑎᒃ ᒫᓐᓇᐅᔪᖅ ᐊᑐᓕᖁᔭᓕᐊᖑᓯᒪᔪᓂᒃ ᐅᕝᕙᓗᓐᓃᑦ 
ᐱᐅᓯᕆᔭᐅᕙᓕᖅᑐᓂᒃ, ᐊᓯᖏᓪᓗ ᑐᕌᖓᓪᓗᑐᖅᓱᑎᒃ ᐃᓱᒪᓘᑕᐅᓂᖏᓐᓂᒃ 
ᐊᔾᔨᒌᖏᑦᑑᑎᑦ ᐅᒫᔪᐃᑦ ᐱᕈᖅᑐᓪᓗ ᐆᒪᔪᖃᕐᕕᐅᔪᓪᓗ. ᑕᒪᕐᒥᒃ ᐱᒻᒪᕆᐊᓘᖕᒪᑕ 
ᐅᔾᔨᖅᑐᑦᑎᐊᕈᒪᓂᕐᒧᑦ ᓴᐳᓐᓂᐊᖅᑕᐅᖁᔭᐅᓂᖏᑦ ᐅᑭᐅᖅᑕᖅᑐᒥ ᐆᒪᔪᐃᑦ,
ᓇᔪᖅᐸᒃᑕᖏᑦ ᐆᒪᔪᖃᕐᕖᑦ, ᐃᒪᐃᑦ, ᐱᕈᖅᑐᖃᕐᕖᓪᓗ ᐊᒻᒪᓗ 
ᐊᑑᑎᖃᒻᒪᕆᒃᐸᖕᓂᖏᓐᓂᒃ
ᑕᒪᒃᑯᓇᖓᑦ.

ᐅᑯᐊ ᑕᒡᕙ ᐊᑖᓃᑦᑐᑦ ᐊᑐᓕᖁᔭᐅᔪᑦ ᑐᕌᖓᔪᑦ ᐱᓗᐊᖅᑐᒥᒃ ᐅᑭᐅᖅᑕᖅᑐᒥᐅᑕᓕᕆᓂᕐᒧᑦ ᑲᑎᒪᔨᕐᔪᐊᓄᑦ, ᑲᑎᒪᔨᐅᖃᑕᐅᓂᖏᓐᓄᑦ ᓄᓇᓕᒡᔪᐃᑦ 
ᐊᒻᒪᓗ ᐃᓚᒋᔭᐅᖏᓐᓇᕐᓂᐊᖅᑐᑦ ᑲᑎᒪᖃᑕᐅᔪᓂᒃ. ᑲᔪᓯᑦᑎᐊᕈᓐᓇᕐᓂᖏᑦ ᓴᐳᓐᓂᐊᖅᑕᐅᓂᖏᓄᑦ ᐅᑭᐅᖅᑕᖅᑐᒥ ᐊᔾᔨᒌᖏᑦᑑᑎᑦ ᐆᒪᔪᐃᑦ, ᑭᓯᐊᓂ, 
ᑐᖓᕕᖃᕐᒪᑕ ᐱᓕᕆᐊᖃᕈᓐᓇᕐᓂᖏᓐᓂᒃ ᐃᓚᒋᔭᐅᖏᒻᒥᔪᑦ ᐅᑭᐅᖅᑕᖅᑐᒥ ᓄᓇᓕᒡᔪᐊᑦ, ᐊᕕᒃᑐᖅᓯᒪᓂᐅᔪᓂ ᓄᓇᓕᖕᓂᓗ ᒪᓕᒐᖃᖅᑎᑦᑎᕙᒃᑐᑦ, 
ᐊᖏᔫᑎᓂᒃ ᓴᓇᕝᕕᖃᖅᐸᒃᑐᑦ, ᑕᒪᐃᓐᓂᒡᓗ ᐃᓄᓯᖃᖅᑐᑦ, ᐱᓕᕆᐊᖃᖅᑐᑦ/ᐃᖃᓇᐃᔭᖃᖅᑐᑦ ᐊᒻᒪᓗ ᐊᐅᓪᓚᐸᒃᑐᓄᑦ ᑕᒫᓂ ᐅᑭᐅᖅᑕᖅᑐᒥ. ᑕᒪᒃᑯᐊ 
ᑕᐃᒪᐃᓛᒃ ᐊᑐᓕᖁᔭᓕᐊᖑᓯᒪᔪᑦ, ᑕᐃᒪᐃᓐᓂᖏᓐᓄᑦ, ᐊᑑᑎᖃᕈᓐᓇᕆᕗᑦ ᐱᑕᖃᕈᑕᐅᓂᖏᓐᓄᑦ ᒪᓕᒐᒃᓴᐅᓕᕈᓐᓇᖅᑐᑦ ᖃᓄᐃᓕᐅᕆᐊᕈᓐᓇᕐᓂᖏᓐᓂᑦ 
ᑲᑎᒪᔨᐅᖃᑕᐅᔪᑦ ᓄᓇᓕᒡᔪᐃᑦ, ᒪᓕᒐᖃᖅᑎᔪᓐᓇᕐᓂᖏᑦ, ᐊᒻᒪᓗ ᑲᑐᔾᔨᖃᑎᒌᖏᑦ ᓯᓚᑖᓃᑦᑐᑦ ᐅᑭᐅᖅᑕᖅᑐᒥᐅᑕᓕᕆᓂᕐᒧᑦ ᑲᑎᒪᔨᕐᔪᐊᕐᓄᑦ. 
ᐃᓚᖏᑦ ᐅᑭᐅᖅᑕᖅᑐᒥ ᐆᒪᔪᐃᑦ ᐊᔾᔨᒌᖏᑦᑑᑎᑦ ᖃᓄᐃᓕᖓᓐᓂᖏᓐᓂᒃ ᖃᐅᔨᓴᖅᑕᐅᓯᒪᓪᓗᑎᒃ ᑐᑭᓕᐅᕈᑕᐅᓂᖏᑦ (ABA- ᑯᑦ) ᐊᑐᓕᖁᔭᓕᐊᖏᑦ 
ᑐᕌᒐᓪᓗᑐᖅᐳᑦ ᐱᔫᒥᓴᐃᓂᕐᒥᒃ ᐱᓕᕆᖃᑎᒌᖁᔨᓂᖅ ᑕᐃᒃᑯᓂᖓ ᓯᓚᑖᓃᕐᒥᐅᑕᓂᒃ ᐅᑭᐅᖅᑕᖅᑐᒥᐅᑕᓕᕆᔨᒃᑯᑦ ᑲᑎᒪᔨᖏᓐᓂᒃ ᐊᑐᖅᑕᐅᕙᒃᑐᓂᒃ.

ᓯᓚᐅᑉ ᐊᓯᔾᔨᖅᐸᓪᓕᐊᓂᖓ
1.	 ᐱᓕᕆᐊᖑᓗᑎᒃ ᐃᑲᔪᖅᓱᖅᑕᐅᓂᖏᑦ ᓄᓇᕐᔪᐊᕐᒥᐅᓕᒫᑦ ᐱᓇᓱᐊᕐᓂᖏᑦ ᖃᓄᐃᓕᐅᕆᐊᕈᓐᓇᕐᓂᖅ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᒃ, 

ᑕᒪᐃᓐᓂᒃ ᐊᒃᓱᕈᕐᓇᕈᑕᐅᔪᑦ ᐱᓕᕆᐊᖑᓗᑎᒃ ᐊᒻᒪᓗ ᐊᑐᓕᖅᑎᑕᐅᓂᖏᓐᓂᒃ ᐋᕿᒋᐊᕈᑎᑦ ᓱᖏᐅᑎᒋᐊᕈᑏᑦ, ᑐᐊᕕᕐᓇᖅᑑᑎᑕᐅᓗᑎᒃ.  
ᐱᓗᐊᖅᑐᒥᒃ ᐱᒻᒪᕆᐅᓂᖃᖅᐳᑦ  ᐱᓇᓱᐊᖅᑕᐅᔪᑦ ᒥᑭᒡᓕᑎᖅᑕᐅᔪᒪᓂᖏᓐᓄᑦ ᐳᔪᕐᓗᓕᐅᖅᑕᐅᕙᓪᓕᐊᔪᑦ ᓴᕿᐅᒪᕙᓪᓕᐊᓂᖏᑦ ᐊᒻᒪᓗ 
ᒥᑭᒡᓕᑎᖅᑕᐅᓂᖏᓐᓄᑦ ᐳᔪᕐᓗᐃᑦ ᕿᕐᓂᖅᑐᒥᒃ ᐃᓯᕆᓃᑦ, ᐳᓪᓚᓖᑦ ᐊᒻᒪᓗ ᓄᓇᕐᔪᐊᑉ ᐊᑎᖕᓂᖅᐹᖑᓂᖏᑦ ᒪᖁᕐᕕᐅᕙᒃᑐᑦ ᐊᒻᒪᓗ 
ᐊᕙᓗᐊᓂ ᐊᓂᕐᓂᖃᕐᓂᖏᓐᓂᒃ ᓱᕈᐃᕙᓪᓕᐊᓗᑕᐅᕙᒃᑐᑦ.

2.	 ᐃᓚᔭᐅᓗᑎᒃ ᓴᖏᔫᔾᔪᑕᐅᔪᓐᓇᕐᓂᖏᑦ ᐊᒻᒪᓗ ᓱᖏᐅᑎᒋᐊᕈᑕᐅᔪᓐᓇᖅᑐᑦ ᐊᔾᔨᒌᖏᑦᑐᑎᓄᑦ ᐆᒪᔪᓄᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 
ᐸᕐᓇᐅᑎᓄᑦ ᓴᕿᑕᐅᕙᓪᓕᐊᓂᖏᓐᓄᑦ ᐅᑭᐅᖅᑕᖅᑐᒥ.

ᐆᒪᔪᖃᕐᕕᑦ ᐱᕈᕐᕕᐅᔪᓪᓗ ᐊᕙᑏᑦ ᑐᖓᕕᐅᓪᓗᑎᒃ ᐊᐅᓚᑕᐅᓂᖏᑦ
3.	 ᓯᕗᒻᒥᐊᒃᑎᑕᐅᒋᐊᕐᓂᖏᑦ ᐊᒻᒪᓗ ᑕᐱᕇᒎᑕᐅᓂᖏᑦ ᐆᒪᔪᖃᕐᕕᖕᓂᒃ ᐱᕈᖅᕕᐅᓯᒪᔪᓂᒃ ᐊᕙᑏᑦ ᑐᖓᕕᐅᓗᑎᒃ 

ᐊᐅᓚᑦᑎᓂᕐᒧᑦ ᐱᓇᓱᐊᖅᑕᐅᓂᐊᖅᑐᓂᒃ ᐅᑭᐅᖅᑕᖅᑐᒥ, ᐊᕙᓗᒋᔭᐅᔪᓐᓇᕐᓂᐊᕐᒪᑕ ᐱᓕᖃᑎᒌᒍᑕᐅᓂᕐᒧᑦ, ᐸᕐᓇᒍᓐᓇᕐᓂᕐᒧᑦ 
ᐊᒻᒪᓗ ᐱᕙᓪᓕᐊᑎᑦᑎᓂᕐᒧᑦ. ᑕᒪᒃᑯᐊ ᐃᓚᖃᖅᑐᑦ ᖃᓄᐃᓕᐅᕆᐊᕈᑕᐅᔪᓐᓇᖅᑐᓂᒃ ᓴᕿᑎᑦᑎᔪᒪᓂᕐᒥᒃ ᐊᑐᕐᓂᐊᖅᑐᓂᒃ 
ᐅᔾᔨᖅᑐᖅᑕᐅᑦᑎᐊᒻᒪᕆᐊᓘᓗᑎᒃ, ᑐᑭᓕᐅᑦᑎᐊᖅᓯᒪᓗᒋᑦ ᕿᓚᒻᒥᐅᓂᐊᖅᑐᖅ ᐊᒻᒪᓗ ᐊᑯᓂᐅᓂᐊᖅᑐᒧᑦ ᐊᕙᑎᒧᑦ ᐅᓗᕆᐊᓇᕈᑕᐅᔪᓂᒃ 
ᑐᑭᓯᓂᐊᖅᓯᒪᑦᑎᐊᕐᓂᖅ ᐊᒻᒪᓗ ᐊᐅᓚᑦᑎᓂᕐᒥᒃ, ᐊᑐᖅᑕᐅᓗᑎᒃ ᐱᐅᓂᖅᐹᑦ ᐊᑐᐃᓐᓇᐅᔪᑦ ᖃᐅᔨᓴᖅᑎᓄᑦ ᐊᒻᒪᓗ ᐱᐅᓯᑐᖃᕆᔭᐅᔪᓄᑦ 
ᐊᕙᑎᒥᒃ ᐆᒪᔪᓂᒃ ᐱᕈᖅᑐᓂᒃ ᐆᒪᔾᔪᑕᐅᕙᒃᑐᓂᒃ ᖃᐅᔨᒪᔭᐅᔪᓂᒃ, ᒪᓕᒃᑕᐅᓪᓗᑎᒃ ᐱᐅᓂᖅᐹᑦᑎᐊᑦ ᐊᕙᑎᓕᕆᓂᕐᒧᑦ ᐱᐅᓯᕆᔭᐅᔪᓐᓇᖅᑐᑦ, 
ᐃᓱᒪᒋᔭᐅᓗᑎᒃ ᑕᒪᕐᒥᒃ ᐊᖏᒡᓕᕙᓪᓕᐊᓂᖏᑦ ᐊᒥᓱᕈᖅᐸᓪᓕᐊᓂᖏᑦ ᐊᒃᑐᐃᓂᖃᖅᐸᓪᓕᐊᔪᑦ ᐊᒻᒪᓗ ᒪᓕᒃᓯᒪᓗᑎᒃ ᓄᓇᕐᔪᐊᕐᒥᐅᑕᓄᑦ 
ᒪᓕᒐᓕᐊᕆᔭᐅᓯᒪᓕᖅᑐᓂᒃ.

ᐊᑕᐅᓯᐅᓂᖅᓴᐅᑎᑕᐅᒋᐊᖅᓯᒪᓗᑎᒃ ᐊᔾᔨᒋᖏᑦᑑᑎᐅᔪᓂᒃ ᐆᒪᔪᓕᕆᔾᔪᑏᑦ
4.	 ᐊᑐᓕᖁᔭᐅᓗᑎᒃ ᐃᓚᔭᐅᓯᒪᓗᑎᒃ ᐊᔾᔨᒌᖏᑦᑑᑎᐅᔪᓂᒃ ᐆᒪᔪᓕᕆᓂᕐᒧᑦ ᑐᕌᒐᕆᔭᐅᔪᑦ ᐊᒻᒪᓗ ᐱᕕᒃᓴᖃᕈᑕᐅᓂᐊᖅᑐᑦ 

ᑕᒪᐃᓐᓄᑦ ᐅᑭᐅᖅᑕᖅᑐᒥᐅᑕᓕᕆᓂᕐᒧᑦ ᑲᑎᒪᔨᕐᔪᐊᑦ ᐱᓕᕆᐊᕆᓂᐊᖅᑕᖏᓐᓄᑦ ᐊᒻᒪᓗ ᐱᔫᒥᓴᐃᓯᓐᓈᕐᓗᑎᒃ ᑲᔪᓰᓐᓇᖁᔨᓂᖅ 
ᒫᓐᓇᐅᔪᖅ ᓯᕗᓂᒃᓴᐅᓂᐊᖅᑐᒥᓗ ᓄᓇᕐᔪᐊᓕᒫᒧᑦ ᒪᓕᒐᐅᑎᑕᐅᔪᓂᒃ, ᐊᖏᕈᑎᓕᐊᓂᒃ, ᐸᕐᓇᐅᑎᓂᒃ, ᐊᐅᓚᑦᑎᓂᕐᒥᒃ ᐊᒻᒪᓗ/
ᐅᕝᕙᓗᓐᓃᑦ ᐊᓯᖏᓐᓂᒃ ᐱᓕᕆᔾᔪᑎᐅᑎᑕᐅᔪᓂᒃ ᐱᕙᓪᓕᐊᑎᑦᑎᓂᕐᒧᑦ ᐅᑭᐅᖅᑕᖅᑐᒥ. ᑕᒪᓐᓇ ᐱᖃᓯᐅᔾᔨᓯᒪᔭᕆᐊᖃᖅᑐᖅ, 
ᑕᒪᒃᑯᓂᖓᑐᐃᓐᓇᐅᖏᒻᒥᔫᒐᓗᐊᖅ, ᐅᖅᓱᐊᓗᕆᓂᕐᒥᒃ ᐊᒻᒪᓗ ᒐᓴᓖᓕᕆᓂᕐᒥᒃ ᐱᕙᓪᓕᐊᔪᓕᕆᓂᕐᒥᒃ, ᐅᒥᐊᕐᔪᐊᓕᕆᓂᕐᒥᒃ, 
ᐃᖃᓗᒃᓯᐅᖃᑦᑕᕐᓂᕐᒥᒃ, ᐳᓚᕋᑦᑐᓕᕆᓂᕐᒥᒃ ᐊᒻᒪᓗ ᐅᔭᕋᖕᓂᐊᕐᕕᓕᕆᓂᕐᒥᒃ.

ᓇᓗᓇᐃᖅᑕᐅᔪᓐᓇᕐᓂᖏᑦ ᐃᓕᑕᕆᔭᐅᓂᕐᒧᑦ ᐊᒻᒪᓗ ᓴᐳᓐᓂᐊᖅᑕᐅᓯᒪᑦᑎᐊᕆᐊᖃᕐᓂᖏᑦ 
ᐱᒻᒪᕆᐅᓂᖏᑦ ᓄᓇᐃᑦ ᐃᒪᐃᑦ ᓇᔪᖅᑕᐅᕙᒃᑐᑦ ᐊᔾᔨᒌᖏᑦᑑᑎᐅᔪᓄᑦ ᐆᒪᔪᓄᑦ

5.	 ᓯᕗᒻᒧᐊᒃᑎᑕᐅᓂᖏᑦ ᓴᐳᓐᓂᐊᖅᑕᐅᓯᒪᔭᕆᐊᖃᕐᓂᖏᑦ ᐊᖏᔪᑏᑦ ᓄᓈᓗᐃᓪᓗ ᐃᒫᓗᐃᓪᓗ ᐱᒻᒪᕆᐅᔪᓂᒃ ᐆᒪᔪᖃᕐᕕᐅᔪᑦ, 
ᐱᒻᒪᕆᐅᓂᖏᓐᓄᑦ ᑕᕆᐅᕐᒥᐅᑕᓄᑦ, ᓄᓇᒥᐅᑕᓄᑦ, ᑕᕆᐅᖑᖏᑦᑐᓂᓗ ᐆᒪᔪᕐᓄᑦ, ᐃᓱᒪᒋᓪᓗᒋᑦ ᐊᕙᑎᖏᑦ ᓴᖏᔫᔪᓐᓇᕐᓂᖏᑦ 
ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᒃ. 

a.	 ᑐᖓᕕᐅᓗᑎᒃ ᒪᓐᓇᐅᔪᖅ ᐱᑕᖃᕆᖅᑐᑦ ᐊᒻᒪᓗ ᑲᔪᓰᓐᓇᖅᑐᑦ ᑲᓇᑕᒥᓗ ᓄᓇᕐᔪᐊᕐᒥᓗ ᐊᑐᖅᑕᐅᕙᓕᖅᑐᑦ 
ᐱᔭᕇᖅᑕᐅᔭᕆᐊᖃᕐᓂᖏᓐᓂᒃ ᓇᓗᓇᐃᖅᑕᐅᓯᒪᔭᕆᐊᖃᕐᓂᖏᑦ ᐊᖏᔪᑏᑦ ᓄᓈᓗᐃᓪᓗ ᐃᒫᓗᐃᓪᓗ ᐱᒻᒪᕆᐅᔪᓂᒃ ᐆᒪᔪᖃᕐᕕᐅᔪᑦ, 
ᐊᑐᓕᖅᑎᑕᐅᓗᑎᒃ ᓈᒪᔪᓂᒃ ᖃᓄᐃᓕᐅᕆᐊᕈᑎᒃᓴᐃᑦ ᓴᐳᓐᓂᐊᖅᑕᐅᔾᔪᑎᒃᓴᖏᓐᓄᑦ.

b.	 ᑐᖓᕕᐅᓗᑎᒃ ᒫᓐᓇᐅᔪᖅ ᐱᑕᖃᕇᖅᑐᑦ ᐱᓕᕆᔨᐅᖃᑎᒌᖕᓂᖏᑦ ᓄᓇᒥᐅᑕᓂᒃ ᓴᐳᓐᓂᐊᖅᑕᐅᓯᓯᒪᔾᔪᑏᑦ, ᓄᓇᐃᓪᓗ ᐊᒥᒐᕐᓂᖏᑦ 
ᐱᑕᖃᖏᓐᓂᖏᑦ ᐃᓚᔭᐅᓗᑎᒃ, ᑕᐃᒃᑯᐊᓗ ᐃᓚᔭᐅᓗᑎᒃ ᐃᓱᒪᒋᔭᐅᓯᒪᑎᐊᖏᓐᓂᖏᑦ, ᐱᑕᖃᕋᔪᖏᑦᑐᑦ ᐅᕝᕙᓗᓐᓃᑦ 
ᐊᔾᔨᐅᖏᑦᑐᒻᒪᕇᑦ ᓇᔪᖅᑕᐅᕙᒃᑐᑦ, ᐱᓗᐊᖅᑐᒥᒃ ᕿᑐᖏᐅᕐᕕᐅᕙᒃᑐᑦ ᓲᕐᓗ ᐊᖏᔪᑎᐊᓗᐃᑦ ᑰᖃᕐᓂᖏᓐᓂ ᐃᓗᑐᓂᐊᓗᖕᒦᑦᑐᓂᒃ 
ᓄᓇᒥ, ᐊᒥᓱᓂᒃ ᐊᔾᔨᒌᖏᑦᑑᑎᓂᒃ ᐆᒪᔪᖃᕐᕕᐅᔪᑦ ᓲᕐᓗ ᑎᖕᒥᐊᕐᓄᑦ ᐃᕙᕕᐅᕙᒃᑐᑦ ᐊᒥᓱᒻᒪᕆᖕᓄᑦ, ᓇᑦᑎᖃᕐᕕᐅᒐᔪᒃᑐᑦ, ᓇᑦᑎᕐᓄᑦ 
ᓇᑦᑎᕋᖃᕐᕕᐅᕙᒃᑐᑦ, ᐊᒻᒪᓗ ᑐᒃᑐᓄᑦ ᓄᕐᕆᕕᐅᕙᒃᑐᑦ.

c.	 ᐊᔭᐅᖅᑕᐅᓗᑎᒃ ᐱᓕᕆᓪᓚᑖᕐᓂᕐᒧᑦ ᐃᓚᐅᑎᑕᐅᓂᖏᑦ ᓄᓇᖃᖄᖅᑐᑐᖃᐃᑦ ᐊᐅᓚᑕᐅᓂᖏᓐᓄᑦ ᐊᒻᒪᓗ ᐊᒥᐊᒃᑯᖃᐃᓐᓇᕐᓂᐊᖅᑐᓂᒃ 
ᐊᑐᖅᑕᐅᔪᓐᓇᕐᓂᖏᓐᓂᒃᓴᐳᓐᓂᐊᖅᑕᐅᓯᒪᕝᕕᐅᔪᑦ ᓄᓇᐃᓪᓗ ᐃᒪᐃᓪᓗ.

6.	 ᓴᓇᔭᐅᑎᑦᑎᓂᖅ ᒪᓕᒐᒃᓴᐅᓂᐊᖅᑐᓂᒃ ᐊᒻᒪᓗ ᐊᑐᖅᑕᐅᓂᖏᓐᓂᒃ ᓇᒪᓈᖅᓯᒪᓂᖅᑐᓂᒃ ᓇᓃᖏᓐᓂᒃ ᐊᒻᒪᓗ ᖃᖓᐅᓂᐊᕐᓂᕐᒧᑦ 
ᐋᕿᐅᒪᔪᖃᕐᓗᑎᒃ ᖃᓄᐃᓕᐅᒐᒃᓴᐃᑦ, ᐱᔭᕆᐊᖃᓕᕌᖓᒥᒃ ᐃᓄᖕᓄᑦ ᐸᒡᕕᓴᒃᑕᐅᔪᓐᓇᖏᓐᓂᖅᓴᐅᓂᐊᕐᒪᑕ ᓄᓇᐃᑦ ᐱᒻᒪᕆᐅᓂᖏᑦ 
ᐅᑭᐅᖅᑕᖅᑐᒥ ᐆᒪᔪᓄᑦ ᐆᒪᐃᓐᓇᕐᕕᐅᔪᓐᓇᕐᓂᕐᒧᑦ, ᓯᓚᑕᓃᑎᓪᓗᒋᑦ ᓴᐳᓐᓂᐊᖅᑕᐅᓯᒪᕝᕕᐅᔪᓂᒃ, ᓲᕐᓗ ᐃᓂᒃᓴᓂᒃᑕᐅᓯᒪᔪᓂᒃ 
ᑕᑭᔪᑯᑖᖑᔪᓂᒃ ᐃᖏᕐᕋᕕᒃᓴᐅᑎᑕᐅᔪᒃᓴᓂᒃ. ᑕᒪᒃᑯᐊ ᐃᓚᖃᕋᔭᖅᐳᑦ ᑐᒃᑐᓄᑦ ᓄᕐᕆᕕᖕᓂᒃ, ᓯᑎᓂᒃ, ᓯᑎᖃᕐᓂᖏᓐᓂᒃ, 
ᓂᕿᖃᕐᕕᐅᓂᖏᓐᓂᒃ, ᐊᐅᓪᓛᖅᕕᒋᕙᒃᑕᖏᓐᓂᒃ ᐊᖅᑯᑎᒋᕙᒃᑕᖏᓐᓂᒃ, ᐊᒻᒪᓗ ᒥᖁᐃᔭᕐᕕᒋᓕᖅᐸᒃᑕᖏᓐᓂᒃ ᒪᒫᕐᕕᐅᕙᒃᑐᓪᓗ. ᑖᒃᑯᐊ 
ᑐᕿᖃᕐᒥᔪᑦ ᓴᐳᓐᓂᐊᖅᑕᐅᓯᒪᓂᖏᓐᓂᒃ ᐱᒻᒪᕆᐅᔪᑦ ᓇᔪᖅᑕᐅᕙᒃᑐᑦ ᓲᕐᓗ ᒪᓴᐅᓂᐅᔪᑦ ᓄᓇᐃᑦ ᐊᒻᒪᓗ ᐊᐅᒃᑲᕐᓃᑦ (ᑕᕆᐅᕐᒥ).

7.	 ᓴᓇᔭᐅᓂᖏᑦ ᐊᒻᒪᓗ ᐊᑐᓕᖅᑎᑕᐅᓂᖏᑦ ᖃᓄᐃᓕᐅᕈᑎᒃᓴᐃᑦ ᐱᐅᓂᖅᐹᒥᒃ ᓴᐳ ᓂᐊᖅᓯᒪᓂᐊᖅᑐᑦ ᐅᑭᐅᖅᑕᖅᑐᒥ 
ᐊᔾᔨᒋᖏᑦᑑᑎᐅᔪᓂᒃ ᐆᒪᔪᓂᒃ ᐊᑐᖃᑕᐅᓕᖅᑐᓂᒃ ᐊᓯᔾᔨᐸᓪᓕᐊᓂᕐᒥᒃ ᐊᕙᑎᑖᖅᐸᓪᓕᐊᔪᓂᒃ, ᓲᕐᓗ ᓯᑯᐃᖅᐸᓪᓕᐊᓂᕐᒥᒃ, 
ᓯᕐᒦᔭᖅᐸᓪᓕᐊᓂᕐᒥᒃ ᐊᐅᔪᐃᑦᑐᓂᒃ ᐊᒻᒪᓗ ᓄᓇᐃᑦ ᐃᓗᐊᓂ ᖁᐊᖑᐃᓐᓇᕐᓂᕐᒥᒃ.

a.	 ᓴᐳᓐᓂᐊᖅᑕᐅᓯᒪᓗᑎᒃ ᓄᓇᐃᑦ ᐃᒪᐃᑦ ᐅᐊᖕᓇᖅᐸᓯᐊᓃᑦᑐᑦ ᐅᑭᐅᖅᑕᖅᑐᖅᐸᓯᐅᓂᕐᒥᒃ ᖁᑦᑎᒃᑐᕐᒥᐅᑕᐃᑦ ᐆᒪᔪᐃᑦ ᐱᐅᓂᖅᓴᐸᓗᖕᓂᒃ 
ᐆᒪᔪᓐᓇᕐᓂᖅᓴᐅᓪᓗᑎᒃ ᓯᓚᐅᑉ ᐱᔾᔪᑕᐅᓂᖓᓄᑦ ᐅᕝᕙᓗᓐᓃᑦ ᓇᓃᖏᑦ ᐱᔾᔪᑕᐅᓪᓗᑎᒃ, ᓲᕐᓗ ᐃᓚᖏᓐᓂᒃ ᕿᑭᖅᑕᓃᑦᑐᑦ ᐊᒻᒪᓗ 
ᑭᖑᐊᓂᕐᒦᑦᑐᑦ, ᕿᒪᓯᒪᕝᕕᐅᓕᕈᓐᓇᖅᑎᑐᑎᑦ ᐊᑐᕈᓐᓇᕐᓂᖏᓐᓄᑦ ᐊᔾᔨᖏᑦᑐᓂᒃ ᐆᒪᔪᓄᑦ ᐊᔾᔨᒋᔭᐅᖏᓐᓂᖅᓴᐅᔪᓄᑦ.

b.	 ᐊᕿᐅᒪᔭᐅᑎᑕᐅᓂᖏᑦ ᐊᐅᓚᑕᐅᑦᑎᐊᕈᓐᓇᕐᓂᖏᓐᓄᑦ ᐊᑕᖃᑎᒌᖕᓂᖏᑦ ᐃᓗᓕᖏᓐᓂ ᐊᑯᓐᓂᖏᓐᓂᓗ 
ᓴᐳᓐᓂᐊᖅᑕᐅᓯᒪᓂᖏᓐᓂ ᓄᓇᐃᑦ ᐃᒪᐃᓪᓗ ᓴᐳᓐᓂᐊᖅᑕᐅᓯᒪᖁᓪᓗᒋ ᐆᒪᔪᖃᕐᕕᐅᔪᑦ ᓇᔪᖅᑕᐅᕙᒃᑐᑦ ᓴᖏᔫᔪᓐᓇᕐᓂᖏᓐᓄᑦ 
ᐊᒻᒪᓗ ᐋᕿᒋᐊᖅᓯᒪᔪᓐᓇᕐᓂᖏᓐᓄᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ.

ᖃᓄᖅᑑᕆᐊᕈᑕᐅᓂᖏᑦ ᐊᑐᓂ ᐃᖕᒥᒎᖅᑐᑦ ᐊᒃᓱᕈᕐᓇᕈᑕᐅᔪᑦ ᐊᔾᔨᒌᖏᑦᑑᑎᓄᑦ ᐆᒪᔪᕐᓄᑦ
8.	 ᒥᑭᒡᓕᑎᖅᑕᐅᓂᖏᑦ ᐊᒃᓱᕈᕐᓇᕈᑎᑦ ᑎᑭᑉᐸᒃᑐᓄᑦ ᐊᕐᕋᒍᑕᒫᖅ ᐆᒪᔪᐃᑦ ᓇᒧᑐᐃᓐᓇᖅ, ᐃᓚᖃᕐᓗᑎᒡ ᓇᔪᖅᐸᒃᑕᖏᓐᓂᒃ 

ᓱᕈᖅᑕᐅᕙᓪᓕᐊᖃᑦᑕᕐᓂᖏᑦ ᐊᒻᒪᓗ ᐊᖑᓇᓱᒃᑕᐅᓗᐊᖃᑦᑕᕐᓂᖏᑦ ᐅᑮᕕᒋᕙᒃᑕᖏᓐᓂ ᐊᒻᒪᓗ ᐊᐅᓪᓚᖅᐸᓪᓕᐊᕕᒋᓕᖅᐸᒃᑕᖏᓐᓄᑦ 
ᑎᑭᓴᖅᐸᓪᓕᐊᓂᐊᓕᕐᓂᕐᒥᓄᑦ ᐅᖓᓯᒃᑐᐊᓗᒃᑰᖃᑦᑕᕐᓂᖏᓐᓂᒃ ᖃᖓᑕᕙᒃᓱᑎᒃ, ᐊᒻᒪᓗ ᐊᓯᖏᓐᓂᒃ ᐃᖏᕐᕋᕕᒋᕙᒃᑕᖏᓐᓂᒃ 
ᓄᓇᓂᒃ ᐊᖁᖅᑎᒋᕙᖕᒥᔭᖏᓐᓂᒃ ᑎᑭᓴᖅᐸᓪᓕᐊᓇᓱᖕᓂᖏᓐᓂ.

a.	 ᐊᔭᐃᑕᐅᓗᑎᒃ ᐱᓇᓱᐊᖅᑕᐅᖏᓐᓇᕐᓗᑎᒃ ᐅᕝᕙᓗᓐᓃᑦ ᓴᖏᓂᖅᓴᐅᓕᖅᑎᑕᐅᓗᑎᒃ ᐃᓕᑕᕆᔭᐅᓯᒪᓂᐊᖅᑐᑦ ᑎᑮᓐᓇᖅᐸᒃᑐᓂᒃ 
ᐊᕐᕋᒍᑕᒪᖅ ᑎᖕᒥᐊᓕᕆᓂᕐᒥᒃ ᐱᓕᕆᖃᑎᒌᖕᓂᕐᒧᑦ ᐊᖏᕈᑎᒃᓴᐃᑦ ᐊᓯᖏᓪᓗ ᓇᓗᓇᐃᖅᓯᒪᑦᑎᐊᕐᓗᑎᒃ ᖃᓄᐃᓕᐅᕈᑎᒃᓴᐃᑦ 
ᖃᖓᑕᕝᕕᒋᕙᒃᑕᖏᓐᓂᒃ ᐊᖅᑯᑎᒋᕙᒃᑕᖏᑦ ᓄᖃᖅᑕᕐᕕᒋᕙᒃᑕᖏᑦ ᓄᓇᓕᐊᓗᐃᑦ ᐊᑯᓐᓂᖏᓐᓂᒃ ᐅᑭᐅᖅᑕᖅᑐᖅᐸᓯᐅᓂᐅᔫᑉ 
ᐊᒻᒪᓗ ᐅᑭᐅᖅᑕᖅᑐᖅᐸᓯᖕᒦᖏᑦᑐᓂᒃ ᓄᓇᓕᒡᖕᔪᐊᕐᓂᒃ, ᓯᕗᓪᓕᐅᑎᑕᐅᓗᑎᒃ ᑲᓇᖕᓇᖅᐸᓯᐊᓃᓐᓂᖏᑦ ᐄᓯᐊᒥᐅᑦ ᑦᓴᐃᓃᓯᒐᓴᐃᑦ 
ᓄᓇᖁᑎᖏᓐᓂᒃ ᑎᑭᑕᐅᓯᒪᔭᕆᐊᖃᓲᖑᖏᓂᖏᑦ ᐅᑭᐅᖅᑕᖅᑐᖅᐸᓯᖕᒧᖓᐅᕙᓪᓕᐊᓐᓂᖏᓐᓂ.

b.	 ᐱᓕᕆᖃᑎᒌᖃᑦᑕᕐᓗᑎᒃ ᐊᑑᑎᖃᕐᓂᐊᖅᑐᑦ ᓄᓇᕐᔪᐊᓕᒫᒥ ᑲᑎᒪᔨᕐᔪᐊᑦ ᑲᒥᓯᓇᐃᑦ, ᑲᑎᒪᕕᒡᔪᐊᑦ, ᐱᓕᕆᖃᑎᒌᒃᑏᑦ ᐊᓯᖏᓪᓗ 
ᑎᒥᐅᔪᑦ ᑲᑐᔾᔨᖃᑎᒌᖑᔪᑦ ᐃᓚᐅᔪᒪᓂᖃᖅᑐᑦ ᓴᐳᓐᓂᐊᖅᑕᐅᓂᖏᓐᓄᑦ ᐅᑭᐅᖅᑕᖅᑐᒥ ᐊᕐᕋᒍᑕᒫᖅ ᑎᑭᑉᐸᒃᑐᓂᒃ ᐆᒪᔪᓂᒃ 
ᓇᓗᓇᐃᖅᑕᐅᖁᓪᓗᒋᑦ ᐊᒻᒪᓗ ᐊᑐᓕᖅᑎᑕᐅᔪᓐᓇᖁᓪᓗᒋᑦ ᓇᒪᓂᐊᖅᑐᓂᒃ ᓴᐳᓐᓂᐊᕈᑎᒃᓴᐃᑦ ᐱᓕᕆᐊᒃᓴᐃᑦ.

c.	 ᓇᓗᓇᐃᖅᑕᐅᓗᑎᒃ ᐊᒻᒪᓗ ᐊᑐᓕᖅᑎᑕᐅᓗᑎᒃ ᑲᑐᔾᔭᐅᓗᑎᒃ ᐊᐅᓚᑕᐅᓂᐊᕐᓂᕐᖏᑦ ᐊᒻᒪᓗ ᐊᒥᓱᕈᖅᓯᐊᖑᓂᐊᕐᓂᖏᓐᓄᑦ 
ᐸᕐᓇᐅᑕᐅᓂᐊᖅᑐᑦ ᐅᓗᕆᐊᓇᖅᑐᒦᓕᖅᑐᓄᑦ ᐆᒪᔪᓄᑦ ᐊᑑᑎᖃᕐᓂᐊᖅᑐᓂᒃ ᐃᓚᐅᓂᖏᓐᓂ ᐅᑭᐅᖅᑕᖅᑐᖅᐸᓯᖕᒥᐅᑕᐅᖏᑦᑐᓂᒃ 
ᓄᓇᓕᒡᔪᐊᕐᓂᒃ ᐊᒻᒪᓗ ᐊᐅᓚᑦᑎᔨᐅᑎᑕᐅᓂᖏᓐᓂᒃ.

d.	 ᓇᖢᓇᐃᖅᑕᐅᓂᖏᑦ ᐊᒻᒪᓗ ᓯᕗᒻᒥᐊᒃᑎᑕᐅᒋᐊᕐᓂᖏᑦ ᓴᐳᓐᓂᐊᕈᑎᒃᓴᐃᑦ ᐱᒻᒪᕆᐅᔪᓂ ᐅᑮᕕᐅᕙᒃᑐᓂᒃ ᐊᒻᒪ 
ᐊᐅᓪᓚᕐᕕᐅᒋᐊᓕᖅᐸᒃᑐᓂᒃ ᓄᓇᓕᒡᔪᐊᕐᓂᒃ ᓇᔪᖅᑕᐅᕙᒃᑐᓂᒃ ᑎᒃᑭᓐᓂᐊᓕᖅᑎᓪᓗᒋᑦ ᑎᖕᒥᐊᑦ, ᐱᓗᐊᖅᑐᒥᒃ ᑕᒪᒃᑯᐊ 
ᒪᓴᐅᓂᐅᕙᒃᑐᑦ ᓇᔪᖅᑕᐅᕙᒃᑐᑦ.

9.	 ᒥᑭᒡᓕᒋᐊᖅᑕᐅᓇᓱᐊᕐᓂᖏᑦ ᐅᓗᕆᐊᓇᕈᑕᐅᓂᖏᑦ ᐅᓗᕆᐊᓇᖅᑐᒻᒪᕇᑦ ᓄᖑᑎᕆᔪᓐᓇᖅᑐᑦ ᐊᓯᒥᓂᒃ ᐆᒪᔪᓂᕐᒃ 
ᐅᑭᐅᖅᑕᖅᑐᒦᖏᓐᓇᕐᓂᑰᔪᓂᒃ, ᓴᓇᔭᐅᓗᑎᒃ ᐊᒻᒪᓗ ᐊᑐᓕᖅᑎᑕᐅᓗᑎᒃ ᑕᒪᐃᓐᓄᑦ ᖃᓄᐃᓕᐅᕈᑎᒃᓴᐃᑦ ᖃᐅᔨᔭᐅᓵᓕᔪᓐᓇᕐᓂᖏᓐᓄᑦ 
ᐊᒻᒪᓗ ᐅᖃᐅᓯᐅᔪᓐᓇᖃᑦᑕᕐᓂᖏᓐᓄᑦ, ᐃᓕᑕᕆᔭᐅᔪᓐᓇᖃᑦᑕᕐᓂᖏᓐᓄᑦ ᐊᒻᒪᓗ ᐊᒡᕕᐊᖅᑯᑎᖅᑕᐅᓯᒪᔪᓐᓇᕐᓂᖏᓐᓄᑦ 
ᐊᔪᕐᓇᖅᑎᑕᐅᓂᖅ ᐱᑕᖃᓕᖅᑎᑕᐅᔪᓐᓇᕐᓂᖏᓐᓂᒃ ᓯᕗᓪᓕᕐᒥᒃ, ᐊᒻᒪᓗ ᑐᓂᓯᖃᑦᑕᐅᑎᕙᒡᓗᑎᒃ ᐱᐅᓂᖅᐹᓂᒃ ᖃᐅᔨᒪᔭᐅᓇᔭᖅᑐᓂᒃ 
ᐊᑐᖅᑕᐅᔪᓐᓇᖅᑐᓂᒃ ᐱᐅᓯᒃᓴᓂᒃ ᖃᓄᐃᓕᕈᑎᒃᓴᖏᓐᓂᓗ ᓇᐅᑦᑎᖅᑐᖅᑕᐅᖏᓐᓇᕐᓂᖏᓐᓄᑦ/ᖃᐅᔨᓴᖅᑕᖃᑦᑕᕐᓂᖏᓐᓄᑦ, 
ᐱᑕᖃᕈᓐᓃᖅᑎᑕᐅᒋᐊᕈᑎᒃᓴᖏᓐᓄᑦ ᐊᒻᒪᓗ ᐊᐅᓚᑕᐅᔪᓐᓇᕐᓂᖏᓐᓄᑦ ᐊᑐᕐᓂᐊᖅᑐᓂᒃ. ᑕᒪᒃᑯᐊ ᐃᓚᖃᖅᐳᑦ ᐃᑲᔪᖅᓱᖅᑕᐅᓂᖏᓐᓂᒃ 
ᓄᓇᕐᔪᐊᕐᒥᐅᑕᐅᖃᑎᒌᑦ ᐱᓇᓱᐊᕐᓂᖏᓐᓂᒃ ᒫᓐᓇᐅᔪᖅ ᑲᔪᓯᕙᓪᓕᐊᓯᒪᓕᖅᑐᓂᒃ, ᓲᕐᓗ ᐆᒃᑑᑎᒋᓪᓗᒋᑦ ᑕᐃᒃᑯᐊ ᓄᓇᕐᔪᐊᕐᒥ ᑕᕆᐅᕐᒥ 
ᐃᒪᓕᕆᔨᕐᔪᐊᑦ ᑲᑐᔾᔨᖃᑎᒌᒡᔪᐊᖏᓐᓂᒃ ᓴᓗᒻᒪᖅᓴᐃᑎᑦᑎᖃᑦᑕᖁᔨᓕᕐᓂᖏᓐᓂᒃ ᓱᕈᕐᓇᖅᑐᓕᔭᖅᑐᓂᒃ ᐃᒪᕐᓗᑯᓂᒃ ᐅᒥᐊᕐᔪᐊᕐᓂᒃ, 
ᓴᓗᒻᒪᖅᓴᖅᑕᐅᑦᑎᐊᖃᑦᑕᕆᐊᖃᓕᖅᓱᑎᒃ ᐊᒻᒪᓗ ᐃᓚᔭᐅᓯᒪᔪᖃᖅᑐᓂᒃ ᐊᑐᕐᓗᑎᒃ ᐱᓕᕆᐊᖑᖃᑦᑕᕆᐊᖃᕐᓂᖏᓐᓂᒃ ᐅᒥᐊᕐᔪᐊᑦ 
ᓯᕗᓂᖏᑦ ᐃᒪᕐᒦᓐᓂᕆᕙᒃᑕᖏᑦ ᐊᒻᒪᓗ ᐃᑰᑕᕈᑎᓂᒃ ᐊᑐᖅᑕᐅᕙᒃᑐᓂᒃ.

ᓯᒡᔭᕆᐊᑦ ᐊᐅᐸᓗᒃᑐᑦ ᐃᖏᕐᕋᕙᓪᓕᐊᓂᓐᓂ ᓯᒡᔭᒃᑯᑦ ᐅᔭᕋᖕᓃᓚᐅᐱᓪᓚᒃᑐᑦ 
ᑕᐅᕙᓂ ᓯᓇᐃᕕᐊᔅᓇᔅ Snæfellsnes  ᑲᖏᖅᓱᖓᓂ, ᐊᐃᔅᓚᓐᑎᒥ, 
ᒪᓪᓕᖅᑐᐊᓘᑎᓪᓗᒍ ᓯᒡᔭᖅᐸᓯᐊᓂ.  ᐊᔾᔨᖁᑎᖓᑦ: ᐃᐅᕐᓚᓐᑦ ᕼᐋᕐᐴᒡ Erlend 
Haarberg/naturepl.com

ᐅᐊᖕᓇᖅᐸᓯᖕᒥ ᐃᓚᒋᔭᐅᖃᑕᐅᔪᖅ, 
ᐅᑭᐅᖅᑕᖅᑐᒥ ᐃᖃᓗᓪᓚᕆᖕᓄᑦ. 
ᐊᔾᔨᖁᑎᖓ: ᓂᐅᓪ ᒫᒃᓇᔅ Neil 

Mochnacz, ᐃᖃᓗᓕᕆᔨᕐᔪᐊᒃᑯᑦ 
ᑕᕆᐅᕐᒥᐅᑕᓕᕆᔨᒃᑯᓪᓗ ᑲᓇᑕᒥ

10.	 ᐊᔭᐅᖅᑕᐅᓂᖏᑦ ᐊᒥᐊᒃᑯᖃᐃᓐᓇᕐᓂᐊᖅᑐᓂᒃ ᐱᑕᖃᖅᑏᑦᑎᓇᕐᓂᐊᖅᑐᒥᒃ ᐊᐅᓚᑦᑎᖃᑦᑕᖁᔨᓂᖅ ᐅᑭᐅᖅᑕᖅᑐᒥᐅᑕᓂᒃ ᐆᒪᔪᓂᒃ 
ᓄᓇᒥᐅᑕᖁᑎᖏᓐᓂᒃ ᐃᒪᕐᒥᐅᑕᖁᑎᖏᓐᓂᒡᓗ ᐊᒻᒪᓗ ᓇᔪᖅᐸᒃᑕᖏᓐᓂᒃ.

a.	 ᐱᐅᓯᒋᐊᖅᑕᐅᓯᒪᓗᑎᒃ ᓄᓇᕐᔫᑉ ᐅᑭᐅᖅᑕᖅᑐᖅᐸᓯᐅᓂᓕᒫᖓᓂᒃ ᐱᓕᕆᖃᑎᒌᖕᓂᖅ ᑲᑎᖅᓱᖅᑕᐅᓂᖏᓐᓄᑦ ᓄᐊᑕᐅᓂᖏᓐᓄᑦ 
ᖃᐅᔨᒪᔾᔪᑎᒃᓴᐃᑦ ᐊᒻᒪᓗ ᑐᑭᓯᓂᐊᖅᑕᐅᓂᖏᓐᓂᒃ ᐆᒪᔪᖃᖅᑎᒋᓂᖏᓐᓂᒃ ᐊᒻᒪᓗ ᐆᒪᔪᖅᑕᐅᖃᑦᑕᖅᑎᒋᓂᖏᓐᓂᒃ 
(ᐱᑕᖅᑕᐅᖃᑦᑕᕐᓂᖏᓐᓂᒃ) ᐊᒻᒪᓗ ᓴᓇᔭᐅᕙᔾᓪᓕᐊᓂᖏᓐᓂᒃ ᐱᐅᓂᖅᓴᓂᒃ ᐊᖑᓇᓱᒃᑕᐅᑎᑦᑎᔪᓐᓇᖃᑦᑕᕐᓂᕐᒧᑦ ᐊᑐᖅᑕᐅᔪᓐᓇᖅᑐᑦ, 
ᐸᕐᓇᐅᑕᐅᔪᓐᓇᖅᑐᑦ ᐊᒻᒪᓗ ᐊᐅᓚᑦᑎᔾᔪᑕᐅᖔᕈᓐᓇᖅᑐᑦ. ᑕᒪᒃᑯᐊ ᐃᓚᖃᖅᐳᑦ ᐱᐅᓯᒋᐊᖅᑕᐅᓂᖏᓐᓂᒃ ᐊᑐᖅᑕᖅᐅᖃᑦᑕᕐᓂᖏᑦ 
ᐃᓚᒋᔭᐅᖃᑦᑕᕐᓗᑎᒡᓗ ᐃᓄᐃᑦ ᖃᐅᔨᒪᔭᑐᖃᖏᑦ ᐊᕙᑎᒥᓂᒃ ᐆᒪᔪᖁᑎᒥᓂᒃ ᐱᕈᖅᑐᓂᒃ ᐊᒻᒪᓗ ᖃᐅᔨᓴᕈᓯᐅᕙᒃᑐᓂᒃ ᐊᐅᓚᑦᑎᓂᕐᒧᑦ 
ᐱᑕᖃᖅᑕᐅᔪᓐᓇᖃᑦᑕᕐᓂᖏᓐᓂᒃ ᐆᒪᔪᐃᑦ ᐊᒻᒪᓗ ᐱᐅᒋᐊᖅᑕᐅᓂᖏᓐᓄᑦ ᓴᕿᐅᒪᑎᑕᐅᓂᖏᑦ ᐊᑐᖅᑕᐅᖃᑦᑕᕐᓂᖏᓪᓗ 
ᓄᓇᓕᖕᒥᐅᑕᓂᒃ ᖃᐅᔨᓴᖅᑕᐅᕙᖕᓂᖏᑦ ᓇᐅᑦᑎᖅᑐᖅᑕᐅᕙᖕᓂᖏᓐᓄᑦ, ᐱᒻᒪᕆᐅᓘᑎᑕᐅᓗᑎᒃ ᖃᐅᔨᒪᔾᔪᑕᐅᑦᑎᐊᖃᑦᑕᕈᓐᓇᕐᓂᖅ.

b.	 ᓴᓇᔭᐅᓯᒪᓗᑎᒃ ᐅᑭᐅᖅᑕᖅᑐᓕᒫᑦᑎᐊᕐᒥᒃ ᓴᐳᓐᓂᐊᕈᑎᒃᓴᓄᑦ ᐊᒻᒪᓗ ᐊᐅᓚᑦᑎᓂᕐᒧᑦ ᐸᕐᓇᐅᑎᒃᓴᐃᑦ ᑕᐃᒃᑯᓂᖓᑦᓴᐃᓐᓇᖅ 
ᐆᒪᔪᖁᑎᖃᖃᑕᐅᕙᒃᑐᓂᒃ, ᐆᒪᔪᖁᑎᖃᖃᑕᐅᓕᕈᓐᓇᖅᑐᓂᒡᓗᓐᓃᑦ ᓯᕗᓂᓴᐅᓂᐊᖅᑐᒥᒃ, ᐊᖑᓇᓱᒃᑕᐅᔪᓐᓇᕐᓂᖏᓐᓂᒃ 
ᐱᑕᖅᑕᐅᔪᓐᓇᖃᑦᑕᕐᓂᖏᓐᓂᒃ ᐅᕝᕙᓗᓐᓃᑦ ᑮᓇᐅᔭᓕᐅᕈᑕᐅᓕᕈᓐᓇᕐᓂᖏᓐᓄᑦ ᐊᑐᕐᓂᕐᓗᒃᑕᐅᔪᓐᓇᕐᓂᖏᓐᓂᒃ 
ᐊᑐᓕᕈᑕᐅᔪᓐᓇᕐᓂᐊᖅᑐᓂᒃ ᑕᒪᐃᓐᓄᑦᑎᐊᖅ ᓇᐅᑦᑎᖅᑐᖅᑕᐅᕙᓪᓕᐊᓂᕐᒧᑦ ᖃᐅᔨᓴᖅᑕᐅᕙᓪᓕᐊᖏᓐᓇᕈᓐᓇᕐᓂᕐᒧᑦ ᑐᕌᒐᖃᕐᓗᑎᒃ, 
ᐊᒥᓲᓂᖏᓐᓂᒃ ᑐᑭᓕᐅᕈᑕᐅᓂᖏᓐᓂᒃ, ᐱᑕᖅᑕᐅᔪᓐᓇᕐᓂᖏᓐᓂᒃ ᐊᖑᓇᓱᒃᑕᐅᔪᓐᓇᕐᓂᖏᓐᓄᑦ ᒪᓕᒐᕐᓂᒃ, ᒪᓕᒐᒃᓴᓂᒃ 
ᐱᐅᓂᖅᐹᓂᒃ ᐊᖑᓇᓱᒃᑕᔪᓐᓇᕐᓂᖏᓐᓂᒃ ᐱᑕᖅᑕᐅᔪᑎᒋᔪᓐᓇᖅᑕᖏᓐᓂᒃ ᐊᑐᕈᓐᓇᖅᑐᓂᒃ ᐊᒻᒪᓗ ᐃᓱᒪᒋᔭᐅᓂᖏᓐᓂᒃ 
ᐋᕿᐅᒪᑦᑎᐊᕆᐊᖃᕐᓂᖏᑦ ᐊᔾᔨᒌᖏᑦᑐᓐᓇᕐᓂᖏᑦ ᐊᔾᔨᒌᖕᓂᖃᕐᓂᖏᑦ ᐃᓚᒌᖕᓂᖏᓐᓄᓪᓗ ᐆᒪᐃᓐᓇᕈᑎᒃᓴᖏᑦ ᐊᒻᒪᓗ 
ᐋᕿᒋᐊᕈᓐᓇᕐᓂᖏᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖏᑦ ᑐᖓᕕᐅᓗᑎᒃ ᐅᒃᐱᕆᔭᐅᖃᑦᑕᖅᑐᑐᖃᐃᑦ ᐃᓱᒪᒋᔭᐅᖃᑕᓯᐅᔾᔭᐅᕙᒡᓗᑎᒃ.

c.	 ᐃᑲᔪᖅᓱᐃᓂᕐᒧᑦ ᐱᓇᓱᐊᕈᑕᐅᔪᑦ ᐸᕐᓇᐅᑎᓕᐅᕐᓂᕐᒧᑦ ᐊᒻᒪᓗ ᐊᐅᓚᑕᐅᓂᖏᓐᓄᑦ ᑮᓇᐅᔭᓕᐅᕈᑕᐅᕙᒃᑐᑦ ᐃᖃᓗᒃᓯᐅᖅᑏᑦ 
ᓄᓇᕐᔪᐊᓕᒫᒥ ᐃᒪᖁᑎᒋᔭᐅᔪᓂ ᑕᒪᐃᓐᓄᑦ ᐊᔾᔨᒋᒃᑐᓂᒃ ᓄᓇᕐᔪᐊᕐᒥᐅᑦ ᑐᕌᒐᖃᕐᓂᖏᓐᓂᒃ ᐅᔾᔨᖅᑐᕈᑕᐅᓂᐊᖅᑐᓂᒃ 
ᐊᑯᓂᐅᓂᐊᖅᑐᒧᑦ ᐱᑕᖃᐃᓐᓇᕈᓐᓇᕐᐊᖅᑐᓂᒃ ᐆᒪᔪᕐᓂᒃ ᑕᕆᐅᕐᒥᐅᑕᓂᒃ ᐊᒻᒪᓗ ᓇᔪᒐᕆᕙᒃᑕᖏᓐᓂᒃ.  ᐊᑐᖁᔭᐅᓗᑎᒃ 
ᐅᔾᔨᖅᑐᖅᐸᒌᖅᓯᒪᓂᒃᑯᑦ, ᑐᖓᕕᖃᖅᑐᓂᒃ ᖃᐅᔨᓴᑕᐅᓯᒪᔪᓂᒃ ᐃᖃᓗᓕᕆᕕᖕᓂᒃ ᐃᓂᓕᖕᓂᒃ ᐅᖓᑖᓂ ᓄᓇᓕᒡᔪᐊᐃᑦ 
ᐊᐅᓚᑦᑎᕝᕕᐅᕕᒋᔪᓐᓇᖏᑕᖏᓐᓂᒃ, ᒪᓕᒃᑕᐅᓪᓗᑎᒃ ᓄᓇᕐᔪᐊᕐᒥᐅᑕᓕᒫᓄᑦ ᒪᓕᒐᐃᑦ ᐅᔾᔨᖅᑐᑦᑎᐊᕈᑕᐅᓂᐊᕐᒪᑕ ᐊᑯᓂᐅᔪᖅ 
ᐱᑕᖃᐃᓐᓇᕈᓐᓇᕆᐊᖃᕐᓂᖏᓐᓄᑦ ᐆᒪᔪᐃᑦ ᓂᕐᔪᑏᑦ ᐊᒻᒪᓗ ᐱᕈᖅᑐᑦ ᓄᓇᐃᑦ ᓄᓇᒥᐅᑕᓕᒫᓪᓗ. 

d.	 ᐃᑲᔪᖅᓱᐃᓂᕐᒥᒃ ᐱᓇᓱᐊᖅᑕᐅᔪᓂᒃ ᓴᓇᔭᐅᓂᖏᓐᓂᑦ, ᐱᐅᓯᒋᐊᖅᑕᐅᔾᔪᑎᒃᓴᓂᒃᐊᒻᒪᓗ ᐊᑐᖅᑕᐅᓂᖏᓐᓂᒃ ᐃᖃᓗᓕᒃᓯᐅᕈᓰᑦ 
ᐊᑐᖅᑕᐅᓂᖏᑦ ᐊᒻᒪᓗ ᐱᐅᓯᕆᔭᐅᓂᖏᑦ ᒥᑭᒡᓕᑎᕈᑕᐅᔪᓐᓇᕐᓂᐊᖅᑐᓂᒃ ᐊᓯᖏᓐᓂᒃ ᐊᒧᓯᓯᒪᖃᑦᑕᕐᓂᕐᒥᒃ ᑕᕆᐅᕐᒥᐅᑕᓂᒃ 
ᐆᒪᔪᓂᒃ ᐱᑕᖅᑕᐅᓇᓱᖏᑦᑐᓂᒃ, ᑕᕆᐅᕐᒥᓲᖑᔪᓂᒃ ᑎᖕᒥᐊᕐᓂᒃ ᐊᒻᒪᓗ ᑐᕌᖅᑕᐅᖏᒃᑐᓂᒃ ᐃᖃᓗᖕᓂᒃ, ᐊᒻᒪᓗ ᑕᐃᒫᒃ ᐱᐅᖏᑦᑐᒥᒃ 
ᐊᒃᑐᐃᖏᓐᓂᖅᓴᐅᔪᓐᓇᕐᓂᐊᕐᒪᑕ ᑕᕆᐅᑉ ᐃᒪᐃᑉ ᐃᖃᖓᓂᒃ ᓇᑎᐊᓂᒃ.

e.	 ᓴᓇᔭᐅᓗᑎᒃ ᐊᑐᓕᖅᑎᑕᐅᓗᑎᒡᓗ, ᐱᓕᕆᖃᑎᖃᕈᑎᒃᓴᐃᑦ ᑐᒃᑐᕋᓛᖑᓂᖅᓴᐃᓂᒃ ᐱᕈᖅᓰᐊᖃᓲᖑᔪᓂᒃ, ᐊᐅᓚᑦᑎᓂᕐᒧᑦ 
ᐸᕐᓇᐅᑎᖃᕐᓗᑎᒃ ᐅᔾᔨᖅᑐᕈᑕᐅᑦᑎᐊᕈᓐᓴᖅᑐᓂᒃ ᐱᑕᖃᐃᓐᓇᕈᓐᓇᕐᓂᐊᕐᓂᖏᓐᓂᒃ ᑐᒃᑐᓂᒃ ᐱᕈᖅᓯᐊᖃᖃᑦᑕᕈᓐᓇᕐᓂᕐᒥᒃ ᐊᒻᒪᓗ 
ᐱᐅᔫᑎᐅᔪᓐᓇᕆᐊᖃᕐᓂᖏᓐᓄᑦ ᓄᓇᒥᐅᑕᑦ ᓂᕿᖃᕐᕕᐅᕙᒃᑐᑦ ᓄᕐᕆᕕᐅᕙᒃᑐᓪᓗ.

11.	 ᒥᑭᒡᓕᒋᐊᖅᑕᐅᓂᖏᑦ ᐅᓗᕆᐊᓇᕈᑕᐅᔪᑦ ᓱᕈᐃᑦ ᐳᔪᕐᓗᐃᑦ ᐅᑭᐅᖅᑕᖅᑐᒥᐊᔾᔨᒌᖏᑦᑐᓄᑦ ᐆᒪᔪᓄᑦ.
a.	 ᐃᑲᔪᖅᓱᖅᑕᐅᓗᑎᒃ ᐊᒻᒪᓗ ᐱᐅᓯᒋᐊᖅᑕᐅᓗᑎᒃ ᓄᓇᕐᔪᐊᕐᒥᐅᑕᓄᑦ ᐱᓇᓱᐊᖅᑕᐅᓯᒪᔪᑦ ᐊᒻᒪᓗ ᐱᓕᕆᖃᑎᒌᑦᑎᐊᒃᑲᓐᓂᕈᓐᓇᕐᓂᖏᑦ 

ᓇᓗᓇᐃᖅᑕᐅᔪᓐᓇᕐᓂᖏᓐᓄᑦ, ᑐᑭᓕᐅᖅᑕᐅᔪᓐᓇᕐᓂᖏᓐᓄᑦ ᐊᒻᒪᓗ ᒥᑭᒡᓕᑎᖅᑕᐅᔪᓐᓇᕐᓂᖏᓐᓄᑦ ᒫᓐᓇᐅᔪᒥᒃ 
ᓴᕿᑉᐸᓪᓕᐊᑐᐃᓐᓇᖅᑐᓂᒡᓗ ᓱᕈᕐᓇᖅᑐᖃᖅᑐᓂᒃᓂᒃ ᐱᑕᖃᕐᓂᖏᓐᓂᒃ.

b.	 ᐃᑲᔪᖅᓱᐃᓂᖅ ᐊᒻᒪᓗ ᐱᕙᓪᓕᐊᑎᑦᑎᓂᖅ ᓈᒪᔪᓂᒃ ᐊᑐᖅᑕᐅᑎᑦᑎᑕᐃᓕᒪᓂᖅ ᐊᒻᒪᓗ ᓴᓗᒻᒪᖅᓴᐃᖃᑦᑕᕆᐊᖃᕐᓂᕐᒧᑦ 
ᖃᓄᐃᓕᐅᕈᑎᒃᓴᐃᑦ ᐊᒻᒪᓗ ᓄᑖᑦ ᓴᓇᕐᕈᑎᒃᓴᐅᕙᓪᓕᐊᖏᓐᓇᖅᑐᑦ ᖃᓄᐃᓕᐅᕈᑕᐅᔪᓐᓇᖅᑐᑦ ᐅᖅᓱᐊᓗᖕᒥᒃ ᑯᕕᓯᔪᖃᖅᑎᓪᓗᒋᑦ 
ᐅᑭᐅᖅᑕᖅᑐᒥ, ᐱᓗᐊᖅᑐᒥᒃ ᓯᑯᖃᕐᓂᖏᓐᓂᒃ ᐃᒪᕐᓂ, ᑕᐃᒫᒃ ᐊᑐᐃᓐᓇᐅᓕᕐᓂᐊᕐᒪᑕ ᐊᑐᓕᖅᑎᑕᐅᔪᓐᓇᕐᓂᖏᓐᓄᑦ ᓯᕗᓂᐊᒍᑦ 
ᐊᖏᔪᑎᓂᒃ ᐅᖅᓱᓗᐊᖕᓂᐊᖅᑐᖃᓚᐅᖏᓐᓂᖅ ᐊᒻᒪᓗ ᒐᓯᒃᓴᖅᓯᐅᖅᑐᖃᕆᐊᓚᐅᖏᓐᓂᖅ ᓱᓕ ᐱᕙᓪᓕᐊᓂᐊᖅᑐᓂᒃ.

c.	 ᐱᔫᒥᓴᐃᓂᖅ ᓄᓇᓕᖕᓂᒃ ᑲᓇᑕᒥᐅᑕᓂᓗ ᐊᑐᓕᖅᑎᑦᑎᖁᔨᓂᖅ ᐱᐅᓂᖅᐹᓂᒃ ᐱᐅᓯᖃᓕᖁᔨᓂᖅ ᓄᓇᓕᖕᓂ 
ᐊᒃᑕᑯᓕᐊᖑᕙᓪᓕᐊᖏᓐᓇᖅᑐᓂᒃ, ᐱᓇᓱᐊᖅᑕᐅᓂᖅᓴᐅᓪᓗᒋᓪᓗ ᓴᓗᒻᒪᖅᓴᖅᑕᐅᓂᖏᑦ ᕿᒪᒃᑐᐃᓯᒪᑐᐃᓐᓇᖅᑐᑦ 
ᓱᕈᕐᓇᖅᑐᖃᖅᑐᑦ ᐊᒃᑕᑯᓖᑦ ᐊᒻᒪᓗ ᐃᓚᖃᕐᓗᑎᒃ ᓱᕈᕐᓇᖅᑐᖃᕐᓂᕐᒥᒃ ᒥᑭᒡᑎᕆᓂᕐᒥᒃ ᐊᒻᒪᓗ ᓴᓗᒻᒪᖅᓴᖅᑕᐅᓂᖏᓐᓂᒃ 
ᐱᕈᕐᕕᐅᒃᑲᓐᓂᕈᓐᓇᓯᔪᓐᓇᕐᓂᕐᒧᓪᓗ ᐸᕐᓇᐅᑕᐅᓂᖏᓐᓂᒃ ᐱᕙᓪᓕᐊᕕᐅᓯᒪᓂᑰᔪᓂᒃ.

ᐱᐅᓯᒋᐊᖅᑕᐅᓂᖏᑦ ᖃᐅᔨᒪᔭᐅᓂᖏᑦ ᐊᒻᒪᓗ ᐃᓄᓕᒫᓄᑦ ᑐᓴᐅᒪᔭᐅᓂᖏᑦ
12.	 ᑐᑭᓯᓂᐊᖅᑕᐅᑦᑎᐊᕐᓗᑎᒃ ᖃᓄᑎᒋ ᐱᔨᑦᑎᕋᐃᕙᓐᓂᖏᑦ ᐊᔾᔨᒌᖏᑦᑑᑏᑦ ᐆᒪᔪᐃᑦ ᐅᑭᐅᖅᑕᖅᑐᒥ ᑕᐃᒫᒃ ᑐᑭᓯᓇᖅᓯᓂᐊᕐᒪᑕ ᐊᑭᖏᑦ 

ᑐᕌᖓᓇᔭᖅᑐᑦ ᐆᒪᔪᐃᑦ ᐱᑕᖃᕈᓐᓃᕋᔭᖅᐸᑕ ᐊᒻᒪᓗ ᐊᑑᑎᖃᑦᑎᐊᕈᓐᓇᖅᑐᒥᒃ ᓴᐳᓐᓂᐊᖅᑕᐅᓯᒪᔪᓐᓇᕐᓂᖏᓐᓂᒃ, ᑐᑭᓯᓇᖅᓯᓂᐊᕐᒪᑕ 
ᐊᓯᔾᔨᖅᓯᒪᓂᖏᑦ ᐊᒻᒪᓗ ᐃᑲᔪᖅᑕᐅᔪᓐᓇᕐᓂᐊᕐᒪᑕ ᐱᐅᓂᖅᓴᓂᒃ ᐃᓱᒪᓕᐅᕈᑎᐅᔪᓐᓇᖃᑦᑕᕐᓂᖏᑦ. 

13.	 ᐊᒥᓱᕈᕆᐊᖅᑕᐅᓗᑎᒃ ᐊᒻᒪᓗ ᐃᓱᒪᒋᔭᐅᓂᖅᓴᐅᓕᕐᓗᑎᒃ ᖃᓄᖅ ᐱᑕᖃᖅᑎᒋᖕᒪᖔᑕ, ᐊᑯᓂᐅᓂᐊᖅᑐᒧᑦ 
ᖃᐅᔨᓴᖅᑕᐅᕙᓪᓕᐊᖏᓐᓇᕐᓂᐊᕐᒪᑕ ᓇᐅᑦᑎᖅᑐᖅᑕᐅᖃᑦᑕᕐᓗᑎᒃ ᐊᒻᒪᓗ ᖃᐅᔨᓴᖅᑕᐅᖃᑦᑕᕐᓗᑎᒃ ᖃᓄᖅᑑᕈᑕᐅᑦᑎᐊᒃᑲᓐᓂᕈᓐᓇᖁᓪᓗᒋᑦ 
ᐱᒻᒪᕆᐅᓂᖏᑦ ᐊᒥᒐᕐᓂᖏᑦ ᖃᐅᔨᓴᖅᑎᓄᑦ ᖃᐅᔨᒪᔭᐅᔪᓂᒃ ᓇᓗᓇᐃᖅᑕᐅᓯᒪᓕᖅᑐᓂᒃ ᑖᒃᑯᓇᓂ ᖃᐅᔨᓴᕈᑕᐅᓯᒪᓕᖅᑐᓂᒃ, 
ᐃᓂᓚᖓᑦᑎᐊᕐᓂᖅᓴᐅᖁᓪᓗᒋᑦ ᐱᕙᓪᓕᔪᑎᒃᓴᐃᓪᓗ ᐊᑐᓕᖅᑎᑕᐅᔪᓐᓇᕐᓂᖏᓪᓗ ᓴᐳᓐᓂᐊᖅᑕᐅᓂᖏᓐᓄᑦ ᐊᐅᓚᑕᐅᓂᖏᓐᓄᓪᓗ 
ᖃᓄᐃᓕᐅᕈᑎᒃᓴᓕᐊᖑᓯᒪᓂᐊᖅᑐᑦ.  ᑕᒃᑯᐊ ᐃᓚᖏᑦ ᐃᓱᒪᓘᑕᐅᓗᐊᕐᓂᖏᑦ ᓇᓗᓇᐃᖅᑕᐅᓯᒪᔪᑦ ᐅᑭᐅᖅᑕᖅᑐᒥ ᐆᒪᔪᐃᑦ ᐊᔾᔨᒌᖏᑦᑑᑎᑦ 
ᖃᓄᐃᓕᖓᓐᓂᖏᓐᓂᒃ ᖃᐅᔨᓴᖅᑕᐅᓯᒪᓪᓗᑎᒃ ᑐᑭᓕᐅᕈᑕᐅᓂᖏᓂᒃ ABA−ᑯᑦ ᐃᓚᖃᖅᐳᑦ ᐱᑕᖃᕆᐊᒻᒪᕆᒃᑐᓂᒃ ᓇᔪᖅᑕᐅᕙᒃᑐᓂᒃ 
ᐆᒪᔪᖃᕐᕕᐅᔪᓂ ᑲᔪᓯᔾᔪᑕᐅᕙᒃᑐᑦ, ᐃᓚᖃᖅᓱᑎᒡᓗ ᐱᒻᒪᕆᐅᔪᓂᒃ ᖃᓄᐃᑦᑑᖃᑦᑕᕐᓂᖏᓐᓂᒃ ᖁᑉᐱᕈᒐᓚᐃᑦ ᕿᒥᕐᓗᖃᖏᑦᑐᑦ, ᖁᐱᕐᕈᐃᓪᓗ 
ᑕᑯᒃᓴᐅᕙᖏᑦᑐᑦ,ᑯᒪᐃᓪᓗ ᑎᒥᖏᓐᓄᑦ ᐊᑦᑕᑕᖅᐸᒃᑐᑦ, ᐊᒻᒪᓗ ᑐᖁᓐᓇᖅᑐᖃᖅᑐᑦ.

14.	 ᐃᓕᑕᕆᔭᐅᓂᖏᑦ ᐱᒻᒪᕆᐅᓂᖃᕐᓂᖏᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐊᕙᑎᒥᓂᒃ ᐆᒪᔪᖁᑎᒥᓂᒃ ᐱᕈᖅᑐᓂᒃ ᐊᒻᒪᓗ ᐱᓕᕆᔪᖃᕐᓗᑎᒃ 
ᓚᐅᔭᓂᖅᓴᐅᓯᒪᖃᑦᑕᖁᔭᐅᓕᕐᓗᑎᒃ ᖃᐅᔨᓴᖅᑕᐅᓂᖏᓐᓄᑦ, ᐸᕐᓇᒍᑕᐅᓕᕐᓂᖏᓐᓄᑦ ᐊᒻᒪᓗ ᐊᐅᓚᑕᐅᓂᐊᓕᕐᓂᖏᓐᓄᑦ ᐅᑭᐅᖅᑕᖅᑐᒥ 
ᐊᔾᔨᒋᖏᑦᑑᑎᑦ ᐆᒪᔪᐃᑦ. ᑕᒡᕘᓇ ᐃᓚᐅᑎᑦᑎᓂᖅᓴᐅᓕᕋᔭᖅᐳᑦ ᐅᑭᐅᖅᑕᖅᑐᒥᐅᑕᓂᒃ ᐃᓄᖕᓂᒃ ᖃᐅᔨᒪᔭᑐᖃᖏᓐᓂᒡᓗ ᖃᐅᔨᓴᖅᑕᐅᓂᖏᓐᓂᒃ, 
ᓇᐅᑦᑎᖅᑐᖅᑕᐅᓂᖏᓐᓂᒃ, ᑐᑭᓕᐅᖅᑕᐅᓂᖏᓐᓂᓗ ᐅᑭᐅᖅᑕᖅᑐᒥᐊᔾᔨᒌᖏᑦᑑᑎᑦ ᐆᒪᔪᐃᑦ.

15.	 ᐊᔭᐅᖅᑕᐅᓂᖏᑦ ᐃᓄᓕᒫᓂᒃ ᖃᐅᔨᒪᓕᖅᑎᑦᑎᕙᓪᓕᐊᓂᖅ, ᐃᓕᓐᓂᐊᖅᑎᑦᑎᓂᖅ, ᐊᒻᒪᓗ ᓄᓇᓕᖕᓃᑦᑐᓂᒃ ᖃᐅᔨᓴᖅᑕᐅᑎᑦᑎᖃᑦᑕᕐᓂᖅ/
ᓇᐅᑦᑎᖅᑐᐃᒋᐊᖃᑦᑕᕐᓂᖅ ᓈᒻᒪᖕᓂᐊᕋᖓᑦ,  ᐃᓚᒋᔭᐅᒐᖃᑕᐅᓂᖏᓐᓄᑦ ᓴᐳᓐᓂᐊᕐᓂᕐᒥᒃ ᐊᒻᒪᓗ ᐊᐅᓚᑦᑎᓂᕐᒥᒃ.

16.	 ᖃᐅᔨᓴᖅᑕᐅᖃᑦᑕᕐᓂᖏᑦ ᐊᒻᒪᓗ ᓇᐅᑦᑎᖅᑐᖅᑕᐅᖃᑦᑕᕐᓂᖏᑦ ᐊᑐᓂ ᐃᖕᒥᒍᑦ ᐊᒻᒪᓗ ᑕᒪᒃᑭᖅᑕᐅᓗᑎᒃ ᐊᒃᑐᐃᓂᖃᕐᓂᖏᑦ 
ᐊᒃᓱᕈᕐᓇᕈᑕᐅᔪᑦ ᐊᒻᒪᓗ ᐱᔾᔪᑕᐅᓂᖏᑦ ᖃᓄᖅ ᐊᔾᔨᒌᖏᑦᑑᑎᐅᔪᓄᑦ ᐆᒪᔪᓄᑦ, ᐃᓱᒪᔭᐅᓗᑎᒃ ᐊᒃᓱᕈᕐᓇᕈᑕᐅᔪᑦ ᓂᕆᐅᒋᔭᐅᓂᖏᓐᓂᒃ 
ᓱᒃᑲᓕᔪᒥᒃ ᐊᒻᒪᓗ ᐱᒻᒪᕆᐊᓗᖕᒥᒃ ᐊᒃᑐᐃᓂᖃᕈᓐᓇᕐᓂᖅ ᐊᒻᒪᓗ ᐃᓱᒪᓘᑕᐅᓂᖏᓐᓂᒃ ᖃᐅᔨᒪᔭᓂᖏᑦ ᖃᐅᔨᒪᔭᐅᖏᓗᐊᖅᑎᓪᓗᒋᑦ.  
ᑕᒪᓐᓇ ᐃᓚᖃᕆᐊᖃᕆᕗᑦ, ᒪᒃᑯᓂᖓᑐᖏᒃᑲᓗᐊᕐᒥᔪᓂᒃ, ᐃᔾᔪᐊᖅᓯᓯᒪᔪᓐᓇᕐᓂᖅ ᓯᕗᓂᒃᓴᒥ ᐆᒪᔪᐃᑦ ᓇᓃᑉᐸᖕᓂᖏᓐᓂᒃ ᐊᓯᔾᔨᖅᕈᓐᓇᖅᑐᓂᒃ 
ᑕᒪᒃᑯᐊ ᐱᔾᔪᑕᐅᓂᖏᓐᓄᑦ ᐊᒃᓱᕈᕐᓇᖅᑐᑦ; ᖃᐅᔨᒪᔭᐅᓕᖅᐸᓪᓕᐊᓗᑎᒃ ᐊᒻᒪᓗ ᓇᓗᓇᐃᖅᑕᐅᕙᓕᐊᓗᑎᒃ ᓴᖑᓐᓂᐊᕈᑕᐅᓕᕋᔭᖅᑐᑦ ᑕᒪᒃᑯᓄᖓ, 
ᐃᓱᖃᕐᕕᐅᓂᖏᑦ ᓱᒃᑯᑎᖏᓐᓃᓐᓂᖏᑦ ᐊᒻᒪᓗ ᑲᑎᖅᐸᓪᓕᐊᓯᒪᓂᖏᑦ ᐊᒃᑐᐃᔪᓐᓇᕐᓂᖏᑦ ᐅᑭᐅᖅᑕᖅᑐᒥ ᐊᔾᔨᒌᖏᑦᑑᑎᒃ ᐆᒪᔪᓂᒃ; ᐊᒻᒪᓗ 
ᐱᓕᕆᐊᖑᒋᐊᕐᓗᑎᒃ ᓴᖏᔫᓂᐊᖅᑐᑦ ᓈᓴᖅᑕᐅᓯᒪᔪᓐᓇᖃᑦᑕᕐᓂᐊᖅᑐᑦ ᐅᕝᕙᓗᓐᓃᑦ ᖃᐅᔨᒪᔾᔪᑎᒃᓴᖃᕐᓂᐊᖅᑐᓂᒃ ᖃᓄᐃᓕᖓᓕᕐᓂᖏᓐᓂᒃ 
ᐊᒃᓱᕈᕐᓇᕈᑕᐅᔪᑦ ᓄᓇᕐᔪᐊᑉ ᐅᑭᐅᖅᑕᖅᑐᖅᐸᓯᐊᓂ ᐊᔾᔨᒋᖏᑦᑐᓂᒃ ᐆᒪᔪᓂᒃ ᓇᐃᑦᑎᖅᑐᖅᑕᐅᑎᑦᑎᖃᑦᑕᕐᓂᕐᒧᑦ ᐊᑐᖅᑕᐅᕙᒃᑐᓂᒃ.

17.	 ᑐᓴᐅᒪᖃᑦᑕᐅᑎᔾᔪᑎᒃᓴᖃᑦᑎᐊᓕᕐᓗᑎᒃ ᐊᒻᒪᓗ ᐃᓵᒃᓯᒪᔾᔪᑎᒃᓴᓂᒃ ᐊᓯᒥᓄᑦ ᐱᓕᕆᐊᖃᕈᓐᓇᕐᓂᕐᒧᑦ ᖃᓄᐃᓕᐅᕈᑎᖃᕈᓐᓇᕐᓂᕐᒧᓪᓗ 
ᑐᑭᓯᐅᒪᔭᐅᑦᑎᐊᒃᑲᓐᓂᕈᓐᓇᕐᓂᐊᕐᒪᑕ ᐱᒻᒪᕆᐅᓂᖏᑦ ᐊᓐᓂᕐᓇᕐᓂᖏᓪᓗ ᐅᑭᐅᖅᑕᖅᑐᒥ ᐊᔾᔨᒌᖏᑦᑑᑎᑦ ᐆᒪᔪᐃᑦ ᐊᒻᒪᓗ 
ᐊᓯᔾᔨᖅᐸᓪᓕᐊᓂᕐᒥᒃ ᐊᑐᖅᐸᓪᓕᐊᓕᕐᓂᖏᓐᓂᒃ.

ᑲᐃᓚ ᓄᔭᕕᐊᖅ ᑎᒍᒥᐊᖅᑐᖅ ᓯᒡᔭᕆᐊᕐᔪᖕᒥᒃ 
ᐱᐊᕋᕐᒥ ᒪᑭᓐᓯ ᑎᐊᓪᑕᒥᒃ 2010, ᑲᓇᑕᒥ. 

ᐊᔾᔨᖁᑎᖓ: ᑭᒻ ᔾᔫᓐᔅ Kim Jones

ᐅᑭᐅᖅᑕᖅᑐᒥ ᐊᔾᔨᒌᖏᑦᑑᑎᑦ ᐆᒫᔪᐃᑦ ᐊᔾᔨᐅᖏᑦᑐᒻᒪᕆᐅᓪᓗᑎᒃ 
ᓄᓇᕐᔪᐊᕐᒥ ᐱᐅᔪᔾᔪᑕᐅᕗᑦ, ᓵᖓᓕᖅᓱᑎᒡᓗ ᐊᒥᓱᒐᓴᒻᒪᕆᖕᓂᒃ 
ᐱᒻᒪᕆᐅᓘᔪᓂᒃ ᐅᓗᕆᐊᓇᖅᑐᓂᒃ. ᓄᓇᕐᔪᐊᕐᒥ ᓄᓇᑐᖃᐃᑦ 
ᓇᔪᒐᕆᔭᐅᕙᒃᑐᑦ ᓱᕈᖅᑎᖅᑕᐅᕙᓪᓕᐊᑐᐃᓐᓇᓕᖅᑎᓪᓗᒋᑦ ᐆᒪᔪᐃᓪᓗ 
ᐱᑕᖃᕈᓐᓃᖅᐸᓪᓕᐊᖏᓐᓇᑐᐃᓐᓇᓕᖅᑎᓪᓗᒋᑦ, ᐱᑕᖃᕈᓃᖅᐸᓪᓕᐊᓂᖏᑦ 
ᐊᒥᒐᕐᓂᖏᑦ ᐊᓐᓂᕐᓇᕐᓂᖏᓪᓗ ᖃᓄᐃᖏᑦᑐᑦ ᓱᓕ ᐊᕙᑎᒋᔭᐅᔪᑦ 
ᐆᒪᔪᖃᕐᕕᑦ ᐱᕈᖅᑐᖃᕐᕖᓪᓗ ᐊᒻᒪᓗ ᖃᓄᐃᖏᑦᑐᖃᖅᑐᑦ ᓱᓕ 
ᐆᒪᔪᖁᑎᖏᓐᓂᒃ ᐊᖏᒡᓕᕙᓪᓕᐊᑐᐃᓐᓇᖅᐳᑦ. ᐅᑭᐅᖅᑕᖅᑑᓂᐅᔪᖅ 
ᓄᓇᕐᔪᐊᕐᒥ ᐊᖏᓂᖅᐹᑦᑎᐊᖑᖃᑕᐅᕗᖅ 
ᐊᒃᑐᖅᑕᐅᓯᒪᑦᑎᐊᖏᑦᑐᓂᒃ ᓱᓕ 
ᐸᒡᕕᓴᒃᑕᐅᓯᒪᑎᐊᖏᑦᑐᓂᒃ ᓱᓕ ᐊᕙᑎᖏᓐᓂᒃ 
ᐆᒪᔪᖃᕐᕕᐅᓂᖏᓐᓂᒃ ᐱᕈᖅᑐᖃᕐᕕᐅᓂᖏᓐᓂᒡᓗ 
ᓇᔪᖅᑕᐅᕙᒃᑐᖃᖅᑐᓂ, ᐊᒥᐊᒃᑯᑑᖃᑕᐅᓪᓗᑎᒃ 
ᑕᐃᒪᐃᓐᓂᖏᑦ ᓄᓇᕐᔪᐊᓕᒫᒥ, ᑕᒡᕘᓇᓗ 
ᑕᐃᒪᐃᓐᓂᖏᓐᓄᑦ 
ᐊᑐᕋᔪᖏᑦᑐᕐᔪᐊᒻᒪᕆᐊᓗᖕᒥᒃ ᐱᕕᒃᓴᕐᕕᐅᕗᑦ 
ᑕᐃᒪᐃᓕᖓᐃᓐᓇᕋᓱᐊᕆᐊᖃᕐᓂᖅ ᐱᐅᔫᔪᓂᒃ 
ᓱᓕ ᐊᕙᑎᒥᒃ ᑕᒪᐃᓐᓂᑦᑎᐊᖅ ᐆᒪᔪᖃᕐᕕᖏᓐᓂᒃ. 
ᐃᓄᐃᑦ ᑲᒪᔨᐅᕗᑦ ᐅᑭᐅᖅᑕᖅᑐᒥ ᐊᔾᔨᒋᖏᑦᑐᑦ 
ᐆᒪᔪᓂᒃ ᓴᐳᓐᓂᐊᕐᓂᕐᒥᒃ ᓯᕗᓪᓕᐅᑎᑦᑎᔪᓐᓇᕐᓂᖅ ᐊᒻᒪᓗ 
ᐱᑕᖃᐃᓐᓇᕈᓐᓇᕐᓂᐊᖅᑐᓂᒃ ᐱᕙᓪᓕᐊᓂᕐᒥᒃ ᐅᑭᐅᖅᑕᖅᑐᒥ, 
ᐱᓐᖑᖅᑎᑦᑎᕙᓪᓕᐊᓪᓚᕆᒍᓐᓇᕐᓂᕐᒥᒃ.

ᐊᒥᓱᑦ ᐅᑭᐅᖅᑕᖅᑐᒥ ᐆᒪᔪᐃᑦ ᓇᔪᖅᐸᒃᑕᖏᓪᓗ ᐊᓯᐊᓂᒃ 
ᓄᓇᕐᔪᐊᓕᒫᒥ ᐱᑕᖃᖏᒻᒪᑕ. ᒥᓕᔭᓐᖑᓐᓃᒻᒪᑦ ᐅᐱᖔᑕᒫᖅ ᑎᑭᑉᐸᒃᑐᑦ 
ᑎᖕᒥᐊᑦ, ᐊᑕᓪᓗᑎᒃ ᐅᑭᐅᖅᑕᖅᑐᖅᐸᓯᖕᒧᑦ, ᓄᓇᕐᔪᐊᓕᒫᒥ ᐊᒻᒪᓗ 
ᐊᔾᔨᒋᔭᐅᖏᑦᑎᐊᖅᑐᓂᒃ ᓱᖏᐅᑎᓯᒪᓪᓗᑎᒃ ᑕᕆᐅᕐᒥᐅᑕᖏᑦ 
ᐆᒪᔪᐃᑦ ᐊᒫᒪᒃᑎᑦᑎᓲᑦ ᐃᒪᕐᒥᐅᑕᐅᕙᒃᑐᑦ ᐅᑭᐅᖅᑕᖅᑐᒥ 
ᑕᕆᐅᕐᒥ. ᐅᑭᐅᖅᑕᖅᑐᒥᐅᑕᐃᑦ ᐃᓄᐃᑦ ᐃᓅᖏᓐᓇᖅᐳᑦ ᑕᒪᓐᓂ 
ᐊᒃᓱᐊᓗᒃ ᓂᒡᓚᓱᒃᐸᖕᓂᕐᒥᒃ, ᐊᔪᖏᓐᓂᕐᒥᓂᒃ ᐊᑐᖅᐸᒃᓱᑎᒃ ᐊᒻᒪᓗ 
ᖃᐅᔨᒪᓂᕐᒥᓂᒃ ᐃᓅᖏᓐᓇᕈᓐᓇᑦᑎᐊᕐᓂᖅ ᐅᖓᓯᒃᑐᒻᒥᒃ ᐃᓄᐃᑦ 
ᐅᖂᓇᖅᑐᒥᐅᑕᐅᕝᕕᒋᓂᖅᓴᐅᖏᓐᓇᕐᓂᖏᓐᓂᒃ. ᐊᔾᔨᒋᔭᐅᖏᑦᑎᐊᖅᐳᑦ 
ᐊᓯᒥᓄᑦ ᓄᓇᕐᔪᐊᕐᒥᐅᓄᑦ, ᐱᕙᓪᓕᐊᓯᒪᔪᐊᓘᓕᖅᑎᓪᓗᒋᑦ ᐊᒻᒪᓗ ᐊᒥᓱᓂᒃ 

ᓄᓇᖅᑲᑎᖃᖅᐸᓕᒃᑐᓂᒃ ᓄᓇᖃᓕᖅᑐᓂᒃ, ᐆᒪᔪᐃᑦ ᐊᔾᔨᒌᖏᑦᑑᑏᑦ 
ᐅᑭᐅᖅᑕᖅᑐᒥ ᓱᓕ ᐊᒃᑐᖅᑕᐅᓯᒪᓗᐊᖏᓚᑦ.

ᑕᐃᒪᐃᒃᑲᓗᐊᖅᑎᓪᓗᒍ, ᐃᓄᐃᑦ ᖃᐃᔪᒪᕙᓪᓕᐊᑐᐃᓐᓇᓕᖅᐳᑦ 
ᐅᑭᐅᖅᑕᖅᑐᖅᐸᓯᖕᒧᑦ ᐱᐅᔪᐊᓘᓂᖓᓄᑦ ᐊᒻᒪᓗ 
ᑮᓇᐅᔭᓕᐅᕐᕕᐅᔪᓐᓇᑦᑐᐃᓐᓇᕆᐊᖃᕐᓂᖓᓄᑦ, ᐊᒻᒪᓗ 
ᐃᖃᓗᐃᔭᕐᕕᐅᕙᓪᓕᐊᑐᐃᓐᓇᓕᖅᑎᓪᓗᒍ ᐃᒪᖁᑎᖏᑦ, 
ᓂᕿᖃᕆᐊᖃᕐᓂᖏᓄᑦ ᐊᒥᓱᕈᖅᐸᓪᓕᐊᑐᐃᓐᓇᕐᓂᖏᑦ ᐃᓄᓕᒪᑦ, 

ᐱᕙᓪᓕᐊᑐᐃᓐᓇᖅᑐᒥᒃ ᕿᓂᕐᕕᐅᕙᓪᓕᐊᖏᓐᓇᕐᒪᑕ 
ᐅᔭᕋᖕᓂᐊᒐᒃᓴᓂᒃ ᐊᒻᒪᓗ ᐅᖅᓱᐊᓗᖃᕐᓂᖏᓐᓂᒃ 
ᓄᓇᖏᑦ, ᐊᖅᑯᑎᒋᔭᐅᕙᓪᓕᐊᑐᐃᓐᓇᓕᖅᑎᓪᓗᒋᓪᓗ 
ᑕᕆᐅᖏᑦ ᐅᒥᐊᕐᔪᐊᕐᓄᑦ ᐃᖏᕐᕋᕕᐅᕙᓕᕐᓂᖏᑦ 
ᐃᒪᖁᑎᖏᓐᓂᒃ, ᐱᓗᐊᖅᑐᒥᒡᓗ 
ᖃᓄᐃᓕᕈᓯᕆᕙᒃᑕᕗᑦ ᐊᓯᔾᔨᖅᓯᕈᑕᐅᓕᖅᑎᓪᓗᒋᑦ 
ᓯᓚᒥᒃ, ᐅᑭᐅᖅᑕᖅᑐᒥ ᐊᔾᔨᒌᖏᑑᑏᑦ  ᐆᒪᔪᐃᑦ 
ᐃᖕᒥᓂᓈᖅᑎᑕᐅᔪᓐᓃᖅᐸᓪᓕᐊᓕᖅᐳᑦ 
ᐆᒪᐃᓐᓇᕋᓱᐊᕈᓐᓇᕐᓂᕐᒥ ᑕᒪᒃᑯᐊ ᐊᑯᓐᓂᖏᓐᓂ. 
ᐃᓕᑕᕆᔭᐅᕙᓪᓕᐊᓕᖅᑎᓪᓗᒋᑦ ᐊᔾᔨᒋᔭᐅᖏᑦᑐᒥᒃ 
ᐊᓐᓂᕐᓇᕐᓂᖃᕐᓂᖏᑦ ᐅᑭᐅᖅᑕᖅᑑᑉ ᐊᒻᒪᓗ 

ᐱᒻᒪᕆᐊᓘᓂᖃᕐᓂᖏᓐᓂᒃ ᓄᓇᕐᔫᑉ ᑕᕆᐅᖏᓐᓄᑦ, ᓯᓚᖏᓐᓄᑦ, 
ᐆᒪᔪᖃᕐᕕᐅᔪᓐᓇᕐᓂᖏᓄᓪᓗ ᐱᐅᓯᑐᖃᕆᔭᐅᔪᓄᑦ, ᐅᕙᒍᑦᑕᐅᖅ 
ᐃᓄᓕᒫᖑᖃᑕᐅᓪᓗᑕ ᓄᓇᕐᔪᐊᕐᒥᐅᑕᐅᓪᓗᑕ ᑲᒪᔨᐅᑦᑎᐊᕆᐊᖃᕆᕗᒍᑦ 
ᐱᑕᖃᖅᑎᑦᑏᓐᓇᕆᐊᖃᕐᓂᖅ ᐅᑭᐅᖅᑕᖅᑐᒥ ᐊᒻᒪᓗ 
ᐊᔾᔨᒌᖏᑦᑑᑎᐅᔪᓂᒃ ᐆᒪᔪᖁᑎᖏᓐᓂᒃ ᐅᕙᑎᓐᓄᑦ ᑐᕌᖓᔪᓂᒃ 
ᐊᒻᒪᓗ ᕿᑐᖏᐅᕐᓂᐊᕐᒥᔭᑦᑎᓐᓄᑦ. ᐅᑭᐅᖅᑕᖅᑐᒥ ᐱᑕᖃᕈᓐᓃᕈᑎᒃ 
ᐊᔾᔨᒌᖏᑦᑑᑎᑦ ᐆᒪᔪᐃᑦ, ᐃᑲᔪᕐᓂᖃᕐᓂᖏᓪᓗ, ᓄᓇᕐᔪᐊᕐᒥ 
ᓱᒃᑰᓗᐊᓕᒃᑲᓐᓂᕐᓂᐊᖅᐳᖅ. ᐅᑭᐅᖅᑕᖅᑐᒥ ᐊᔾᔨᒌᖏᑦᑐᓂᒃ 
ᐆᒪᔪᖃᕐᓗᓂ, ᐃᓄᐃᑦ ᓄᐃᑕᑎᑦᑎᓕᕈᓐᓇᖅᐳᑦ ᓴᕿᐅᒪᑎᑦᑎᓗᑎᒃ 
ᐱᓂᐊᕐᓂᖃᕐᓂᕐᒥᓂᒃ ᐱᐅᔪᐊᓗᖕᓂᒃ, ᓇᓗᓇᖅᑐᒻᒪᕆᐅᔪᓂᒃ, 
ᐊᒻᒪᓗ ᖁᔭᓈᖅᑕᐅᒐᒃᓴᐅᖏᑦᑎᐊᖅᑐᓂᒃ ᐱᒻᒪᕆᐅᑎᑦᑎᔪᓐᓇᕐᓂᖅ 
ᐊᔾᔨᒌᖏᑦᑑᑎᐅᔪᓂᒃ ᐆᒪᔪᖃᕐᓂᕐᒥᒃ ᓄᓇᕐᔪᐊᖁᑎᑦᑎᓐᓂ.

“ᑕᒪᒃᑯᐊ ᑕᒡᕙ ᑐᓂᔪᒪᔭᒃᑲ 
ᑭᖑᓂᑦᑎᓐᓂᒃ ᕿᑐᖓᑎᓄᑦ: 
ᐱᐅᔫᑎᑦ ᓂᕿᑦᓯᐊᕙᐃᑦ 
ᓄᓇᒥᒃ, ᑐᒃᑐᐃᓪᓗ 
ᐃᖃᓗᐃᓪᓗ. ᓄᓇᑕᖃᕐᓂᕐᒧᑦ 
ᐃᓅᑦᑎᐊᕈᓐᓇᕋᕕᑦ 
ᖃᓄᐃᖏᑦᑎᐊᕐᓗᑎᓪᓗ.” 
ᕉᓯ ᐸᐅᓚ, ᐅᖅᓱᖅᑑᖅ, ᑲᓇᑕ 

ᐃᓱᐊᓂᒃ ᑐᑭᑖᕈᑏᑦ

ᓛᓐᒫᓐᓴᓚᐅᒐᕐ Landmannalaugar, 
ᐊᐃᔅᓚᓐᒥ, ᐅᑭᐅᖅᑕᖅᑐᐸᓯᐅᓂᖓᑕ 
ᐊᑎᑦᑎᐊᖓᓂ ᓄᓇᓂ: ᐊᔾᔨᖁᑎᖓ: 

corepix/shutterstock.com



Raiponflag_150x100.indd   1 15/08/12   13.43

ᓴᐳᓐᓂᐊᖅᑕᐅᓂᖏᓐᓄᑦ ᐅᑭᐅᖅᑕᖅᑐᒥ ᐱᕈᖅᓯᐊᓂᒃ ᐱᕈᖅᑐᓂᒃ ᐊᒻᒪᓗ ᐆᒪᔪᖁᑎᖏᓐᓂᒃ ᑎᒥᖁᑎᖏᑦ (CAFF−ᑯᑦ)−ᖏᓐᓂᒃ

600 Akureyri, Iceland

ᑖᒃᑯᐊ ᑎᑎᖃᐃᑦ ᓴᓇᔭᐅᓯᒪᕗᑦ ᐅᑭᐅᖅᑕᖅᑐᒥᖔᖅᑐᓂᒃ ᐸᐃᑉᐹᓂᒃ ᐊᓕᓚᔪᕐᓂᒃ, ᓯᕗᓕᐅᖅᑎᐅᓪᓗᑎᒃ ᐊᑐᐃᓐᓇᕈᓐᓇᕐᓂᖏᓐᓄᑦ ᐸᐃᐹᕐᓂᒃ ᐊᓕᓚᔪᕐᓂᒃ 
ᓴᓇᓯᒪᔪᓐᓇᖅᑐᑦ ᐊᒻᒪᓗ ᐃᓕᑕᕆᔭᐅᓯᒪᑦᑎᐊᖅᓱᑎᒃ ᒪᓕᒐᕐᓂᒃ ᒪᓕᖏᓐᓂᒃ FSC−ᑯᓐᓂᒃ ᐊᒻᒪᓗ PEFC−ᑯᓐᓂᒃ. ᐃᓕᓐᓂᐊᒃᑲᓐᓂᕈᒪᒍᕕᑦ, ᖃᐅᔨᒐᕐᕕᒋᓗᒋᑦ 
ᐅᕙᓂ ᖃᕆᑕᐅᔭᒃᑯᑦ ᑕᑯᓂᐊᖅᑕᐅᕝᕕᖓᓐᓂ: www.arcticpaper.com 

ᖁᔭᓕᔪᒪᔪᒍᑦ ᑕᐃᒪᓐᓂᑦᑎᐊᖅ ᓴᐳᓐᓂᐊᖅᑕᐅᓂᖏᓐᓄᑦ ᐅᑭᐅᖅᑕᖅᑐᒥ ᐱᕈᓯᖅᐊᓂᒃ ᐱᕈᖅᑐᓂᒃ ᐊᒻᒪᓗ ᐆᒪᒧᖃᖁᑎᖏᓐᓂᒃ ᑎᒥᖁᖏᓐᓂᒃ ᓄᓇᓕᒡᔪᐊᕐᓂᒃ 
ᐊᒻᒪᓗ ᐃᓚᒋᔭᐅᖏᓐᓇᖅᑐᓂᒃ ᐅᑭᐅᖅᑕᖅᑐᓕᕆᓂᕐᒧᑦ ᑲᑎᒪᔨᕐᔪᐊᕐᓄᑦ, ᑕᐃᒃᑯᐊᓗ ᑕᒪᕐᒥᒃ ᐃᓚᐅᓚᐅᖅᑐᑦ ᐃᑲᔪᖅᓱᐃᓂᕐᒥᒃ ᐱᓕᕆᐊᖑᓚᖅᑐᓂᒃ ᐊᒻᒪᓗ 
ᑮᓇᐅᔭᖃᖅᑎᑦᑎᓚᐅᖅᑐᑦ ᐃᑲᔪᑎᒋᓪᓗᒋᑦ ᑲᔪᓯᑦᑎᐊᖅᓱᑎᒃ ᐱᕙᓪᓕᐊᔪᓐᓇᓚᐅᕐᓂᖏᓐᓄᑦ ᐅᑭᐅᖅᑕᖅᑐᒥ ᐊᔾᔨᒌᖏᑦᑑᑎᑦ ᐆᒪᔪᐃᑦ ᖃᐅᔨᓴᑕᐅᓂᖏᓐᓂᒃ. 

